
1 INNGANGUR 

Í þessaru greinargerð er nýtt aðalskipulag fyrir Ásahrepp og er gildistíminn 2010-2022, skipulagið leysir af hólmi Aðalskipulag 
Ásahrepps 2002-2014. Skipulagið nær til byggðarhluta Ásahrepps og Holtamannaafréttar. Heildarstærð skipulagssvæðis í byggð 
er um 138 km2 og skipulagssvæði á Holtamannaafrétti er um 2.800 km2. 

Í þessari greinargerð er nánari lýsing og stefnumörkun fyrir þá landnotkun sem stefnt er að á svæðinu. Hver landnotkunarflokkur 
hefur sinn ákveðna lit og tákn á uppdrætti og gilda þær reglur og viðmiðanir sem lýst er nánar í greinargerð. 

Greinargerðin skiptist í eftirfarandi fimm kafla; inngang, forsendur, umhverfisskýrslu, skipulagsáætlun fyrir byggðina og skipulags-
áætlun fyrir Holtamannaafrétt. 

1.1 STAÐHÆTTIR OG AÐSTÆÐUR  

Sveitarfélagið er láglent sunnan og vestan til og afréttarsvæðið er fremur flatlent með ávölum bungum. Gróðursæld er á láglendi 
og má segja að það sé nær algróið graslendi og votlendissvæði. Inn á afrétti eru stór lítt gróin svæði sem bera merki mikils upp-
blásturs og nálægðar við eldfjöll. 

Verndarsvæði innan sveitarfélagsins eru Safamýri og Sauðholtsnes í byggð. Á afréttinum eru það Tungnafellsjökull og nágrenni, 
Friðlandið í Þjórsárverum og Vatnajökulsþjóðgarður. 

Enginn þéttbýlisstaður er innan sveitarfélagsins en öll grunnþjónusta er í samstarfi við nágrannasveitarfélög. Grunn- og leikskóli er 
á Laugalandi og þar er einnig miðstöð sveitarfélagsins.  

Fjölgun í sveitarfélaginu hefur verið tæp 3% á ári sem er nokkuð meira en á Suðurlandi. 

Veðurfar er fremur milt og aðstæður til landbúnaðar eru með ágætasta móti á láglendari svæðum, enda er það öflugasta atvinnu-
greinin. Þá vex afþreyingariðnaður og svæðum sem skipulögð eru til frístundabyggðar fjölgar, hestamennska vex hröðum skrefum 
og þá bæði sem áhugamál og atvinnugrein. 

1.2  LÝSING AÐALSKIPULAGS 

1.2.1 Meginmarkmið 

Markmiðum eru gerð skil í hverjum kafla fyrir sig en leiðarljós skipulagsins er að stuðla að hagkvæmri þróun byggðar á svæðinu 
m.a. með því að skapa sem best skilyrði fyrir öflugt atvinnulíf og gera búsetu á svæðinu eftirsóknaverða. Lögð er áhersla á eftir-
farandi markmið: 

 Stuðla að hagkvæmri þróun byggðar. 

 Atvinnutækifæri séu fjölbreytt. 

 Nýting orkulinda, jarðvarma og vatnsafls sé hagkvæm og stuðlað að sjálfbærri nýtingu auðlinda. 

 Leitað sé hagkvæmustu lausna í vegagerð til að stuðla að umferðar- og rekstraröryggi, samtengingu byggða og 
bættra tenginga við þjónustu og atvinnu. 

Mynd 1. Ásahreppur og Holtamannaafréttur. 

 Stuðla að varðveislu sögu- og náttúruminja og annarra umhverfislegra gæða sem m.a. styrkir búsetuskilyrði og 
ferðaþjónustu á svæðinu. 

 Staðið verði vörð um verndun grunnvatns sem auðlindar, bæði sem neysluvatns fyrir íbúa og fyrir atvinnustarfsemi. 

 Hugað verði að gróðurvernd á hálendinu og að öll landnýting verði í samræmi við landgæði og ástand lands. 

 Staðið verði vörð um góð landbúnaðarsvæði og þau verði áfram nýtt til landbúnaðar. 

 Styrkja svæðið til íþrótta og útivistar m.a. með því að tryggja nægt lóðaframboð til frístundastarfsemi og þjónustu á 
því sviði. 

 Mótvægisaðgerðir verði tryggðar vegna framkvæmda sem skerða verndarsvæði, votlendi eða önnur viðkvæm 
vistkerfi.  

1.2.2 Kortagrunnar og uppdrættir 

Aðalskipulagsuppdrættir eru unnir á stafræna kortagrunna frá Landmælingum Íslands og loftmyndir frá Loftmyndum ehf. 
Skipulagsgögn eru í hnitakerfinu ISN93. Auk skipulagsuppdrátta er skipulagsáætlunin sett fram á nokkrum skýringaruppdráttum til 
þess að skýra forsendur og helstu þætti aðalskipulagsins og eru þeir ýmist felldir inn í viðkomandi kafla greinargerðarinnar eða í 
viðauka IV.  

Skipulagsuppdrættir eru þessir: 

Aðalskipulagsuppdráttur fyrir Ásahrepp í mkv. 1.50.000. 

Aðalskipulagsuppdráttur fyrir Holtamannaafrétt í mkv. 1:100.000. 

Skýringaruppdrættir í viðauka eru þessir: 

I. Fornminjar í byggð í mkv. 1:50.000. 

II. Gróðurfar í byggð í mkv. 1:50.000. 

III. Gönguleiðir á Holtamannaafrétti í mælikvarðanum 1:300.000. 

IV. Reiðleiðir á Holtamannaafrétti í mælikvarðanum 1:300.000. 

V. Verndarsvæði á Holtamannaafrétti í mælikvarðanum 1:300.000. 

VI. Virkjanir, vegir og veitur á Holtamannaafrétti í mælikvarðanum 1:300.000. 

Hver landnotkunarflokkur hefur sinn ákveðna lit og tákn á uppdrætti og gilda þær reglur og viðmiðanir sem lýst er nánar í 
greinargerð. Vegna mælikvarða á uppdráttum eru svæði sem eru 5 ha eða minni táknuð með hring en ekki afmörkuð. Lýsing á 
starfsemi á einstökum svæðum er samkvæmt núverandi landnotkun og er ekki bindandi umfram ákvæði skipulags- og byggingar-
laga og skipulagsreglugerðar.  

1.2.3 Landamerki 

Í tengslum við aðalskipulagsvinnuna voru dregnar saman ýmsar upplýsingar um landamerki einstakra jarða á svæðinu og þau 
færð inn á stafrænan uppdrátt. Landamerki hafa verið skráð af Landnotum ehf og landnýtingardeild RALA (nú LBHÍ) sem vinnur að 
verkefninu “Nytjaland”. Landamerki eru einungis sýnd til skýringar á skipulagsuppdrætti, en þau eru víða óviss og ekki tæmandi. 
Við afmörkun einstakra landnotkunarflokka er þó víða stuðst við landamerki.  

1.2.4 Samráð við hagsmunaaðila 

Haft hefur verið samráð við fjölmarga aðila sem á einn eða annan hátt tengjast þeim þáttum sem aðalskipulagið tekur til. Hér á eftir 
er gerð grein fyrir samráði sem skilyrt er skv. skipulagsreglugerð, gr. 3.2. 

Þá var efni sem unnið var fyrir eldri skipulagsáætlanir sveitarfélagsins, gagnasöfnun og sérfræðiálit uppfært og endurskoðað eftir 
því sem efni stóðu til.  

A. Landbúnaðarsvæði. Afmörkun og skilgreining landbúnaðarsvæða var unnin í samráði við Landbúnaðarráðuneytið 
þegar eldra skipulag var unnið. Haft hefur verið samráð við Landgræðsluna, Skógræktina og Suðurlandsskóga varðandi 
landgræðslu og skógrækt á landbúnaðarsvæðum.  

B. Vegir og reiðleiðir. Haldnir hafa verið samráðsfundir með Vegagerðinni á Suðurlandi varðandi vegamál á öllum stigum 
skipulagsvinnunnar, einkum varðandi nýlagnir vega. Þá hefur nýleg afmörkun reiðleiða, unnin á vegum hestamanna-
félagsins Geysis og sveitarfélaganna verið notuð. 

C. Flugvellir. Gögn úr eldra skipulagi hafa verið uppfærð í samráði við Flugstoðir.  

D. Náttúruverndarsvæði og hverfisverndarsvæði vegna náttúruminja. Göng úr eldra skipulagi hafa verið uppfærð eftir 
því sem upplýsingar hafa komið fram um breytingar. Unnin var skýrsla árið 2001 af Jóhanni Óla Hilmarssyni og Einari 
Þorleifssyni um votlendi og fuglasvæði; Náttúruverndarstaðir á láglendi Rangárvallasýslu vestan Eystri-Rangá. Þá voru 
upplýsingar á vef Umhverfisstofnunar varðandi afmörkun náttúruverndarsvæða og hverfisverndarsvæða.  

E. Fornminjasvæði og hverfisvernd vegna fornminja. Fornleifastofnun lauk vorið 2009 við skráningu fornleifa í 
Ásahreppi og er skýrsla þeirra höfð til hliðsjónar við gerð aðalskipulagsins. Ennfremur hefur Árni Hjartarson, jarðfræð-
ingur hnitsett friðlýsta hella. 

F. Efnistökusvæði. Haft var samráð við helstu notendur jarðefna á skipulagssvæðinu, s.s. Vegagerðina og Landsvirkjun. 
Öll námasvæði skulu hafa framkvæmdaleyfi.  

G. Veitur. Eldri gögn voru uppfærð í samráði við RARIK og Landsnet vegna rafveitna og Orkuveitu Reykjavíkur vegna 
hitaveitu. Þá var haft samráð við Vatnsveitu Ásahrepps og Rangárþings ytra vegna vatnsveitu. Upplýsingar um fjar-
skiptamannvirki voru uppfærðar skv. upplýsingum frá Mílu, Vodafone, Línu Net og Fjarska.  

H. Orkuvinnsla. Haft var samráð við Landsvirkjun varðandi áform um nýjar virkjanaframkvæmdir á skipulagssvæðinu.  

I. Nágrannasveitarfélögum var send skipulagstillagan til umsagnar á vinnsluferli. 

J. Íbúafundir. Haldinn var opin fundur með íbúum 25. mars 2009. Einnig var haldinn sérstakur fundur með landeigendum 
vegna fyrirhugaðrar breikkunar Suðurlandsvegar í 2+1 veg. Aðalskipulagstillagan var kynnt fyrir íbúum hreppsins 7. apríl 
2010. 

Tillagan var send út til umsagnar fjölmargra aðila í vinnsluferlinu og bárust formleg svör frá; Skaftárhreppi, Flóahreppi, Sjávar-
útvegs- og Landbúnaðarráðuneytinu, Heilbrigðiseftirliti Suðurlands, Samvinnunefnd um miðhálendi Íslands, Skipulagsstofnun, 
Flugstoðum, Landsneti, Skógrækt ríkisins, Fornleifavernd ríkisins, Vegagerðinni, Landgræðslu ríkisins, Landsvirkjun, Landssam-
bandi Hestamannafélaga og Umhverfisstofnun. Auk þess var tillagan send til; Biskupsstofu, Almannavarnanefndar, Rarik, Vatna-
jökulsþjóðgarðs, Skeiða- og Gnúpverjahrepps og Rangárþings ytra. 

1.3 HELSTU BREYTINGAR FRÁ GILDANDI AÐALSKIPULAGI 

Hér er fjallað um helstu breytingar sem gerðar eru frá gildandi aðalskipulagi.  

Atvinna 

Gert er ráð fyrir að góð landbúnaðarsvæði verði ekki tekin til landnota sem skerði ræktunarmögleika þess verulega. Þá verða ekki 
tekin stærri en 50 ha svæði úr hverri jörð til skipulags fyrir íbúða- eða frístundabyggð og þurfa 2/3 hlutar að byggjast áður en ný 
svæði eru tekin til skipulags innan viðkomandi jarðar. Gert er ráð fyrir að á landbúnaðarsvæðum verði heimilt að byggja allt að 
1500 m² húsnæði vegna ferðaþjónustu eða verslunar án þess að skilgreina sérstaklega verslunar- og þjónustusvæði. 

Áfram er gert ráð fyrir Urriðafossvirkjun, lónhæð hefur verið lækkuð úr 51 m.y.s í 50 m.y.s. Gert er ráð fyrir að lónið verði sem mest 
í farvegi Þjórsár. 

Grunnkerfi 

Gert er ráð fyrir breikkun Suðurlandsvegar í gegnum allt sveitarfélagið í samræmi við Samgönguáætlun. Nánari útfærsla vegstæð-
is og vegtenginga liggur ekki fyrir.  

Unnið er að reiðleiðakorti með Hestamannafélaginu Geysi og hefur reiðleiðum fjölgað. Sömuleiðis er unnið að útivistarkorti fyrir 
Holtamannaafrétt og hefur göngu- og reiðleiðum þar verið fjölgað. 

Hvað varðar veitur verður leitast við að nýlagnir og endurnýjun raflína inn á hálendi verði lagðar í jörð auk þess sem nýjar og 
endurnýjaðar 33 kV línur og minni munu verða lagðar í jörð.  

Gerð er krafa um sameiginleg hreinsivirki á íbúðar- og frístundasvæðum þar sem aðstæður leyfa.  

Náttúra og verndarsvæði 

Vatnajökulsþjóðgarður var stofnaður með lögum 7. júní 2008 og nær hann yfir suðaustur hluta Holtamannaafréttar. Hverfisvernd á 
jaðari virkjanasvæða, við Hágöngulón og orkuvinnslusvæði við Hágöngur, er fellt út. Þessi svæði eru hluti af mannvirkjabelti 
afréttarins. 

1.4 AFGREIÐSLA EFTIR AUGLÝSINGU 

Tillaga að aðalskipulagi Ásahrepps 2010-2022 var auglýst á tímabilinu 23. júní til 3. ágúst 2010. Auglýsingin birtist í Stjórnar-
tíðindum, Morgunblaðinu og Búkollu, héraðsblaði í Rangárvallasýslu. Frestur til að skila inn athugasemdum rann út þann 3. ágúst. 
Tvær athugasemdir bárust við aðalskipulagstillöguna. Yfirlit yfir athugasemdir og svör sveitarstjórnar við þeim er að finna í Viðauka 
V. Fjallað var um athugasemdir við tillögu að Aðalskipulagi Ásahrepps á fundi sveitarstjórnar þann 21. september  2010 og þær 
afgreiddar. Eina breytingin sem gerð var á skipulagsgögnum frá auglýstri tillögu var sú að frístundasvæði í landi Lækjartúns var 
fellt út. 

2 FORSENDUR AÐALSKIPULAGS 

Fjallað er um helstu forsendur sem liggja að baki aðalskipulagstillögunnar. Þetta eru; náttúra og verndarsvæði, íbúaþróun og 
atvinnuskipting ásamt opinberri stjórnsýslu og samstarfi sveitarfélaga. Til upplýsingar má geta að oft er fjallað um sýsluna í heild 
eða hluta fremur en Ásahrepp einan, enda ná athuganir og tölfræði oft til stærri svæða og þá er oft getið um Rangárþing sem og 
Rangárvallasýsla enda tekur það yfir alla sýsluna 

2.1 NÁTTÚRA OG VERNDARSVÆÐI 

Hér er fjallað um helstu þætti í náttúrufari í vesturhluta Rangárvallasýslu, vestan Eystri-Rangár. Megináhersla er lögð á láglendi og 
þá þætti sem snerta byggð og búsetuskilyrði á svæðinu. Varðandi náttúrfar svæðisins var stuðst við vinnu úr eldri greinargerðum 
þar sem nokkrir aðilar unnu yfirlit yfir ýmsa þætti náttúrufars innan marka sveitarfélagsins. Árni Hjartarson hjá Orkustofnun tók 
saman yfirlit um jarðfræði og skýrsluna; Vænlegar vatnsbólalindir í Holta- og Landsveit og í Rangárvallahreppi. Einar Ó. 
Þorleifsson og Jóhann Óli Hilmarsson tóku saman greinargerð; Náttúruverndarstaðir á láglendi Rangárvallasýslu vestan Rangár. 
Þá tók Jón Gauti Jónsson landfræðingur saman yfirlit um náttúrufar svæðisins.  

2.1.1 Gróðurfar  

Í Rangárvallasýslu eru miklar andstæður í gróðurfari. Láglendið er víðast hvar vel gróið þrátt fyrir mikinn ágang sands á ofanverðri 
19. öld einkum á Rangárvöllum og Landsveit sem stefndi byggðinni víða í hættu. Afréttirnir eru hins vegar eitt gróðursnauðasta 
svæði landsins. Hjá Landbúnaðarháskólanum á Hvanneyri er til einfaldað yfirlitsgróðurkort sem byggir á greiningu gervitungla-
mynda og úttekt á svæðum sem varlin eru á tilviljunarkenndan hátt og er land flokkað í 12 gróðurflokka. Gróðurkort, fyrir byggðina, 
byggt á þessum flokkum er sýnt á skýringaruppdrætti. 

Einn bær er þátttakandi í Suðurlandsskógum og tveir aðrir hafa skráð sig í skjólbeltarækt en ekki hafið framkvæmdir. Skógræktar-
reitur í umsjá Skógræktarfélags Rangæinga er í Ásabrekku í landi Áshóls. Einn bær í Ásahreppi er þátttakandi í verkefninu 
Bændur græða landið á vegum Landgræðslu ríkisins. 

2.1.2 Jarðfræði 

Megin jarðmyndunum í vestanverðri Rangárvallasýslu má skipta í fjóra hluta: 

Jarðmyndanir Aldur, ár Jarðsögutími 

Hreppamyndun 800.000 – 3.000.000 Árpleistósen – Plíósen 

Hlýskeiðshraun 100.000 – 800.000 Síðpleistósen 

Setlög frá síðjökultíma 9000 – 15.000 Hólósen – Síðpleistósen 

Nútímahraun < 9000 Hólósen 

 

  Mynd 3. Hraun suðaustan Hágangna. 

Mynd 2. Í skóginum í Ásabrekku. 

Hreppamyndunin hefur að grunni til 5-10  jarðlagahalla til norðurs. Ofan á henni hvíla hallalausar yngri myndanir. Hreppa-
myndunin er kennd við Gnúpverja- og Hrunamannahrepp í Árnessýslu en hún teygir sig austur fyrir Þjórsá og kemur fram í 
holtunum við ána frá Urriðafossi að Búðafossi, svo og í Skarðsfjalli. Elsti sýnilegi hluti hennar er við Kálfholt og er 3 milljón ára. 
Yngstu lögin eru í norðurenda Skarðsfjalls en þau eru um 2,5 milljón ára. Í Hreppamynduninni skiptast á hraunlög og setlög frá hlý-
skeiðum ísaldar og móberg og jökulberg frá kuldaskeiðum.  

Hlýskeiðshraunin svokölluðu eru miklu yngri en hraunlög Hreppamyndunarinnar. Þau setja mikinn svip á land í Holta- og 
Landsveit og teygja sig allt suður að Hrútsvatni í Ásahreppi og að Ægissíðufossi í Ytri-Rangá. Líklegt er að þau liggi einnig undir 
söndum Rangárvalla. Þetta eru dyngjuhraun en óvíst er hvaðan þau eru runnin. Þau eru ung, e.t.v. frá síðasta eða næstsíðasta 
hlýskeiði ísaldar og þá ekki nema 100 – 200 þúsund ára. (Kristján Sæmundsson 1970). 

Setlög frá síðjökultíma hlóðust upp fyrir samspil jökla, fallvatna, sjávar og vinda í ísaldarlok. Þau eru að langmestum hluta til 
mynduð á tímabilinu frá því ísaldarjökullinn fór fyrst að hörfa af svæðinu og til þess tíma er Þjórsárhraunið brann. Þetta gæti hafa 
staðið í um 6000 ár eða frá því fyrir um 15000 árum og þar til fyrir 8700 árum. Setlögin eru af ýmsum gerðum svo sem jökulurð, 
sjávarset, straumvatnaset og foksandur. 

Hin svokallaða Búðaröð liggur þvert um svæðið frá Búðafossi í Þjórsá, suður yfir Holt og yfir Ytri-Rangá við Snjallsteinshöfða og 
Geldingalæk og þaðan þvert yfir Rangárvelli um Gunnarsholt og yfir Eystri-Rangá norður af Stokkalæk. Þetta er margföld röð 
jökulgarða sem mynduðust, a.m.k. að hluta til, við síðustu umtalsverðu framrás Suðurlandsjökulsins í ísaldarlok. Meginefni 
garðanna er fíngerður sandur og méla. Malarlög og linsur eru þó víða innan um sem og stærra grjót. Vötn sem flæddu undan 
jöklinum mynduðu Rangárvelli en þeir eru að uppruna fornir jökulársandar. Þegar þeirri upphleðslu lauk fyrir um 10.000 árum, varð 
gífurlegt jökulhlaup í Þjórsá og þykk lög af seti og gosösku settust til á láglendinu við ána. Í kjölfarið hófst mikið sandblástursskeið 
á Miðsuðurlandi þar sem vindurinn blés á rokgjörnum sandauðnunum. Ummerki um það sjást víða á svæðinu þar sem gríðarmiklir 
sandskaflar og foksandslög hafa runnið saman í mjúkan gjóskuríkan sandstein sem nú er hulinn jarðvegi og gróðri. Manngerðir 
hellar hafa verið grafnir í sandsteininn á fjölmörgum stöðum á Suðurlandi og þeir stærstu og fegurstu eru á Hellum undir 
Skarðsfjalli. 

Nútímahraun. Þjórsárhraunið mikla, sem rann fyrir um 8600 árum breytti mjög jarðsögu Suðurlands, m.a. lokaði það á uppsprettur 
sandfoksins. Þetta hraun er hið stærsta sem brunnið hefur hér á landi bæði að flatarmáli og rúmmáli. Það er jafnframt talið stærsta 
hraun sem komið hefur upp í einu gosi á jörðinni síðan ísöld lauk. Það kom upp á Veiðivatnasvæðinu en ekki er vitað nákvæmlega 
hvar, þar sem eldvörpin eru nú að mestu eða öllu leyti grafin í yngri myndanir. Hraunið flæddi niður með farvegi Tungnaár og síðan 
Þjórsár og þegar niður fyrir Búrfell kom breiddi það úr sér og huldi mest allt undirlendi Landsveitar. Það umlukti Skarðsfjall, flæddi 
yfir í Gnúpverjahrepp, rann um farvegi Þjórsár og Kálfár gegnum Búðagarðinn og kaffærði Skeið og Flóa. Meðalþykkt hraunsins er 
um 25 m í Landsveit. 

Hekla, drottning íslenskra eldfjalla, er ógnvaldur en um leið stolt þeirra byggðarlaga sem hér um ræðir og rís fjalla hæst við 
sjóndeildarhring. Hekla er megineldstöð sem hefur verið virk síðan síðla á ísöld. Í fyrstu hlóðust einkum upp móbergshryggir sem 
nú mynda undirstöður Heklu sjálfrar, svo sem Norður- og Suðurbjallar, Litla-Hekla, Bjólfell, Selsundsfjall o.fl. Jöklar ísaldar hurfu af 
Heklusvæðinu fyrir um 10.000 árum. Á fyrstu árþúsundunum þar á eftir urðu allmörg basaltgos á þessum slóðum og teygja 
basalthraunin sig frá fjallsrótum Heklu og niður um Rangárvelli. Hraunbreiðurnar inn af Gunnarsholti eru hluti af þeim. Víkings-
lækjarhraun rann lengst þessara hrauna. Það komst að Búðaröðinni við Gunnarsholt og sveigði síðan vestur með henni og náði 
allt að Ytri-Rangá við Geldingalæk. Önnur stór hraun frá þessum tíma eru Krókahraun og Keldnahraun eða Knafahólahraun við 
Heklubraut og norður af Keldum. 

Mynd 4. Gígur og hraun sunnan í Mókollum. 

Saga Heklu eins og við þekkjum hana í dag hófst fyrir um 7000 árum. Í rótum hennar hafði þá myndast kvikuhólf sem leiddi til þess 
að hún fór að gjósa súrum og ísúrum gosefnum einkum líparíti og andesíti. Saga þessa tímabils er best þekkt af vitnisburði 
öskulaga í jarðvegi, en miklu minna er vitað um hraunrennsli frá henni. Þessi öskulög finnast um allt land þó þau séu þykkust í 
næsta nágrenni Heklu. Ríkjandi suðlægar áttir hafa valdið því að mun fleiri Heklulög finnast norðanlands en á Suðurlands-
undirlendinu. Útbreiddustu og auðþekkjanlegustu Heklulögin eru ljós líparítlög en Hekla hefur einnig gosið dökkum vikri og ösku úr 
andesíti og basalti.  

Mesta gos sem orðið hefur í Heklu (H3) varð fyrir um 2900 árum. Gosmökkinn lagði einkum til norðurs og norðausturs og lagðist 
sem ljóst teppi yfir um 80% af flatarmáli landsins. Í grennd við fjallið eru vikurlögin frá þessu gosi allt að 6 m þykk. Vikurnámurnar 
við Ytri-Rangá og austan undir Búrfelli eru frá þessum tíma. Talið er að Hekla hafi gosið yfir 20 sinnum frá því land byggðist og 
hafa sum gosanna haft veruleg áhrif á byggð og búsetu í nágrenni fjallsins. Hekla gaus árið 1991 og 2000 og voru þau gos lítil og 
höfðu fremur lítil áhrif á gróður, dýralíf og mannlíf. 

Jarðskjálftasprungur er víða að finna á svæðinu. Þær tengjast þverbrotabelti sem sker Suðurland frá austri til vesturs. Sprungu-
svæðin hafa nú verið kortlögð og koma þá í ljós ákveðin sprungukerfi sem virðast tengjast misgengjum í jarðskorpunni undir niðri 
(sjá kafla um jarðskjálfta). Jarðskjálftasprungur hafa mikil áhrif á vatnafar, bæði heit og köld grunnvatnskerfi. Þetta á t.d. við um 
vatnsbólalindir í Holtum, s.s. Götuveitu og Bjálmholtsveitu. Þá eru öll helstu jarðhitasvæði á Suðurlandi talin vera í beinum eða 
óbeinum tengslum við jarðskjálftasprungur. Fyrir vikið eru grunnvatnskerfin viðkvæm fyrir yfirborðsáhrifum. Í stórum jarðskjálftum 
getur vatnsmagn linda aukist eða minnkað eftir atvikum og jarðhiti horfið eða birst á yfirborði. 

2.1.3 Grunnvatn og lindasvæði 

Engin vatnsból eða vatnsverndarsvæði eru í byggðahluta Ásahrepps. Ásahreppur rekur vatnsveitu í samstarfi við Rangárþing ytra 
og eru vatnsból og vatnsverndarsvæði vatnsveitunnar í Holta- og Landsveit.  

Haustið 2000 tók Orkustofnun saman skýrslu um lindir og lindasvæði í Holta- og Landsveit sem og í Rangárvallahreppi í þeim 
tilgangi að skilgreina möguleg vatnsbólssvæði til framtíðarnota fyrir sveitarfélög í vestanverðu Rangárþingi. Helstu niðurstöður eru 
þær að víða í Landsveit og um efri hluta Rangárvalla er gnægð lindavatns af góðum gæðum og ættað af hraunasvæðum ofarlega í 
Landsveit. Hugsanleg framtíðarvatnsból eru talin í lindum við jaðar Merkurhrauns og Flatahrauns, einnig við jaðar Þjórsárhrauns á 
svæðinu frá Lækjarbotnum og að Kerauga. Orkustofnun gerði nánari rannsóknir á nokkrum völdum lindasvæðum með tilliti til nýt-
ingar. Á grundvelli þessara rannsókna sem gerðar voru á umhverfisaðstæðum, mengunarhættu, efnainnihaldi lindavatns og rennsli 
falla aðeins tvö hinna rannsökuðu svæða út, vegna mengunarhættu, þ.e. Lækjarbotnar og lindin við Hróarslæk. Á hinum 
stöðunum, þ.e. Vatnagarðslæk og Tjarnarlæk við Flatahraun, Tvíbytnulæk, Kerauga, Geldingalæk, efstu lindasvæði Hróarslækjar 
og Stokkalæk við Kirkjuhól, er alls staðar gott vatn í nægu magni, þó líklega best í Vatnagarðslæk og Stokkalæk. Þar er einnig lítil 
mengunarhætta og auðvelt aðgengi. Þessi vatnsverndarsvæði munu einnig nýtast Ásahreppi þar sem um samveitu sveitar-
félaganna er að ræða. 

  
Mynd 5. Lindarvatn við Þveröldu. 

Mynd 7. Meðaltal lágmarkshita 1998-2004. (Heimild Veðurstofa 
Íslands 2008). 

Mynd 6. Meðaltal hámarkshita 1998-2004. (Heimild Veðurstofa 
Íslands 2008). 

2.1.4 Veðurfar 

Veðurstofa Íslands rekur stöðvar á Hellu (frá 1957) og Hæli í Gnúpverjahreppi (frá 1932). Þessar stöðvar ættu að gefa allgóða 
mynd af veðurfarinu í Ásahreppi. Eins og fram kemur í töflu hér að neðan og línuriti þá er meðalhiti ársins nánast sá sami á 
þessum stöðum. Helsti munurinn kemur fram í 0.3°C hærri meðalhita í júlí á Hellu og talsvert meiri úrkomu. Til samanburðar eru 
sýndar sambærilegar tölur fyrir Reykjavík og Akureyri. Athyglisvert er við þennan samanburð að bæði Hella og Hæll eru hærri en 
viðmiðunarstöðvarnar þegar kemur að meðaltali hámarkshita yfir sumarmánuðina. Reykjavík er hins vegar með hæsta meðaltal 
lágmarkshita dagsins, þ.e. minnstar sveiflur í hitafari. Þá er eftirtektarvert að meðaltal hámarkshita hvers dags er heldur hærra á 
Akureyri. Greinilegt er að hlýnað hefur síðustu árin en hafa ber í huga að 6 ára tímabil er vart marktækt þegar horft er til heild-
arsveiflu í veðurfari.  

 

 

 

 

 

 

 

 

 

 

 

 

 

 

2.1.5 Náttúruvá  

Í skipulagsreglugerð (nr. 400/1998) kafla 4.18 eru svæði undir náttúruvá skilgreind sem svæði „þar sem hætta er talin stafa af 
náttúruhamförum s.s. snjóflóðum, skriðuföllum, sjávarflóðum, vatnsflóðum, jarðskjálftum, eldvirkni eða veðurfari“. Samkvæmt lög-
um er það hlutverk Almannavarna ríkisins að skrá og gera úttekt á hættusvæðum á landinu og framkvæma hættumat. Hingað til 
hefur þessi vinna nær eingöngu einskorðast við þéttbýlisstaði á landsbyggðinni. Ljóst er að skipulagssvæðið er í hæsta áhættu-
flokki hvað snertir jarðskjálfta en stórskjálftar hafa riðið yfir Suðurlandsbeltið á 50-100 ára fresti.  

Í grófum dráttum má skipta áhrifum náttúruhamfara í þrennt þ.e.a.s. félagsleg-, eðlislæg- og efnahagsleg áhrif. Hverjum þessara 
þátta hefur síðan verið skipt upp í bein áhrif og afleidd áhrif. Þá er ljóst að náttúruhamfarir geta hafa áhrif á mjög stórum svæðum 

1961-1990 Hella Hæll Reykjavík Akureyri 

ársmeðalhiti °C 3.7 3.6 4.3 3.2 

meðalhiti í júlí °C 10.9 10.6 10.6 10.5 

meðalhiti í jan. °C -1.8 - 1.8 -0.2 -2.2 

ársúrkoma mm 1219 1117 799 490 

1998-2004     

ársmeðalhiti °C 4.4 4,4 5.1 4.2 

meðalhiti í júlí °C 11.3 11.1 11.3 11.2 

meðalhiti í jan. °C -0,6 - 0.4  0.2 -0.6 

ársúrkoma mm 1252 1109 851 540 

Tafla 1. Meðalhiti og ársúrkoma 1961-1990 og 1998-2004. (Heimild: 
Veðurstofa Íslands 2008). 

t.d. þegar raforku-, fjarskipta- eða samgöngukerfi skemmast eða eyðileggjast. Það tjón sem einkum hlýst af jarðskjálftum vegna 
eðlislægra þátta er vegna sprungna á yfirborði, skemmda á mannvirkjum, breytinga á grunnvatnsstöðu (heitt og kalt vatn) og 
landsigs. Þá geta jarðskjálftar leitt til annarra náttúruhamfara s.s. skriðufalla og flóða í ám.  

Jarðskjálftar  

Rangárvallasýsla liggur austast á virkasta jarðskjálftasvæði landsins. Þetta skjálftasvæði er hluti af miklu umbrotabelti, sem liggur í 
gegnum allt landið frá Reykjanestá og norður í Öxarfjörð. Beltið markar flekaskil milli tveggja af stærstu jarðskorpuflekum 
jarðarinnar. Rek þessara fleka veldur skjálftavirkni þar sem syðri hluti Suðurlandsundirlendisins fylgir Evrasíuflekanum á austurleið 
sinni meðan norðurhluti þess fylgir Norður-Ameríkuflekanum til vesturs. Vegna þessara hreyfinga safnast fyrir spenna í 
jarðskorpunni sem að lokum leiðir til þess að hún brestur og hrekkur til. Stærstir verða skjálftarnir á belti sem liggur eftir Reykja-
nesskaganum, um Ölfus og austur í átt að Heklu. Á þessu belti hafa orðið margir stórir skjálftar, allt að 7 á Richter, frá því land 
byggðist og hafa að minnsta kosti 39 þeirra valdið umtalsverðu tjóni. Sprungu- og misgengishreyfingar á þessu skjálftasvæði eru 
með nokkuð óvenjulegum hætti. Hver einstakur skjálfti virðist verða vegna hreyfinga á sprungu með N-S stefnu, sem er þvert á 
sjálft skjálftasvæðið sem er með A -V stefnu. Hreyfingarnar hafa þannig lárétta stefnu að austurbarmur misgengisins hrekkur til 
suðurs en vesturbarmurinn til norðurs. Nú hefur verið unnið sprungukort af rúmlega 20 km breiðu belti sem liggur frá Kömbum allt 
austur til Heklu. Kortið sýnir sprungusvæði og þær sprungur sem verið hafa virkar síðustu 10.000 árin. Þó benda sérfræðingar á 
að virkar sprungur kunni að finnast utan þessa svæðis og hafa þarf það í huga þegar grafið er fyrir nýjum mannvirkjum. 

Þá hafa sérfræðingar dregið saman eftirfarandi staðreyndir um skjálftasvæðið í heild sinni.  

 Tjónasvæði skjálftanna eru aflöng í N-S stefnu og stefna þannig þvert á skjálftabeltið sjálft. Þetta er í samræmi við það að 
upptök skjálftanna eru á N-S sprungum.  

 Skjálftar á austurhluta svæðisins, þ.e. austan Þjórsár eru stærri (allt að 7 á Richter) en á vesturhlutanum.  

 Skjálftavirknin gengur oft yfir í hviðum. Hver hviða byrjar austan til með skjálftum um 7 stig en síðan færist virknin yfir á 
vesturhlutann þar sem skjálftar verða heldur minni.  

 Hviður ganga yfir á 80 ára fresti að meðaltali. Stysta bil milli hviða er 45 ár en lengst hefur það verið 112 ár. Hviður standa 
mislengi, frá tveimur dögum til þriggja ára.  

 Auk hviðanna verða stundum skjálftar eða skjálftahrinur sem bundnar eru við vestur- eða austurenda svæðisins. Þannig 
hrinur riðu t.d. yfir Rangárvallasýslu árin 1829, 1912 og 1987.  

Suðurlandsskjálftarnir 17da og 21. júní árið 2000 léttu á uppsafnaðri spennu og í skýrslu sem unnin var í kjölfar þeirra áætla þeir 
Ragnar Stefánsson, Gunnar Guðmundsson og Páll Halldórsson að við skjálftana hafi losnað um fjórðungur þeirrar spennu sem 
þar hafði byggst upp. Skjálftinn sem varð í Ölfusi í maí 2008 er á vesturhluta svæðisins og hafði lítil áhrif á austurhlutann.  

Eldvirkni 

Hekla er helsti ógnvaldur byggðarlaga í vestanverðri Rangárvallasýslu. Hún er virk megineldstöð og hefur gosið 18 sinnum frá því 
land byggðist. Nokkur þessara gosa hafa haft áhrif á byggð og búsetu í nágrenni fjallsins. Þannig er líklegt að í fyrsta stóra gosinu 
árið 1104 hafi jarðir farið í eyði sem tilheyrðu Rangárvallahreppi og jafnvel Holta- og Landsveit þótt engar heimildir staðfesti það. Í 
gosinu 1389-90 fór kirkjustaðurinn í Skarði hinu eystra undir hraun svo og Tjaldastaðir og e.t.v. fleiri bæir. Gosið 1510 varð einnig 
örlagaríkt fyrir byggðir víða um Suðurland ekki síst á Rangárvöllum og í Landsveit, en þá varð gífurlega mikið öskugos í háfjallinu 
eftir langt goshlé. Vindur var af norðaustan þannig að öskunni rigndi yfir byggðirnar suðvestan við fjallið. Þótt land hafi náð að gróa 

upp fljótlega eftir gosið varð jarðvegurinn mjög öskublandinn sem auðveldaði vindinum eyðingarstarf sitt á uppblástursskeiðinu 
mikla á 19. og 20. öldinni þegar Rangárvellir og Land blésu upp svo lá við landauðn.  

Í ljósi jarðfræði Heklu, rannsókna og ritaðra heimilda þá stafar byggðinni í grennd við Heklu einkum ógn af henni eftir löng goshlé, 
en þá eru mestar líkur á kröftugum sprengigosum. Hekla hefur hins vegar verið mjög virk undanfarna áratugi sem dregur mjög úr 
líkum á miklum gjóskugosum. Þá hefur túlkun jarðfræðinga á niðurstöðum þéttriðins nets jarðskjálftamæla sýnt að gefa má 
haldgóðar vísbendingar um yfirvofandi eldgos í Heklu.  

Þá eru fleiri virkar eldstöðvar í nálægð sveitarfélagsins og má þar m.a. nefna Eyjafjallajökul og Kötlu en íbúum sveitarfélagsins 
stafar lítil hætta af eldsumbrotum þar og þá helst af öskufalli. 

2.1.6 Náttúruminjar 

Skv. Náttúruverndarlögum skiptast friðlýstar náttúruminjar í;  

 Þjóðgarða  

 Friðlönd  

 Náttúruvætti 

 Friðlýstar lífverur, búsvæði, vistgerðir og vistkerfi.  

 Fólkvanga  

Friðlýst svæði og minjar eru mjög misjafnar og umgengnisreglur einnig. Um sum svæði gilda sérstök lög meðan um önnur svæði 
eru almennar umgengnisreglur. Einnig er misjafnt hvernig eignarhaldi svæðanna er háttað.  

Á skipulagssvæðinu eru nokkur náttúruverndarsvæði, bæði á láglendi og á afréttinum. Þessi svæði eru auðkennd á skipulagsupp-
drætti. Einn þjóðgarður er innan skipulagssvæðisins. Í náttúruverndaráætlun er gert ráð fyrir stækkun Þjórsárvera. Þá eru fjölmarg-
ar plöntur á válista sem ekki eru tíundaðar hér en skv. reglum er óheimilt að skerða þær né búsvæði þeirra. Friðlýst svæði og 
svæði á náttúruminjaskrá eru talin upp í greinargerð aðalskipulagsins. 

2.1.7 Fornminjar  

Á árunum 2006-2008 fór fram aðalskráning fornleifa í Ásahreppi og á Holtamannaafrétti, á vegum Fornleifastofnunar Íslands. Í 
skráningu fornleifa felst öflun heimilda um fornleifar á viðkomandi skipulagssvæði og gagnasöfnum sem gefur til kynna yfirlit og 
eðli menningarminja á svæðinu. Helstu flokkar heimilda sem stuðst er við eru jarðabækur, túnakort, örnefnaskrár og fornleifa-
skýrslur. Fornleifarnar eru skráðar, staðsettar með gps hniti og teiknaðar upp. 

Þjóðminjalög nr. 107/2001 kveða á um að allar fornleifar 100 ára og eldri séu friðaðar sbr. 9. gr. laganna. Til fornleifa teljast hvers 
kyns leifar fornra mannvirkja og annarra staðbundinna minja sem menn hafa gert eða mannaverk eru á, svo sem: 

a. búsetulandslag, byggðaleifar, bæjarstæði og bæjarleifar ásamt tilheyrandi mannvirkjum og öskuhaugum, húsaleifar hvers 
kyns, svo sem kirkna, bænhúsa, klaustra og búða, leifar af verbúðum, naustum, verslunarstöðum og byggðaleifar í hellum 
og skútum. 

b. vinnustaðir þar sem aflað var fanga, svo sem leifar af seljum, verstöðvum, bólum, mógröfum, kolagröfum og rauðablæstri. Mynd 8. Ferjustaðurinn við Hald og réttirnar þar eru fornminjar sem 
njóta hverfisverndar. 

c. gömul tún- og akurgerði, áveitumannvirki og leifar eftir veiðar til sjávar og sveita. 

d. gamlir vegir, stíflur, brýr, vöð, varir, hafnir og bátalægi, slippir, ferjustaðir, kláfar, vörður og vitar og önnur vega- og 
siglingamerki ásamt kennileitum þeirra. 

e. virki og skansar og önnur varnarmannvirki. 

f. gamlir þingstaðir, meintir hörgar, hof og vé, brunnar, uppsprettur, álagablettir og aðrir staðir og kennileiti sem tengjast 
siðum, venjum, þjóðtrú eða þjóðsagnahefð. 

g. áletranir, myndir eða önnur verksummerki af manna völdum í hellum eða skútum, á klettum, klöppum eða jarðföstum 
steinum og minningarmörk í kirkjugörðum. 

h. haugar, dysjar og aðrir greftrunarstaðir úr heiðnum eða kristnum sið. 

i. skipsflök eða hlutar úr þeim. 

Í fyrirliggjandi skipulagstillögu eru fornminjar teknar fyrir með tvennum hætti. Annars vegar eru auðkenndar allar friðlýstar forn-
minjar á svæðinu og þær merktar á uppdrátt eins og nákvæmni uppdráttar leyfir. Og hins vegar eru auðkenndar helstu fornminjar 
sem fundist hafa og njóta hverfisverndar skv. aðalskráningu Fornleifastofnunar Íslands frá 2009, eins og fram kemur í meðfylgjandi 
skipulagsgögnum.  

Helstu tegundir menningarminja eru búsetuminjar, minjar um jarðrækt, búnaðarminjar innan túna, búnaðarminjar utan túna, 
samgönguminjar og samkomuminjar.  

 Bæjarhólar og bæjarstæði eru þeir staðir þar sem bæir hafa staðið öldum saman, jafnvel allt frá landnámsöld og til dagsins í 
dag. Í bæjarhólum er flestra og fjölbreytilegastra fornminja að vænta.  

 Útihús fyrir búpening voru helstu byggingar á hverri jörð fyrir utan sjálf bæjarhúsin. Þau eru víðast hvar dreifð um túnin. Flest 
slík hús voru fyrir sauðfé, nokkuð var um lambhús, en fá fjós og hesthús.  

 Tún, garðar og akrar. Á 19. öld var rekinn mikill áróður fyrir túngarðshleðslum, en á fyrri hluta aldarinnar voru tún almennt 
ekki girt á Íslandi. Um aldamótin 1900 voru víða komnir garðar í kringum tún í Rangárvallasýslu. Túngarðar voru gerðir til að 
verja túnin fyrir ágangi búfjár en einnig þekktist það að hlaða garða til að verja tún og hús fyrir skriðuföllum og sandfoki. Lítið 
var um grænmetisrækt á svæðinu. Flestir kálgarðar munu vera frá því um aldamótin 1900. 

 Stekkir og kvíar. Mjög fór að draga úr fráfærum í Rangárvallasýslu um aldamótin 1900. Stekkir virðast ekki hafa verið 
algengir en þeir voru fjárréttir þar sem lambakró var hlaðin af innst. Fráfæruærnar voru mjaltaðar í kvíum og voru þær yfirleitt 
nær bæ, en stekkirnir oftast í túnjaðri. Aðrar minjar sem tengjast fráfærum eru smalakofar en þeir voru yfirleitt á stöðum 
þaðan sem víðsýnt var.  

 Beitarhús og sel. Aðeins eru skráð 19 beitarhús á 479 jörðum og því líklegt að beitarhús hafi ekki verið algeng í 
Rangárþingi. Seljarústir eru yfirleitt skráðar á stærri jörðum, kirkjujörðum og býlum sem áttu land til fjalla eða afréttarlanda.  

 Engjar og áveitur. Í Rangárþingi eru skráðar 79 áveitur. Flestir veitugarðar eru byggðir í votlendi og sökkva því fljótt og 
hverfa ef þeim er ekki haldið við.  

 Minjar um samkomur og þinghald. Alls eru skráðir nítján þingstaðir í Rangárþingi og átta aftökustaðir.  

 Hellar. Eitt af sérkennum Rangárvallasýslu eru manngerðir hellar. Árni Hjartarson, Guðmundur J. Guðmundsson og 
Hallgerður Gísladóttir hafa rannsakað manngerða hella hér á landi og í ljós hefur komið að stór hluti þeirra er í 
Rangárvallasýslu. (Árni Hjartarson: Manngerðir hellar á Íslandi, 1991). Samkvæmt svæðisskrá fornminja eru alls skráðir 219 
hellar í Rangárvallasýslu þar af eru 40 þeirra friðlýstir. Margir þeirra eru stórir og með mikið af ristum og mannvistarleifum. 
Flestir hellanna hafa gengt hlutverki útihúsa en einnig voru nokkrir notaðir til gistinga á afréttum, sem þingstaðir eða sem 
skýli útilegumanna. Staðsetning um 50 hella á svæðinu er þekkt og eru þeir settir inn á kort skv. mældum hnitum. Alls eru 12 
hellar friðlýstir á Rangárvöllum, 14 í Ásahreppi og í Holta- og Landsveit eru þeir 19.  

 Kuml og kirkjugarðar. Á Rangárvöllum voru fjögur bænhús og útkirkjur á tveimur jörðum. Í heimildum er greint frá þrettán 
bænhúsum í Holta- og Landsveit og átta útkirkjum.  

 Samgönguminjar. Alls eru skráðar 392 leiðir í Rangárvallasýslu. Þetta eru ýmist leiðir á milli bæja, sveitarhluta, leiðir á milli 
sveita innan héraðsins eða til annarra héraða. Ár og lækir voru fyrrum farartálmar á flestum leiðum innan sýslunnar og 
einnig til annarra sveita. Þá var láglendið oft erfitt yfirferðar vegna bleytu.  

Gert er ráð fyrir að á deiliskipulagsstigi verði fornminjar staðsettar í nákvæmum mælikvarða en allar helstu framkvæmdir eru deili-
skipulagsskyldar, s.s. svæði fyrir heilsársbyggð, frístundabyggð, iðnaðarstarfsemi o.fl. Á svæðum þar sem framkvæmdir eru fyrir-
hugaðar er lagt til að fram fari nákvæm skráning og kortlagning fornminja. Þá eru stórframkvæmdir umhverfismatsskyldar s.s. 
vegagerð, háspennulínur og virkjanir. 

2.1.8 Fuglar  

Nokkuð fjölbreytt fuglalíf einkennir votlendissvæði í vestanverðri Rangárvallasýslu. Um 40 fuglategundir verpa á svæðinu og eru 
andfuglar og vaðfuglar mest áberandi. Á vorin nýta fuglar sér frjósöm láglend votlendissvæði til undirbúnings fyrir varp en jafnframt 
eru votlendissvæðin varpkjörlendi nokkurra tegunda.  

Af vaðfuglum eru lóuþræll, hrossagaukur, stelkur, óðinshani og jaðrakan algengastir varpfugla en heiðlóa, spói og jafnvel tjaldur 
nýta sér votlendin til fæðuöflunar. Andfuglar eru margir hverjir grasbítar sem lifa við vötn og blautar mýrar. Álft, gæs og buslendur 
sjást í hópum við Þykkvabæjarvatn, Frakkavatn, Rifshalakotsvatn, Austvaðsholt, Flagbjarnarholt, Oddaflóð og Lambhagavatn á 
vorin og haustin. Hluti þessara andfugla verpir víða á svæðinu og er Lambhagavatn einn helsti varpstaðurinn. Aðrir dvelja skemur 
við á vorin, t.d. heldur blesgæs áfram ferð sinni til Grænlands og heiðagæsin heldur upp á hálendið ásamt hluta álftanna. 
Stokkönd, urtönd og rauðhöfðaönd eru algengastar buslanda og hin sjaldgæfa grafönd verpir við Lambhagavatn og e.t.v. við 
Oddhól. Gulönd er sjaldgæfur varpfugl á Suðurlandi en sést á sumrin á ám og lækjum við Heklurætur, á Hróarslæk og Skarðslæk. 
Toppönd og straumönd sjást á svipuðum slóðum en straumöndin er algengust á Eystri- Rangá. Skúfönd verpir við nokkrar tjarnir 
og vötn t.d. við Oddhól og grágæs verpir nokkuð víða. Tvö til þrjú flórgoðapör verpa við Stúfholtstjörn og brandugla verpir í mýr-
lendi umhverfis Frakkavatn. Báðar þessar fuglategundir eiga höfuðstöðvar sínar á Suðurlandsundirlendinu í Holta- og Landsveit. 
Talið er að flestum tegundanna, sem hér hafa verið nefndar, hafi fækkað í kjölfar framræslu mýrlendis á Suðurlandi upp úr 1940 
og urðu óðinshani og flórgoði líklega verst úti. Þá hefur keldusvín sem fyrrum verpti á svæðinu látið sig hverfa með öllu. 

Af öðrum votlendistegundum má nefna svartbak, sílamáf og kríu sem verpa m.a. víða með Þjórsá. Hettumáfur finnst m.a. við 
Austvaðsholt og lómur við Þykkvabæjarvatn. Í mólendi eru þúfutittlingur, spói og heiðlóa algengustu tegundirnar en rjúpa verpir þar 
einnig. Á melum og öðrum lítt grónum svæðum verpa sandlóa, tjaldur og jafnvel kjói. Við Oddhól er rakt sandlendi þar sem óvenju 
mikið er af lóuþræl og spóa auk sandlóu, heiðlóu og kjóa. Slíkt sandlendi, og fuglalífið sem það elur, er talið nokkuð einkennandi 
fyrir Rangárvallasýslu og ber að gefa gaum við ráðstöfun lands. 

Mynd 10. Rjúpa. 

Mynd 9. Himbrimi 

2.1.9 Spendýr 

Villt spendýr innan svæðisins eru mýs, minkur og refur.  

2.1.10 Lax og silungur 

Þeir bændur sem land eiga að Þjórsá stunda netaveiði í ánni. Í Þjórsá veiðist aðallega lax og einhver sjóbirtingur. Yfirlit yfir fjölda 
laxa sem veiddir eru í net í ánni er á Mynd 12. 

Veiðifélag Holtamannaafréttar heldur utan um ár og vötn sem veitt er í á Holtamannaafrétti. Upphaflega var eingöngu veitt í Þóris-
vatni en með tilkomu annarra miðlunarlóna hefur veiðimöguleikum fjölgað. Stangaveiði er nú stunduð í Þórisvatni, Kvíslaveitu, 
Köldukvísl, Tungnaá og Fellsendavatni. Netaveiði hefur verið stunduð í Sauðafellslóni, Krókslóni, Hrauneyjalóni og Sultartanga-
lóni. 

 

 

 

 

 

 

 

 

 

 

 

 

  

Mynd 11. Bændur stunda netaveiði í Þjórsá. 

Mynd 12. Fjöldi laxa í Þjórsá sem veiddir eru í net (Heimild: Veiðimálastofnun 2009). 

2.2 SAMFÉLAG OG BYGGÐ  

Eftirfarandi umfjöllun um mannfjölda byggir á opinberum gögnum frá Hagstofu Íslands frá árinu 2009 og gögnum Byggðastofnunar 
frá árinu 2001.  

2.2.1 Mannfjöldaþróun, aldursdreifing og íbúaspár 

Íbúar í Ásahreppi voru 190 í desember 2009. Á árunum 1976-1999 fækkaði íbúum sveitarfélagsins um nálægt 20%, flestir urðu 
íbúarnir 288 árið 1974. Vestmannaeyjagosið árið 1973 á vafalaust sinn þátt í þessari þróun ásamt virkjanaframkvæmdum á 
afréttinum en meðan á þeim stóð fluttu starfsmenn lögheimili sitt í hreppinn og fluttust svo brott er framkvæmdum lauk. 

Íbúafjöldinn náði lágmarki árið 1999 þegar íbúar voru einingus 125, síðan hefur orðið nokkur fjölgun á hverju ári. Íbúum hefur 
fjölgað um 31% á s.l. 10 árum. Það er fjölgun um 3,1% á ári sem er talsvert meiri fjölgun en á landsvísu. Frá 1998 til 2008 fjölgaði 
landsmönnum um 16%. Íbúaþróun í Ásahreppi er sýnd á Mynd 14, ásamt áætlaðri íbúaþróun á skipulagstímanum.  

Á tímabilinu 2009 til 2022 spáir Hagstofan að landsmönnum fjölgi að meðaltali um rúmlega 0,5% árlega. Þar er áætlað að heldur 
dragi úr fjölgun landsmanna til 2012 en aukist síðan upp úr því. Gangi spá Hagstofunnar eftir mun fjöldi íbúa í hreppnum verða um 
202 árið 2022. Sveitarstjórn áætlar að íbúum fjölgi áfram umfram landsmeðaltal og muni árleg fjölgun verða um 2%. Íbúar verða 
miðað við það um 240 við lok skipulagstímabilsins. 

 

Mynd 14. Íbúaþróun í Ásahreppi 1971-2009 og áætluð íbúaþróun m.v. 2% og 2,5% fólksfjölgun á ári (Heimild: Byggðastofnun 2001, Hagstofan 
2009). 

Ef skoðuð er aldursskipting Áshreppinga á Mynd 13 þá vekur athygli að karlar í aldurshópnum 0-4 ára eru mun færri en 
landsmeðaltalið og sama á við um karla í aldurshópnum 20-24 ára. Karlar í aldurshópunum 50-64 eru aftur á móti nokkuð fleiri en 
landsmeðaltal. Konur á aldrinum 10-14 ára eru nokkuð fleiri en landsmeðaltal. Þetta snýst svo við á aldursbilinu 15-35 ára en þá 
eru konur færri en landsmeðaltal.  

Mynd 13. Aldursskipting íbúa í Ásahreppi borin saman við aldursskiptingu 
Íslendinga (Heimild: Hagstofan 2009). 

2.3 ATVINNA 

Hagstofan safnar gögnum um atvinnumál og m.a. er unnin flokkun um atvinnuskiptingu. Skv. þessum gögnum er umtalsverð 
fækkun starfa innan landbúnaðargeirans. Í staðinn hefur þjónustustörfum, störfum í byggingarvinnu og iðnaði fjölgað. 

2.3.1 Landbúnaður 

Landbúnaður á Íslandi hefur verið að tæknivæðast mjög ört undanfarin ár og samhliða því hefur störfum fækkað umtalsvert. Það 
er hins vegar erfitt að fá áreiðanlegar tölur frá yfirvöldum um fjölda ársverka í greininni en tölur um fjölda búpenings og framleiðslu 
er fyrir hendi hjá Búnaðarsambandi Suðurlands.  

Hefðbundinn landbúnaður á víðast hvar undir högg að sækja, bæði vegna fremur mikils framleiðslukostnaðar íslenskrar fram-
leiðslu og auknum áhuga aðila á landi til annarra nota. Þess vegna hefur landverð á vissum svæðum landsins hækkað umtalsvert 
meira en hefðbundin landbúnaðarframleiðsla getur keppt við og Ásahreppur er innan þess svæðis þar sem talsvert hefur verið sótt 
í land. 

Sveitarfélagið er á svæði sem er mjög hentugt til hefðbundinnar landbúnaðarframleiðslu á íslenska vísu og segja má að nær allt 
láglendi sveitarfélagsins sé hentugt til landbúnaðar.  

Mjólkurkúm hefur fækkað um 64% á árabilinu frá 1980-2008. Þetta er langt umfram landsmeðaltal en skv. því hefur mjólkurkúm 
fækkað um 25%. 

Hestabúskapur hefur blómstrað mjög undanfarin ár enda landið hentugt til hrossaræktar. Hrossum í sveitarfélaginu hefur fjölgað 
um 40% frá árinu 1985 sem er sama fjölgun og yfir landið í heild skv. tölum Bændasamtakanna. 

Sauðfé hefur fækkað um 57% síðan 1985 mest á árunum 1985 til 1995. Fækkunin er talsvert meiri en á landsvísu þar sem fækkun 
frá 1985 er um 35%.  

Augljóst er því að umtalsverður samdráttur er í landbúnaði innan sveitarfélagsins og í sumum tilfellum mun meiri en nemur lands-
meðaltali. Breytingar á búfjárfjölda eru sýndar á súluritum hér til hliðar. 

  

Mynd 15. Fjöldi búfjár 1980-2008 (Heimild 

Búnaðarsamband Suðurlands 2009). 

2.3.2 Þjónustustofnanir 

Sveitarfélög á Suðurlandi hafa með sér samstarf á ýmsum sviðum s.s. hvað varðar heilsugæslu, skóla og sorpmál. 

Stjórnsýsla 

Miðstöð stjórnsýslu fyrir Ásahrepp er á Laugalandi í Holtum. Sveitarfélagið er aðili að Héraðsnefnd Rangæinga, Samtökum sunnl-
enskra sveitarfélaga og Sambandi íslenskra sveitarfélaga. Þá hefur sveitarfélagið samstarf við nágrannasveitarfélög á fjölmörgum 
sviðum sem nánar verður vikið að hér á eftir.  

Skólar 

Sveitarfélagið rekur grunnskóla á Laugalandi í samstarfi við Rangárþing ytra. Nemendur eru um 100 í tíu bekkjardeildum. Sveitar-
félögin sjá um akstur nemenda til og frá skóla. Þá rekur sveitarfélagið leikskóla á Laugalandi í samstarfi við Rangárþing ytra, þar er 
rými fyrir um 30 börn. Sveitarfélagið er aðili að Tónlistarskóla Rangæinga sem er starfræktur af öllum sveitarfélögum í sýslunni og 
er kennt í öllum grunnskólum sýslunnar og einnig elsta árgangi í leikskólunum. Ennfremur er sveitarfélagið aðili að Skólaskrifstofu 
Suðurlands og Fjölbrautarskóla Suðurlands, sem staðsettur er á Selfossi.  

Heilsugæsla og öldrunarþjónusta 

Sveitarfélagið er ásamt öðrum sveitarfélögum í sýslunni aðili að Heilsugæslu Rangárþings bs. sem starfrækir heilsugæslustöðvar 
á Hellu og víðar. Sveitarfélagið sér um þjónustu við fatlaða. Þá er sveitarfélagið ásamt Rangárþingi ytra og ríkinu aðili að Lundi, 
Hjúkrunar- og dvalarheimili aldraðra á Hellu. Á Lundi eru hjúkrunarrými fyrir 22 heimilismenn og dvalarrými fyrir 8 heimilismenn.  

Brunavarnir Rangárvallasýslu bs. 

Sveitarfélagið er aðili að Brunavörnum Rangárvallasýslu bs. ásamt öðrum sveitarfélögum í sýslunni. Slökkvistöðvar eru á Hellu og 
Hvolsvelli, en útstöðvar eru að Laugalandi og Gunnarsholti. 

Sorpstöð Rangárvallasýslu bs. 

Sveitarfélagið er aðili að Sorpstöð Rangárvallasýslu bs. ásamt öðrum sveitarfélögum í Rangárvallasýslu. Sorpi er safnað á 
móttöku- og urðunarsvæði stöðvarinnar í landi Strandar austan Hellu, en þar er sorp flokkað í neysluúrgang, pappír, timbur og 
annan grófgerðan úrgang, jarðvegs- og gróðurúrgang, landbúnaðarplast, eitur- og spilliefni og brotajárn. Svæði stöðvarinnar er 
tæplega 30 ha að stærð. 

Sorpstöð Rangárvallasýslu bs. er aðili að Sorpstöð Suðurlands sem gert hefur samkomulag við SORPU bs. um móttöku á sorpi til 
urðunar og móttöku á flokkuðum efnum til endurvinnslu.  

Skipulags- og byggingarfulltrúaembætti Rangárþings bs 

Ásahreppur hefur samstarf við Rangárþing ytra og Rangárþing eystra um skipulags- og byggingarmál og hefur sameiginlegur 
skipulags- og byggingarfulltrúi aðsetur á Hvolsvelli.  

  

Mynd 16. Laugalandsskóli í Holtum. 

Strandarvöllur og Gaddstaðaflatir 

Sveitarfélagið er eignaraðili að Strandarvelli ehf, golfvelli á landi Strandar austan Hellu. Aðrir eignaraðilar eru önnur sveitarfélög í 
sýslunni ásamt Golfklúbbi Hellu. Gaddstaðaflatir eru hestaíþróttasvæði í landi Gaddstaða og er í eigu hestamannafélaga á Suður-
landi. Stofnað hefur verið hlutafélag sveitarfélaga og hestamannafélaga á Suðurlandi um Gaddstaðaflatir. Reiðhöll á svæðinu var 
vígð árið 2008. 

Byggðasafnið að Skógum 

Héraðsnefndir Rangárvallasýslu og Vestur Skaftafellssýslu reka Byggðasafnið á Skógum. Þar er einnig staðsett héraðsskjalasafn 
sýslnanna. Árið 2001 var byggt Samgöngu- og tækniminjasafn Íslands á Skógum og er safnið ein af rekstrareiningum Byggða-
safnsins. Safnið var opnað í nýju húsnæði sumarið 2002 og hafa umsvif þess aukist mikið síðan. Fjölmargir samstarfsaðilar koma 
að rekstri safnanna s.s Þjóðminjasafn Íslands, Vegagerðin, Íslandspóstur, Rafmagnsveitur ríkisins og Landsbjörg. 

Þjórsársveitir 

Sveitarfélagið er í samstarfi við Flóahrepp, Skeiða- og Gnúpverjahrepp og Rangárþing ytra um uppbyggingu atvinnu í tengslum við 
orkuvinnslu á svæðinu og stefnt er að uppbyggingu innan héraðsins sem eykur atvinnumöguleika íbúa sveitarfélagsins. 

2.4 GRUNNKERFI 

2.4.1 Veitur 

Sveitarfélagið starfrækir vatnsveitu, í samvinnu við Rangárþing ytra. Í skoðun er að ráðast í stærri samveitu í samstarfi við nágr-
annasveitarfélög.  

Hitaveita Rangæinga er í eigu Orkuveitu Reykjavíkur og þjónar fjölmörgum heimilum í sveitarfélaginu ásamt heimilum í Rangár-
þingi ytra.  

Flutningskerfi rafveitu er í eigu Landsnets og dreifikerfið í eigu RARIK. 

  

Mynd 17. Frá Landsmóti hestamanna á Gaddstaðaflötum. 

3 UMHVERFISSKÝRSLA 

Megintilgangur með umhverfisskýrslu aðalskipulagsins er að rökstyðja þá stefnu sveitarstjórnar sem fram kemur í aðalskipulagi, 
þar sem um verulegar breytingar er að ræða frá gildandi skipulagi. Lög um mat á umhverfisáhrifum skipulagsáætlana 105/2006 og 
skipulags- og byggingarlög 73/1997 gera ráð fyrir að lagt skuli mat á umhverfisáhrif einstakra markmiða og ráðgerðra fram-
kvæmda í skipulagsáætlunum. Samkvæmt skipulags- og byggingarlögum ber að gera grein fyrir umhverfisáhrifum aðalskipulags 
og einstakra stefnumiða aðalskipulags, m.a. með samanburði þeirra kosta sem til greina koma. Í vinnu við mat á umhverfisáhrifum 
skipulagstillögunnar skal í fyrstu ákveða umfang og áherslur matsins. Horfa skal á hvaða stefnumið það eru sem vert þykir að 
meta m.t.t. til umhverfisáhrifa en þá eru þau atriði tekin sem talin hafa mest áhrif á umhverfið eða önnur stefnumið þar sem óbein 
áhrif eða samlegðaráhrif með öðrum stefnumiðum geta haft veruleg áhrif á umhverfið. Ákveða þarf hvaða umhverfisþættir eru 
notaðir og var leiðbeiningarskjal Skipulagsstofnunar (Leiðbeiningar um umhverfismat áætlana heildardrög 2) haft til hliðsjónar um 
val á umhverfisþáttum sem og hvaða viðmið voru lögð til grundvallar á umhverfismati skipulagsáætlunarinnar.  

Sett eru fram í umhverfisskýrslu þau stefnumið sem fram koma í aðalskipulagi Ásahrepps og hafa umtalsverðar breytingar í för 
með sér frá gildandi skipulagi.  

3.1  STEFNA AÐALSKIPULAGS 

Stefna Aðalskipulags Ásahrepps er hér tekin saman í eftirfarandi málaflokka:  

 Samfélag og byggð þar sem fjallað er um landnotkun sem sýnir íbúðarbyggð, frístundabyggð og opin svæði til sérstakra 
nota.  

 Atvinna, þar sem fjallað er um þá landnotkun sem sýnir landbúnað, iðnaðarsvæði, athafnasvæði, efnistökusvæði, sorp-
förgun og verslunar og þjónustusvæði.  

 Grunnkerfi, þar sem fjallað er um samgöngur og veitur, með eftirfarandi landnotkunarflokkum; vegir, gönguleiðir, reiðleiðir, 
vatnsveita, hitaveita, fráveita, rafveita og fjarskipti. 

 Náttúra og verndarsvæði þar sem fjallað er um veðurfar, náttúrufar og landslag og náttúruvernd með eftirfarandi land-
notkunarflokkum; óbyggð svæði, vötn, ár og sjór, náttúruverndarsvæði, hverfisverndarsvæði þ.m.t. vatnsverndarsvæði, 
þjóðminjaverndarsvæði og svæði undir náttúruvá. 

Í umhverfisskýrslu er lagt mat á þau umhverfisáhrif sem verða af stefnu aðalskipulagsins í ofangreindum málaflokkum, þar sem 
gert er ráð fyrir talsverðum breytingum frá núverandi skipulagi. Ef í ljós kemur að ákveðnir þættir séu taldir líklegri en aðrir til að 
hafa í för með sér veruleg umhverfisáhrif verða þeim gerð ítarlegri skil t.a.m. með skoðun á mismunandi valkostum.  

3.2 UMHVERFISÞÆTTIR OG VIÐMIÐ 

Umhverfisþáttur er tiltekinn þáttur, s.s. gróðurfar, landslag eða félagslegir þættir, sem talinn er geta orðið fyrir áhrifum af fram-
kvæmdum og aðgerðum sem leiðir af þeirri stefnu sem mótuð er í aðalskipulaginu. Vinsun þessara áhrifaþátta er hefðbundin 
aðferð til að greina þá þætti sem mestu skipta. Eftirfarandi eru umhverfisþættir sem tekið verður tillit til við mat á stefnu aðalskipul-
agsins og taldir eru geta orðið fyrir verulegum áhrifum af framkvæmd stefnu þess. 

 Hagrænir og félagslegir þættir. Horft er til hvaða áhrif stefna sveitarfélagsins hefur á efnahag og atvinnulíf svæðisins sem 
heildar. Hvaða áhrif stefnan muni hafa á þróun fólksfjölda og félagslegt umhverfi íbúa og þar með áhrif á byggð á svæðinu.  

 Náttúrufarslegir þættir. Hvaða áhrif hefur stefna skipulagsins á landslag og jarðmyndanir, gróðurfar, dýra- og vatnalíf. Þá er 
horft til hvaða áhrif stefnan muni hafa til langs tíma á umhverfisþætti s.s. kolefnisbúskap, breytingu á vatnsbúskap í jarðvegi 
eða á veðurfar. 

 Heilsa og öryggi. Horft til hljóðvistar, mengunar í loft eða vatni og annað það sem áhrif getur haft á heilsufar íbúa. Þá er horft 
til möguleika til útivistar sem bæti heilsufar og stefna sveitarfélagsins metin á umferðaöryggi vegfarenda. Einnig er horft til 
öryggis samfélagsins s.s. til náttúruhamfara, möguleika á þeim og viðbragðsáætlana. 

 Náttúru- og menningarminjar. Hvaða áhrif stefna sveitarfélagsins hefur á friðlýstar fornminjar sem og á náttúru- og sögu-
minjar.  

Með hugtakinu umhverfisviðmið er átt við þá mælikvarða sem umhverfisáhrif stefnumiða aðalskipulagsins eru borin saman við, til 
að geta tekið afstöðu til þess hvort viðkomandi stefnumið sé talið hafa æskileg eða óæskileg áhrif, veruleg eða óveruleg. Eftir 
nokkra skoðun mismunandi nálgana að umhverfismatinu m.t.t. skilgreiningar umhverfisþátta og umhverfisverndarmarkmiða, varð 
niðurstaðan sú að meta umhverfisáhrif aðalskipulagsins gagnvart stefnu stjórnvalda á landsvísu um sjálfbæra þróun eins og hún 
hefur verið sett fram í stefnu ríkisstjórnarinnar „Velferð til framtíðar. Sjálfbær þróun í íslensku samfélagi.“ 

Stefnumörkun um sjálfbæra þróun var samþykkt í ríkisstjórn árið 2002. Í ritinu Velferð til framtíðar (áherslur 2006-2009) kemur 
fram endurskoðuð stefnumörkun stjórnvalda og þar er markmiðum og leiðum að þeim lýst varðandi: 

I. Heilbrigt og öruggt umhverfi.  

II. Vernd náttúru Íslands.  

III. Sjálfbæra nýtingu auðlinda.  

IV. Hnattræn viðfangsefni.  

Nánari grein er gerð fyrir viðmiðum og tengingum skipulagsins við þau í Viðauka I.  

Skoðað verður hvort stefna aðalskipulagsins hafi jákvæð eða neikvæð áhrif á þessa umhverfisþætti samanborið við núverandi 
stöðu í sveitarfélaginu. 

3.3 SKILGREINING Á VÆGI ÁHRIFA 

Áhrif stefnu aðalskipulags á einstaka þætti umhverfisins er metin og gefin einkunn, m.a. eftir því hvort þau séu talin jákvæð eða 
neikvæð. Leiðbeiningar Skipulagsstofnunar eru notaðar við flokkun, vægi og viðmið einstakra þátta umhverfisins. Við matið verður 
notast við þá skilgreiningu á vægi áhrifa sem fram kemur í töflu hér að neðan: 

+ Stefna aðalskipulags hefur jákvæð áhrif 

0 Stefna aðalskipulags hefur óveruleg áhrif 

- Stefna aðalskipulags hefur neikvæð áhrif 

? Stefna aðalskipulags hefur óviss áhrif 

    Tafla 2. Skilgreining á vægi áhrifa við umhverfismat aðalskipulagstillögunnar. 

Umhverfismatið er sett fram í töflum þar sem áhrifin eru metin m.t.t. til umhverfisþátta og útskýring er á niðurstöðunum í texta. 

3.4 TENGSL VIÐ AÐRAR ÁÆTLANIR 

Við gerð aðalskipulags Ásahrepps 2010-2022, í samræmi við matsáætlun, hefur þess verið gætt að áætlunin sé í samræmi við 
aðrar áætlanir sem tengjast henni. Við gerð umhverfisskýrslu var horft til og tekið mið af eftirfarandi áætlunum m.a. til að unnt sé 
að taka afstöðu til þess hvort betur eigi við að fjalla um umhverfisáhrif á öðrum stigum, t.d. við gerð deiliskipulags síðar. Einnig var 
horft til alþjóðlegra samninga og annarra stefnuskjala stjórnvalda eftir því sem við á. 

Þær áætlanir sem um ræðir eru; 

1. Aðalskipulag nágrannabyggðalaga. Hér var þess gætt að aðalskipulagið væri í samræmi við stefnumið aðalskipulags 
nágrannasveitarfélaganna hvað varðar þau atriði sem ná út fyrir sveitarfélagamörk og snerta t.a.m. samgöngumál og veitur. 

2. Vaxtarsamningur Suðurlands en meginverkefni vaxtarsamnings er að stuðla að uppbyggingu og vexti klasa og 
tengslaneta helstu aðila á vissum kjarnasvæðum.  

3. Náttúruverndaráætlun Alþingis 2009-2013 og Náttúruminjaskrá. Í náttúruverndaráætluninni og Náttúruminjaskrá eru 
afmörkuð sérstök svæði m.t.t. náttúrufars og mörkuð stefna um verndun. Að mestu leyti byggja þær á greiningu og mati 
sérfræðinga sem hafa rannsakað náttúrufar landsins og metið verndargildi þess. Við stefnumörkun í aðalskipulagi Ása-
hrepps hefur verið tekið mið af náttúruverndaráætlun Alþingis til 2013 og Náttúruminjaskrá. 

4. Stefnumörkun um sjálfbæra þróun í íslensku samfélagi til 2020. Aðalskipulag Ásahrepps 2010-2020 er í samræmi við 
stefnumörkun sem sett er fram í riti Umhverfisráðuneytisins, Velferð til framtíðar. Sjálfbær þróun í íslensku samfélagi, stefnu-
mörkun til 2020. Aðalskipulagið er í samræmi við stefnumörkun ríkistjórnarinnar um sjálfbæra þróun þar sem ritið var lagt til 
grundvallar við vinnu aðalskipulagsins. 

5. Samgönguáætlun 2007-2018. Skipulagið er í samræmi við stefnu núverandi samgönguáætlunar sem lögð var fyrir Alþingi 
2006 – 2007 og er til ársins 2018.  

AÐRAR ÁÆTLANIR 

Tekið er tillit til fjölmargra áætlana við gerð aðal-
skipulags, hvort heldur þær eru lögbundnar eða 
leiðbeinandi.  

6. Svæðisskipulag miðhálendis Íslands 2015. Aðalskipulag Ásahrepps er í megindráttum í samræmi við staðfest Svæðis-
skipulag miðhálendis Íslands 2015. Breytingarnar snúa einkum að aðlögun að nákvæmari kortagrunni og breytingum á land-
notkunarflokkum í samræmi við skipulagsreglugerð, kafla 4. Flokkun fjallaskála hefur einnig riðlast að nokkru, m.a. vegna 
bættra samgangna er farið að selja þjónustu í skálum sem áður voru utan alfaraleiðar. Þá hefur Vegagerðin, með nýjum 
vegalögum 2008, breytt flokkunarkerfi vega. Öll orkuvinnslusvæði falla undir iðnaðarsvæði og háspennulínur falla undir 
veitur.  

a. Þjónustusvæði ferðamanna eru felld undir landnotkunarflokkinn verslunar- og þjónustusvæði. Einstakir undirflokkar 
þjónustusvæða haldast, en fjallað er um jaðarmiðstöðvar og hálendismiðstöðvar í einum flokki; miðstöðvasvæði ferða-
manna. Bættar vegasamgöngur sem fyrirsjáanlegar eru á skipulagstímanum gera það að verkum að munur á miðstöðvum 
minnkar verulega. Skálasvæði og fjallasel eru einnig skilgreind sem verslunar- og þjónustusvæði, þar sem þau eru nýtt í 
þágu almennings og þar er jafnan seld þjónusta, s.s. gisting. Fyrir liggur að samvinnunefnd miðhálendis telur að flokkun 
verslunar- og þjónustuvæða í undirflokka eigi að fara fram á aðalskipulagsstigi en ekki í svæðisskipulagi.  

b. Samgöngur. Efnistök vegna vega, flugbrauta, reið- og gönguleiða eru óbreytt frá Svæðisskipulagi miðhálendisins Íslands 
2015. Flokkun hefur þó breyst m.a. er Sprengisandsleið nú skráð sem stofnvegur á hálendi. Þessi breyting telst smá-
vægileg og kallar ekki á breytingu á gildandi svæðisskipulagi.  

c. Orkuvinnslusvæði eru felld undir landnotkunarflokkinn iðnaðarsvæði. Háspennulínur eru felldar undir veitur. Í bréfi 
samvinnunefndar miðhálendis frá 29. janúar 2003 kemur fram að breytingum á Sprengisandslínu er vísað til endurskoð-
unar svæðisskipulagsins í heild.  

d. Náttúruverndarsvæði, almenn verndarsvæði, vatnsverndarsvæði og þjóðminjaverndarsvæði. Náttúruverndarsvæði sem 
eru á náttúruminjaskrá og njóta verndar skv. náttúruverndarlögum eru felld undir landnotkunarflokkinn Náttúra og minjar. 
Náttúruverndarsvæði í Svæðisskipulagi miðhálendis Íslands 2015 sem ekki eru á náttúruminjaskrá eru felld undir land-
notkunarflokkinn hverfisverndarsvæði (vegna náttúruverndar og lindasvæða). 

7. Verndaráætlun Vatnajökulsþjóðgarðs. Vesturhluti Vatnajökulsþjóðgarðs er á Holtamannaafrétti og er aðalskipulagið í 
samræmi við verndaráætlun fyrir þjóðgarðinn sem er í ferli. Í verndaráætlun skal gerð grein fyrir markmiðum verndar á 
einstökum svæðum innan þjóðgarðsins s.s. varðandi landnýtingu, mannvirkjagerð og aðgengi ferðamanna að svæðinu.  

Fyrirliggjandi skipulagsáætlanir eru: 

Heiti áætlunar Viðbrögð við stefnu í tengdum áætlunum 

Svæðisskipulag Miðhálendis Íslands til 2015 

Verndaráætlun Vatnajökulsþjóðgarðs 

Aðalskipulagið er í megindráttum í samræmi við 
svæðisskipulag miðhálendisins og verndaráætlun fyrir 
vestursvæði Vatnajökulsþjóðgarðs. 

Aðalskipulag Rangárþings ytra 2010-2022, er í ferli.  

Aðalskipulag Flóahrepps 2006-2018, er í ferli. 

Aðalskipulag Skaftárhrepps 2002-2014, staðfest 26.3. 2003. 

Aðalskipulag Skeiða- og Gnúpverjahrepps 2004-2016, 
staðfest 6.4. 2006. 

 

Samræma þarf stefnu á milli sveitarfélaga á sviði samgangna, 
veitna, orkuvinnslu og verndarsvæða. 

Deiliskipulag 

 

Deiliskipulag hefur verið samþykkt fyrir allmörg svæði í Ása-
hreppi. Nýtt aðalskipulag getur eftir atvikum haft í för með sér 
að endurskoða þurfi deiliskipulag einstakra svæða eða að ný 
deiliskipulög verði gerð af einstökum svæðum.  

Náttúruverndaráætlun 2009-2013. 

Samgönguáætlun 2007-2018. 

Rammaáætlun um vernd og nýtingu náttúrusvæða með 
áherslu á vatnsafl og jarðhitasvæði – 2. áfangi. Mars 2010. 

Skipulagsáætlunin er í samræmi við náttúruverndaráætlun.  

Skipulagsáætlunin er í samræmi við samgönguáætlun. 

Skipulagsáætlunin tekur mið af rammaáætlun. 

Ramsar samningur um votlendi, staðfestar síðari breytingar 
1993. 

Bernarsamningur um villtar plöntur og dýr staðfestur 1993. 

Samningur um líffræðilega fjölbreytni - staðfestur 1992. 

Samningur um varnir gegn myndun eyðimarka – staðfestur 
1994. 

Rammasamningur um loftlagsbreytingar – staðfestur 1993. 

Áætlun gerir ráð fyrir beitarstýringu og/eða friðun viðkvæms og 
illa farins lands. 

Áætlunin gerir ráð fyrir verndun svæða á ýmsum forsendum 
s.s. vegna votlendis, vatnsverndar, náttúrufars, jarðvegs- og 
gróðureyðingar.  

Gert er ráð fyrir svæði til skógræktar og uppgræðslu m.a. 
vegna bindingar kolefnis í gróðri og jarðvegi. 

3.5 MAT Á STEFNU AÐALSKIPULAGS 

Einstök stefnumið aðalskipulags voru valin með tilliti til þess hvar búast má við mestum áhrifum á umhverfið og áhrif þeirra borin 
saman við óbreytt ástand, þ.e. núll kost. Bornir eru saman mismunandi kostir þar sem það á við.  

3.5.1 Samfélag og byggð 

Landnotkunarflokkar fyrir íbúðarbyggð, frístundabyggð og opin svæði til sérstakra nota. Ekki er gert ráð fyrir að markmið fyrir 
samfélag og byggð komi til með að breyta verulega stefnumiðum frá núverandi landnotkun. 

3.5.2 Atvinna 

Fjallað er um landnotkunarflokka sem snúa að landbúnaði, iðnaði, athafnasvæðum, efnistökusvæðum, verslunar- og þjónustu-
svæðum, stofnanasvæðum og sorpförgun. Ekki er gert ráð fyrir að markmið fyrir atvinnu komi til með að breyta verulega stefnu-
miðum frá núverandi aðalskipulagi. Þó verður hér gerð grein fyrir breytingu á fyrirhugaðri Urriðafossvirkjun og fyrirhuguðu 
orkuvinnslusvæði við Hágöngur. Mat á áhrifum stefnu um atvinnu er m.a. byggt á 2. áfanga rammaáætlunar, aðalskráningu 
fornminja í Ásahreppi og niðurstöðu umhverfismats fyrir Urriðafossvirkjun. 

Urriðafossvirkjun 

Unnið var umhverfismat fyrir Urriðafossvirkjun og vann Almenna verkfræðistofan matið árið 2003. Útfærsla framkvæmda hefur 
breyst og aðallega í þá átt að draga úr áhrifum framvæmda en þær breytingar eru ekki það miklar að þær breyti stefnu gildandi 
aðalskipulags sveitarfélagsins. Í viðauka II er gerð grein fyrir matinu og úrskurði Skipulagsstofnunar og Umhverfisráðherra að 
loknu kæruferli matsins en hér er að neðan er gerð grein fyrir helstu breytingum sem gerðar hafa verið á útfærslu virkjunar frá því 
að matið var unnið. 

Við virkjun Þjórsár við Urriðafoss er nú gert ráð fyrir lónhæð í 50 m.h.y.s. Þó lónið sé að mestu í farvegi Þjórsár mun allnokkuð 
landbúnaðarland fara undir vatn. Lækkun lónhæðar úr 51 m í 50 m gerir það að verkum að lón minnkar allnokkuð, mun verða 9 
km² í stað 12,5 km². Þá mun verða sett stífla við Lónsmýri sem minnkar lónið um 0,4 km² og í skoðun er að minnka lónið enn 
frekar með svipaðri stíflu við Herríðarhól. Lón Urriðafossvirkjunar telst lítið, m.t.t. stærðar virkjunar enda nýtir virkjunin vatnsmiðlun 
þá sem er í uppistöðulónum virkjana inn á afrétti og því er mögulegt að inntakslón sé eina vatnsmiðlun virkjunarinnar. Þá eru 
einnig samleggðaráhrif vegna raflína en gert er ráð fyrir að virkjunin muni tengjast inn á núverandi raflínu, Búrfellslínu 2. 

Í úrskurði Skipulagsstofunar kemur fram að framkvæmdaaðili skuli; græða upp öll haugsvæði, endurheimta votlendi til jafns við 
það votlendi sem raskast, vakta öldurof og eyðingu gróðurs á ströndum lónsins og grípa til mótvægisaðgerða gerist þess þörf. 
Framkvæmdaaðili skal fara að tillögum Fornleifaverndar ríkisins um mótvægisaðgerðir vegna áhrifa á fornminjar og vinna viðbótar-
rannsóknir um grunnástand á lífríki Þjórsár. Einnig skal vakta lífríkið og breytingar á því í tengslum við virkjun og grípa til 
mótvægisaðgerða, gerist þess þörf. Gerð verður nánari grein fyrir mótvægisaðgerðum, þ.m.t. vöktun umhverfisþátta vegna 
virkjana í deiliskipulagi og eftir atvikum í framkvæmdaleyfisgögnum. 

Stífla við lón Urriðafossvirkjunar hefur verið lækkuð til samræmis við lækkun á lónhæð. Þá hefur legu stíflugarða verið breytt og 
þeir færðir nær árfarveginum. Aðkomuvegur hefur verið færður til. Hætt hefur verið við að hafa leiðina upp með Lónsmýrinni en 
þess í stað verður lagður aðkomuvegur meðfram Þjórsá. Nokkur breyting hefur verið gerð á fyrirhuguðum haugsvæðum. Við neðri 
enda frárennslisganga verður haugsvæðið fært nær þjóðvegi 1 til að auðvelda nýtingu efnis úr því til vegagerðar o.fl. Hætt hefur 
verið við að haugsetja í Lónsmýrinni suður við Þjóðveg 1, þess í stað verður haugsett við stífluna sunnan við Lónsholt. Í landi Kálf-

hóls og Skeiðháholts verður stíflugarður færður inn á árauranna og haugsetningasvæði sett vestan hans og verður það svæði 
grætt upp. Gerðar hafa verið breytingar á staðsetningu tengivirkis, það verður fært til vesturs og legu jarðstrengs breytt til 
samræmis við það. 

Samkvæmt drögum að 2. áfanga rammaáætlunar þá er hagkvæmni Urriðafossvirkjunar út frá hagsmunum náttúru og menningar-
minja fyrir ofan meðallag. Út frá hagsmunum hlunninda, ferðaþjónustu og útivistar var Urriðafossvirkjun einnig fyrir ofan meðallag. 
Mjög hagkvæmt verður að tengja raforku frá Urriðafossvirkjun inn á núverandi raforkukerfi. 

 

  

 

VALKOSTIR 

Iðnaðarsvæði - Urriðafossvirkjun í Þjórsá 

Hagrænir og félagslegir Náttúrufarslegir Heilsa og öryggi 
Náttúru- og 
menningarminjar 

Urriðafossvirkjun  

Lónhæð 51 m.y.s. 

Styrkir byggð og tekjumöguleika á byggingatíma og tekjugrunn 
sveitarfélags. 

Áætlað er að góð uppeldisskilyrði seiða verði í Heiðarlóni. Hætta vegna flóða 
í farvegi. 

Fornleifar, sumar hverfa en 
aðrar spillast. 

Dregur úr mikilfengleik 
Urriðafoss. 

Lón og framkvæmdir skerða landbúnaðarland. 

Náttúruminjar skerðast nokkuð og getur það haft áhrif á ferða-
þjónustu 

Lón og framkvæmdir skerða gróður á svæðinu. 

Áhrif á fiskgegnd sérstaklega seiðagöngur. 

Sjónræn áhrif talsverð. 

Urriðafossvirkjun  

Lónhæð 50 m.y.s. 

Styrkir byggð og tekjumöguleika á byggingatíma og tekjugrunn 
sveitarfélags. 

Áætlað er að góð uppeldisskilyrði seiða verði í Heiðarlóni. Hætta vegna flóða 
í farvegi. 

Fornleifar, sumar hverfa en 
aðrar spillast. 

Dregur úr mikilfengleik 
Urriðafoss. 

Lón og framkvæmdir skerða landbúnaðarland. 

Náttúruminjar skerðast nokkuð og getur það haft áhrif á ferða-
þjónustu 

Lón og framkvæmdir skerða gróður á svæðinu. 

Áhrif á fiskgegnd sérstaklega seiðagöngur. 

Sjónræn áhrif talsverð. 

Engin virkjun 

0 – kostur  

Áhrif á þróun ferðaþjónustu m.a. Urriðafoss verður óbreyttur. Engin áhrif.  Engin áhrif. Engin áhrif. 

Engin virkjun nýtir ekki náttúruauðlindir sem mögulega gætu 
styrkt byggð og tekjugrunn sveitarfélags og íbúa svæðisins. 

Orkuvinnslusvæði við Hágöngur 

Staðfest hefur verið með rannsóknum að undir Hágöngulóni, í Sveðjuhrauni og undirlendi suðvestan Kvíslarhnjúka er öflugt 
háhitasvæði sem gert er ráð fyrir að nýtt verði til raforkuvinnslu. Útbreiðsla háhitakerfisins er á bilinu 28-50 km2. Áætlað er að 
nýting geti skilað 250-400 MW rafafli. Útfærsla virkjunar og háspennulínu hefur ekki verið unnin en hvort tveggja er í gildandi 
aðalskipulagi Ásahrepps. Hvorki línan né virkjunin hefur farið í umhverfismat. Samkvæmt drögum að 2 áfanga rammaáætlunar þá 
er orkuvinnsla við Hágöngur mjög hagkvæm út frá hagsmunum náttúru og menningarminja. Hvað varðar hagsmuni vegna 
hlunninda, ferðaþjónustu og útivistar þá er hagkvæmnin rétt fyrir neðan miðju í hópi þeirra virkjanakosta sem bornir voru saman. 
Mjög dýrt verður að flytja raforku frá orkuvinnslusvæði við Hágöngur til byggða. 

Samantekt / Niðurstaða mats 

Urriðafossvirkjun í Þjórsá er í gildandi aðalskipulagi sveitarfélagsins og er áfram gert ráð fyrir henni. Virkjunin hefur farið í mat á 
umhverfisáhrifum og standa þeir skilmálar og úrskurðarorð sem fram komu hjá Skipulagsstofnun og Umhverfisráðuneyti (sjá nánar 
Viðauka II). Helstu breytingar frá upprunalegum áætlunum eru að dregið hefur verið úr umfangi framkvæmda, framkvæmdum 
þjappað á minna svæði og lónhæð hefur verið lækkuð um 1 m og flatarmál lóns þar með minnkað. Einnig er unnið að frekari 
minnkun á flatamáli lónsins með stíflu við Herríðarhól. 

Virkjun ofan Urriðafoss mun hafa áhrif á landnotkun við Þjórsá. Sveitarstjórn telur að með framkvæmdamati og úrskurði Skipul-
agsstofnunar og umhverfisráðherra (sjá Viðauka II) sé búið að fjalla um þau áhrif á fullnægjandi hátt. Framkvæmdin mun hafa 
jákvæð áhrif á atvinnuþróun og efnahag á svæðinu meðan á framkvæmdum stendur. Virkjunin hefur ekki veruleg áhrif á 
landbúnað og mótvægisaðgerðir framkvæmdaaðila munu tryggja að veiðihlunnindi munu ekki verða lakari að framkvæmdum lokn-
um. Verkefnið styrkir tekjugrunn sveitarfélagsins til lengri tíma og eykur möguleika á atvinnuuppbyggingu tengdri orkunýtingu í 
sveitarfélaginu. Sveitarfélagið er í samstarfi við önnur sveitarfélög við Þjórsá um uppbyggingu iðnaðar í tengslum við orkuvinnslu á 
svæðinu og stefnt er að uppbyggingu innan þess atvinnusvæðis sem eykur atvinnumöguleika íbúa sveitarfélagsins. Mótvægis-
aðgerðir, skv. úrskurði Skipulagsstofnunar, taka á fullnægjandi hátt á þeim annmörkum sem óhjákvæmilega fylgja svo stórum 

 

VALKOSTIR 

Iðnaðarsvæði – Orkuvinnslusvæði við Hágöngur 

Hagrænir og félagslegir Náttúrufarslegir Heilsa og öryggi 
Náttúru- og 
menningarminjar 

Orkuvinnslusvæði 
við Hágöngur 

 

Styrkir tekjugrunn sveitarfélags. 

Uppbygging vega, mannvirkja og fjar-
skipta hefur áhrif á ferðaþjónustu bæði 
vegna bættra samgangna og einnig 
vegna mögulegrar nýtingar jarðhita við 
þjónustu ferðamanna. 

Sjónræn áhrif talsverð og mun meiri en vegna Hágögnulóns þar sem gufubólstrar 
sjást langt að, auk þess sem fyrirhuguð háspennulína fer yfir lítt snortið land.  

Mengun eykst vegna ýmissa efna s.s. brennisteins og koltvíoxíðs, sem kemur út í 
andrúmsloftið í auknum mæli með jarðgufuvirkjun – hefur lítil áhrif á búsetu en 
neikvæð áhrif m.a. vegna alþjóðaskuldbindinga. 

Hætta á mengun vatns t.d. vegna áls, arsens og brennisteins. 

Með bættum sam-
göngum og fjarskipt-
um eykst öryggi ferða-
manna.  

Byggingar og aðrar 
framkvæmdir munu 
skerða háhita-
svæðið og sjónræn 
áhrif aukast. 

Engin virkjun 
Nýtir ekki náttúruauðlindir sem mögu-
lega gætu styrkt byggð og tekjugrunn 
sveitarfélags og íbúa svæðisins. 

Engin áhrif.  Engin áhrif. Engin áhrif. 

framkvæmdum. Nánari grein verður gerð fyrir mógvægisaðgerðum og vöktun umhverfisþátta í deiliskipulagi og í framkvæmda-
leyfisgögnum. 

Orkuvinnslusvæði við Hágöngur er í gildandi aðalskipulagi sveitarfélagsins en framkvæmdin á eftir að fara í mat á umhverfis-
áhrifum. Virkjun mun hafa talsverð sjónræn áhrif og gufubólstrar munu sjást langt að og hafa áhrif á heildarásýnd til Vonarskarðs 
og jökla á svæðinu. Þá mun aukin koltvíoxiðsmengun hafa áhrif á alþjóðlegar skuldbindingar og þótt ekki sé um vatns-
verndarsvæði að ræða þarf að huga að því að mengun vegna háhitavatns skaði ekki lífríki.  

Með mótvægisaðgerðum er mögulegt að draga verulega úr mengun. Stefnt er að því að takmarka útblástur kolefnis og brenni-
steins eftir því sem kostur er og dæla skiljuvatni aftur niður í jarðlögin. 

Framkvæmdir á svæðinu kalla á betri samgöngur og fjarskipti á svæðinu. Betri vegir eru til hagsbóta fyrir ferðamenn og auka mjög 
öryggi þeirra sem fara um þennan hluta hálendisins.  

3.5.3 Grunnkerfi 

Fjallað er um landnotkunarflokka sem tengjast samgöngum, veitum og fjarskiptum. Um er að ræða vegi, göngu- og reiðleiðir, 
vatnsveitu, hitaveitu, fráveitu, rafveitu og fjarskipti. Ekki er gert ráð fyrir að markmið fyrir grunnkerfi komi til með að breyta verulega 
stefnumiðum frá núverandi landnotkun. Mat á áhrifum stefnu um grunnkerfi er m.a. byggt á aðalskráningu fornminja í Ásahreppi og 
endurskoðaðri frumathugun á 2+1 vegi milli Selfoss og Markarfljóts. 

Suðurlandsvegur 

Gert er ráð fyrir að breikka Suðurlandsveg en áætlað er að svonefndur 2+1 vegur verði lagður í gegnum sveitarfélagið. Gert er ráð 
fyrir að lega vegarins verði óbreytt en nauðsynlegt er að breyta tengingu hliðarvega inn á veginn þar sem nauðsyn er að þjappa 
þeim saman á svonefnd skiptasvæði. Möguleg skiptisvæði eru sýnd á Mynd 24 en eftir er að útfæra betur tengingar og legu 
hliðarvega. 

Sprengisandsleið 

Gert er ráð fyrir að veglína um Sprengisand verði færð mun vestar en nú er. Með þessu fæst bæði betri veglína og stytting 
leiðarinnar. Samhliða þessu verður vegurinn bættur verulega frá því sem nú er, verður beinni og umferð um hann greiðari. Sú 
veglína er nú þegar inn á svæðisskipulagi miðhálendisins, sem gildir til 2015. Gert er ráð fyrir að skoða nánar fyrirhugaða 
framtíðarlegu Sprengisandsleiðar. Verður það gert í sérstöku breytingarferli.  

  

 

STEFNUMIÐ 

ATVINNUSVÆÐI – Umhverfisþættir 

Hagrænir og 
félagslegir 

Náttúrufars-
legir 

Heilsa og 
öryggi 

Náttúru- og 
menningarminjar 

Urriðafossvirkjun + - + - ? - 

Orkuvinnslusvæði við Hágöngur + - + - 

Sprengisandslína 

Gert er ráð fyrir háspennulínu yfir Sprengisand. Í svæðisskipulagi miðhálendisins er gert ráð fyrir að línan liggi um Klifshagavelli og 
austan Kvíslaveitu. Með tilliti til nýrra forsendna sem tengjast m.a. hugmyndum um Skrokkölduvirkjun er gert ráð fyrir að 
framtíðarlega Sprengisandslínu, og tenging Hágöngulínu við hana, verði skoðuð í sérstöku breytingarferli. 

 

 

VALKOSTIR 

Suðurlandsvegur 

Hagrænir og félagslegir Náttúrufarslegir Heilsa og öryggi 
Náttúru- og 
menningarminjar 

Breikkun Suðurlandsvegar 

Greiðari umferð skilar sér í styttri ferðatíma. 

Greiðari umferð styrkir atvinnulíf og ferðaþjónustu.  

Samhliða styrkja greiðari samgöngur byggð á 
svæðinu. 

Gott landbúnaðarland fer undir veg 
við breikkun vegarins. 

Hliðarvegir breytast og/eða lengjast 
vegna fækkunar á tengingum og mun 
gott ræktunarland fara undir vegi. 

Eykur umferðaöryggi að aðskilja 
akstursstefnu. 

Eykur öryggi að fækka tengingum inn á 
Suðurlandsveg. 

Engar þekktar minjar fara 
undir veg. 

Óbreytt staða 
Vegir, sem ekki svara kröfum draga úr áhuga 
einsktalinga til að setjast að og áhuga fyrirtækja til 
að setja sig þar niður. 

Engin áhrif. Óbreytt lega eykur ekki umferðaröryggi. Engin áhrif. 

 

 

VALKOSTIR 

Sprengisandsleið 

Hagrænir og félagslegir Náttúrufarslegir Heilsa og öryggi 
Náttúru- og 
menningarminjar 

Vegur um Klifshagavelli og 
Kvíslaveitu 

Beinni og betri vegur styttir ferðatíma. 

Greiðari umferð styrkir ferðaþjónustu á hálendi og 
aðliggjandi svæðum.  

Ný lega raskar víða lítt röskuðu landi. 

Raskar gróðurlendi. 

Greiðari umferð eykur öryggi. 

 

Engar þekktar minjar fara 
undir veg. 

Vegur með Þórisvatni og 
um Kvíslaveitu 

Beinni og betri vegur styttir ferðatíma. 

Greiðari umferð styrkir ferðaþjónustu á hálendi og 
aðliggjandi svæðum. 

Lítil eða engin áhrif á gróður því 
vegurinn fylgir núverandi vegum. 

Greiðari umferð eykur öryggi. Engar þekktar minjar fara 
undir veg. 

Núverandi veglína 
Vegir, sem ekki uppfylla kröfur takmarka umferð 
um svæðið og mögulega fjölgun ferðamanna.  

Engin áhrif. Vegir sem ekki uppfylla lágmarkskröfur 
minnka öryggi vegfarenda. 

Engin áhrif. 

VALKOSTIR 

Sprengisandslína 

Hagrænir og félagslegir Náttúrufarslegir Heilsa og öryggi 
Náttúru- og 
menningarminjar 

Háspennulína um 
Klifshagavelli og austan 
Kvíslaveitu 

Ný atvinnutækifæri á byggingartíma og styrkir 
tekjugrunn sveitarfélagsins. 

Samtenging rafmagnsveitunnar eykur öryggi í 
afhendinu raforku til notenda. 

Háspennulína raskar lítt röskuðu 
landi. 

Raskar gróðurlendi.  

Sjónræn áhrif talsverð. Engin áhrif á minjar.  

Háspennulína hefur neikvæð áhrif á upplifun 
ferðamanna á svæðinu. 

Eykur öryggi í afhendingu raforku. 

Háspennulína um 
Klifshagavelli og um eyjar í 
Kvíslaveitu 

Ný atvinnutækifæri á byggingartíma og styrkir 
tekjugrunn sveitarfélagsins. 

Samtenging rafmagnsveitunnar eykur öryggi í 
afhendinu raforku til notenda. 

Háspennulína raskar lítt röskuðu 
landi. 

Raskar gróðurlendi. 

Sjónræn áhrif talsverð. 

Sjónræn áhrif talsverð. Engin áhrif á minjar.  

Háspennulína hefur neikvæð áhrif á upplifun 
ferðamanna á svæðinu. 

Línan fylgir núverandi mannvirkjabelti 
um Kvíslaveitu. 

Eykur öryggi í afhendingu raforku. 

Háspennulína um 
Klifshagavelli og með 
Köldukvísl 

Ný atvinnutækifæri á byggingartíma og styrkir 
tekjugrunn sveitarfélagsins. 

Samtenging rafmagnsveitunnar eykur öryggi í 
afhendinu raforku til notenda. 

Háspennulína raskar lítt röskuðu 
landi. 

Raskar gróðurlendi. 

Sjónræn áhrif nokkur. 

Sjónræn áhrif nokkur. Engin áhrif á minjar.  

Háspennulína hefur neikvæð áhrif á upplifun 
ferðamanna á svæðinu. 

Eykur öryggi í afhendingu raforku. 

Engin háspennulína Öryggi í afhendingu raforku verður óbreytt. Engin áhrif. Öryggi í afhendingu raforku verður óbreytt. Engin áhrif. 

Samantekt / Niðurstaða mats 

Áformað er að breikka Suðurlandsveg í gegn um sveitarfélagið þannig að hann verði að jafnaði 2+1 vegur með aðgreindum 
akstursstefnum. Samhliða því verður tengingum inn á veginn fækkað og þær verða einungis á svonefndum skiptisvæðum.  

Í einhverjum tilfellum mun gott landbúnaðarland undir veg. Auk þess mun fækkun vegtenginga inn á Suðurlandsveg valda því að 
hliðarvegir lengjast og þar fer gott landbúnaðarland fara undir veg í einhverjum tilfellum. Breikkun Suðurlandsvegar mun hins 
vegar auka verulega öryggi vegfarenda og íbúa sem búa í næsta nágrenni. Auk þess sem greiðari samgöngur munu stytta 
ferðatíma. Það er því mat sveitarstjórnar að breikkun Suðurlandsvegar muni styrkja byggð, atvinnulíf og ferðaþjónustu í sveitar-
félaginu og nágrannabyggðum. 

Áætlað er að nýr vegur yfir Sprengisand muni liggja mun vestar en núverandi vegur. Veglínan verður beinni og styttir það leiðina 
nokkuð. Auk þess mun vegurinn verða bættur og umferð verður mun greiðari um svæðið. Þetta mun styrkja ferðaþjónustu á 
aðliggjandi svæðum og svæðinu sjálfu. Forðast skal að setja vel gróið land undir nýjan veg eftir því sem kostur er. Gert er ráð fyrir 
að skoða nánar fyrirhugaða framtíðarlegu Sprengisandsleiðar. Verður það gert í sérstöku breytingarferli.  

Áætlað er að leggja háspennulínu yfir Sprengisand og gert er ráð fyrir að Hágöngulína muni tengjast henni. Lega línunnar hefur 
ekki verið skoðuð nákvæmlega en 3 möguleikar hafa verið í umræðunni undanfarið. Allir möguleikarnir raska lítt röskuðu landi og 
gróðri og hafa einhver sjónræn áhrif. Háspennulínan eykur öryggi í afhendingu raforku, fjölgar atvinnutækifærum á byggingartíma 
og styrkir tekjugrunn sveitarfélagsins. Gert er ráð fyrir því að framtíðarlega Sprengisandslínu og tenging Hágöngulínu við hana 
verði skoðuð í sérstöku breytingarferli. 

3.5.4 Náttúra og verndarsvæði 

Fjallað er um flokka sem tengjast umhverfi og verndarsvæðum. Hér er fjallað um opin óbyggð svæði, ár og vötn, náttúruverndar-
svæði, hverfisverndarsvæði m.a. vegna vatnsverndar, þjóðminjar og svæði undir náttúruvá. Ekki er um neinar verulegar breytingar 
að ræða frá gildandi aðalskipulagi. Vatnajökulsþjóðgarður var stofnaður með, lögum nr. 60/2007 en mun ekki hafa í för með sér 
breytingar á landnotkun svæðisins. 

  

 

STEFNUMIÐ 

GRUNNKERFI – Umhverfisþættir 

Hagrænir og 
félagslegir 

Náttúrufars-
legir 

Heilsa og 
öryggi 

Náttúru- og 
menningarminjar 

Breikkun Suðurlandsvegar í 2 + 1 veg + - + 0 

Vegur um Klifshagavelli og Kvíslaveitu + - + 0 

Vegur með Þórisvatni og um Kvíslaveitu + 0 + 0 

Háspennulína um Klifshagavelli og austan 
Kvíslaveitu 

+ - - + - 0 

Háspennulína um Klifshagavelli og eyjar í 
Kvíslaveitu 

+ - + - + - 0 

Háspennulína um Klifshagavelli og með Köldukvísl + - - + - 0 

3.6 FRAMKVÆMDIR HÁÐAR MATI Á UMHVERFISÁHRIFUM 

Samkvæmt lögum um mat á umhverfisáhrifum nr. 106/2000 skal meta umhverfisáhrif þeirra framkvæmda sem taldar eru geta haft 
í för með sér umtalsverð áhrif á umhverfið, s.s. lífríki, vatn, loft, jarðmyndanir, landslag, minjar og mannlíf. Óheimilt er að veita leyfi 
til framkvæmda sem lögin ná til, hefja framkvæmdir eða staðfesta skipulagsáætlanir samkvæmt skipulagslögum nema ákvæða 
þeirra hafi verið gætt.  

Í skipulagsáætlun skal gera grein fyrir þeim framkvæmdum sem fyrirhugaðar eru og háðar mati á umhverfisáhrifum. Ennfremur 
skal koma fram hvort mat á umhverfisáhrifum hafi þegar farið fram á einstökum fyrirhuguðum framkvæmdum og greina frá niður-
stöðum þess.  

Umhverfisráðherra fer með yfirstjórn laga um mat á umhverfisáhrifum en skipulagsstjóri ríkisins annast framkvæmd þeirra. 
Samkvæmt 7. gr. laganna eru ákvæði sem heimila ráðherra að úrskurða að tilteknar framkvæmdir verði umhverfismatsskyldar. Þá 
getur ráðherra ákveðið að meta eigi umhverfisáhrif framkvæmdar ef talið er að fyrirhuguð framkvæmd geti haft umtalsverð áhrif á 
umhverfið.  

3.7 AFGREIÐSLA UMHVERFISSKÝRSLU EFTIR AUGLÝSINGU 

Á auglýsingatíma voru ekki gerðar efnislegar athugasemdir við umhverfisskýrsluna eða athugasemdir sem leiddu til endurskoð-
unar á niðurstöðu hennar.  

Til að meta áhrif skipulagsins á umhverfisþætti eru notuð umhverfisviðmið. Viðmiðin geta verið stefna varðandi viðkomandi 
umhverfisþátt sem fram kemur í t.d. lögum og reglugerðum, alþjóðasamningum eða stefnumótun stjórnvalda. Í töflum í Viðauka I 
eru gefin dæmi af umhverfisþáttum og hvaða viðmið voru notuð til að meta áhrifin á umhverfisþáttinn. 

Niðurstaða umhverfisskýrslu leiddi til þess að umhverfissjónarmið komu fram í markmiðssetningu einstakra málaflokka. Um leið er 
stutt við þau viðmið sem lögð voru til grundvallar mati á áhrifum markmiða aðalskipulags um samfélag og byggð, atvinnu, 
grunnkerfi og náttúru og verndarsvæði. Með því er stuðlað  að skynsamlegri og hagkvæmri nýtingu lands og landgæða, tryggð 
varðveisla náttúru- og menningarverðmæta og komið í veg fyrir umhverfisspjöll og ofnýtingu. Sjálfbær þróun er höfð að leiðarljósi 
og staðið er vörð um landbúnað á svæðinu til að sveitin haldist í blómlegri byggð. 

3.7.1 Niðurstaða sveitarstjórnar 

Stefna og viðmið 

Stefna aðalskipulagsins tekur eðlilega mið af þeirri landnýtingu sem nú er á svæðinu. Stefnumið sveitarstjórnar eru borin saman 
við stefnumið stjórnvalda um velferð til framtíðar og sjálfbæra þróun í viðauka I. Meginstefna sveitarstjórnar er að stefna áfram að 
öflugum landbúnaði með eðlilegum þróunamöguleikum án þess að ofbjóða landinu með ofbeit, mengun eða á annan hátt. Þá er 
stefnt að landnotkun á landbúnaðarlandi sem ekki ógnar landbúnaðarframleiðslu. Ferðaþjónusta verður áfram ein af undirstöðum 
sveitarfélagsins og verður sérstaklega hugað að skipulagi og verndun hálendissvæða.  

Með tilliti til nýrra forsendna, sem tengjast m.a. hugmyndum um Skrokkölduvirkjun og færslu Sprengisandsleiðar, liggur fyrir að 
endurskoða þarf legu Sprengisandslínu og Sprengisandsleiðar. Gert er ráð fyrir að þessir þættir verði skoðaðir í sérstöku breyting-
arferli.  

Ofangreindir þættir samræmast stefnu stjórnvalda um sjáflbæra þróun og ekki er talin þörf á sérstakri vöktun umhverfisþátta vegna 
þessara stefnumiða. 

Mótvægisaðgerðir 

Aðalskipulag Ásahrepps 2010-2022 tekur að mestu upp þá landnotkun sem var í eldra aðalskipulagi. Urriðafossvirkjun hefur farið í 
mat á umhverfisáhrifum og miða áætlanir við að umfang framkvæmda sé minna en gert var ráð fyrir í umhverfismati virkjunarinnar. 
Gert er ráð fyrir fjölþættum mótvægisaðgerðum eins og fram kemur í viðauka II. Sveitarstjórn mun taka endanlega afstöðu til þeirra 
við afgreiðslu deiliskipulags og framkvæmdaleyfis.  

Sveitarfélagið hyggst vinna sérstakt rammaskipulag af afréttinum sem taki til ferðaþjónustu, samgangna og virkjana. Í ramma-
skipulaginu verður skoðuð fyrirhuguð framtíðarlega Sprengisandsleiðar, nýir og hagkvæmir virkjanamöguleikar og einnig framtíðar 
uppbygging ferðaþjónustu. Nú þegar er hafin vinna við að korleggja útivistarmöguleika á afréttinum og kemur sú vinna til með að 
nýtast við gerð rammaskipulagsins. 

Vöktun umhverfisþátta 

Ekki er talin þörf á vöktun umhverfisþátta vegna ákvæða aðalskipulagsins, umfram það sem nauðsynlegt kann að verða vegna 
framkvæmda við virkjanir á skipulagssvæðinu. Tekin verður afstaða til vöktunaráætlana við afgreiðslu deiliskipulags og fram-
kvæmdaleyfis vegna viðkomandi framkvæmdar. 

 

  



            Aðalskipulag Ásahrepps 2010 – 2022   21. september 2010 

Steinsholt sf 40 

4 SKIPULAGSÁÆTLUN FYRIR BYGGÐINA 

Megin landnotkun í Ásahreppi er landbúnaður, þar með talin skógrækt. Ekkert þéttbýli er í Ásahreppi en sveitarfélagið á aðild að 
skólasvæðinu að Lauglandi í Holtum þar sem m.a. er gert ráð fyrir íbúðarbyggð. Nokkur ásókn hefur verið í sumarbústaðalóðir 
enda ræktunarskilyrði góð og nálægð við þéttbýlustu svæði landsins. Stærsti vinnustaðurinn í sveitarfélaginu er alifuglabúið 
Reykjagarður að Ásmundarstöðum sem flokkast með iðnaðarsvæðum. Þá er fyrirhugað að byggja Urriðafossvirkjun með stíflu í 
farvegi Þjórsár, nokkru ofan við Þjórsárbrú.  

Syðst í sveitarfélaginu eru votlendin Sauðholtsnes og Safamýri sem eru á náttúruminjaskrá og flokkast því með náttúruverndar-
svæðum. Auk þess er fjöldi sögu- og fornminja á svæðinu og eru þau mikilvægustu auðkennd á uppdrætti í flokki verndarsvæða 
fornminja. 

4.1 SAMFÉLAG OG BYGGÐ 

4.1.1 Íbúðarbyggð 

Markmið: 

 Lögð er áhersla á hagkvæma þróun íbúðarbyggðar á rúmum lóðum. 

 Íbúðarbyggð verði sem mest á samfelldum svæðum þannig að vegir og veitur nýtist sem best. 

 Íbúðarbyggð verður ekki heimiluð á svæðum sem eru mikilvæg eða verðmæt vegna náttúrufars, náttúruauðlinda, 
sögu eða almenns útivistargildis. 

Leiðir: 

 Komið verði til móts við mismunandi þarfir íbúa með fjölbreyttu framboði lóða.  

 Heimilt er að byggja 3 íbúðarhús, sem ekki tengjast búrekstri, á bújörðum sem eru 50 ha eða stærri án þess að breyta aðal-
skipulagi.  

 Íbúðarlóðir verða jafnan 1-3 ha að stærð og nýtingarhlutfall allt að 0,05. 

 Huga skal að náttúrfari áður en deiliskipulagsvinna hefst til að koma í veg fyrir að mikilvægar jarðmyndanir og gróðursvæði 
verði fyrir áhrifum framkvæmda. Íbúðarbyggð taki mið af yfirbragði dreifbýlis.  

Frá árinu 2000 hafa verið byggð 20 nýbýli og þrjú eru í byggingu. Staðsetning þessara býla er sýnd á mynd hér til hliðar. Ýmist 
er um það að ræða að jarðir sem voru komnar úr ábúð hafa byggst upp aftur eða íbúðarbyggð án hefðbundins búskapar.  

  

Mynd 18. Nýbýli í Ásahreppi árin 2000-2010. 

Á eftirtöldum svæðum er gert ráð fyrir íbúðarbyggð án hefðbundins búskapar: 

4.1.2 Frístundabyggð 

Markmið: 

 Gætt verði umhverfissjónarmiða við skipulagningu nýrra svæða fyrir frístundabyggð.  

 Sameiginlegar fráveitur verði þar sem þéttleiki byggðar og náttúrufarslegar aðstæður leyfa.  

 Frístundabyggð verður ekki heimiluð á svæðum sem eru mikilvæg eða verðmæt vegna náttúrufars, náttúruauðlinda, 
sögu eða almenns útivistargildis. 

Leiðir: 

 Frístundabyggð verði sem mest á samfelldum svæðum innan hverrar jarðar, þannig að vegir og veitur nýtist sem best. 

 Skipulag frístundabyggðar taki mið af því halda opnum gömlum og hefðbundnum göngu- og reiðleiðum, og tryggi aðgengi að 
áhugaverðum útivistarsvæðum og náttúrufyrirbærum. Um ¼ hluti lands á frístundasvæðum verði til almennrar útivistar.  

 Á frístundasvæðum skulu lóðir að jafnaði vera á stærðarbilinu ½ - 2 ha og nýtingarhlutfall skal ekki vera hærra en 0,03.  

 Heimilt er að byggja allt að 3 frístundahús á landbúnaðarsvæðum bújarða sem eru stærri en 50 ha án þess að skilgreina 
þurfi svæðið sem frístundasvæði í aðalskipulagi.  

 Huga skal að náttúrufari áður en deiliskipulagsvinna hefst til að koma í veg fyrir að mikilvægar jarðmyndanir og gróðursvæði 
verði fyrir áhrifum vegna framkvæmda. 

 Við skipulag frístundabyggða skal virða helgunarsvæði háspennulína og tryggja að byggingarlóðir verði ekki skipulagðar 
innan þess svæðis. 

Í sveitarfélaginu eru á annan tug sumar- og orlofshúsasvæða á samtals um 130 ha svæði þar sem eru um 110 lóðir. Á nýjum 
svæðum skulu lóðir vera a.m.k. 0,5 ha og nýtingarhlutfall ekki hærra en 0,03. Svæði sem eru auðkennd með hringtákni á skipu-
lagsuppdrætti geta verið allt að 5 ha að stærð. Skipulagið nær til þegar byggðra frístundasvæða og nokkurra sem enn eru óbyggð.  

Nr.  Heiti  Lýsing 

Í1 Lækjartún I Í deiliskipulagi er gert ráð fyrir 4 lóðum. Stærð svæðisins er um 4 ha. 

Í2 Ásmundarstaðir Á svæðinu eru fjögur íbúðarhús. Stærð svæðisins er um 5 ha. 

Í3 Miðmundarholt Á Miðmundarholti eru 2 íbúðarhús. Í deiliskipulagi er gert ráð fyrir 4 lóðum til viðbótar. Stærð 
svæðisins er um 10 ha. 

Í4 Ás III Í deiliskipulagi er gert ráð fyrir 11 lóðum. Stærð svæðisins er um 25 ha.  

Í5 Hellatún I Í deiliskipulagi er gert ráð fyrir 4 lóðum. Stærð svæðisins er um 1 ha. 

Í6 Hellatún I Gert er ráð fyrir rúmum íbúðarlóðum sem eru um 2-4 ha hver. Stærð svæðisins er um 15 ha. 

SVÆÐI FYRIR FRÍSTUNDABYGGÐ 

Til frístundabyggðar teljast sumar- og orlofshúsa-
svæði, auk veiðihúsa og samsvarandi byggð sem 
ekki er ætluð til heilsársbúsetu. Til frístundahúsa 
teljast einnig fjallaskálar, gangnamannaskálar og 
neyðarskýli. (Sjá einnig gr. 4.11 í skipulagsreglu-
gerð). 

ÍBÚÐARBYGGÐ 

Bygging stakra íbúðarhúsa er heimil á landbún-
aðarsvæðum án tengsla við búskap. Íbúðarsvæði 
þar sem eru fjórar samliggjandi lóðir eða fleiri eru 
auðkenndar sérstaklega á skipulagsuppdrætti. (Sjá 

einnig gr. 4.2 í skipulagsreglugerð). 

Í sveitarfélaginu eru eftirtalin svæði skilgreind fyrir frístundabyggð: 

Nr.  Nafn  Lýsing Jörð 

F1 Lindarbær Stærð svæðis er um 36 ha. Gert er ráð fyrir um 20 lóðum. Lindarbær 

F2 Ás III Í deiliskipulagi er gert ráð fyrir allt að 5 lóðum. Stærð svæðisins er um 7 ha. Ás III 

F3 Herríðarhóll Í deiliskipulagi er gert ráð fyrir 3 lóðum. Stærð svæðisins er um 2 ha. Herríðarhóll 

F4 Húsar I Á svæðinu eru 3 frístundahús. Stærð svæðisins er um 2 ha.  Húsar I 

F5 Selholt Í deiliskipulagi er gert ráð fyrir allt að 10 lóðum. Stærð svæðisins er um 20 
ha.  

Húsar og Syðri-
Hamrar III 

F6 Lónsholt Gert er ráð fyrir 21 lóð. Ef ráðist verður í byggingu Urriðafossvirkjunar munu 
nokkrar lóðir fara undir lón virkjunar eða skerðast. Gert er ráð fyrir að 
deiliskipulag fyrir Lónsholt verði endurskoðað ef Urriðafossvirkjun verður 
byggð. Stærð svæðisins er um 10 ha. 

Krókur 

F7 Skollhólar Gert er ráð fyrir allt að 5 lóðum. Stærð svæðisins er um 20 ha.  Ás I 

F8 Hárlaugs-
staðir 

Í deiliskipulagi er gert ráð fyrir um 5 lóðum. Stærð svæðisins er um 12 ha.  Hárlaugsstaðir II 

F9 Hellatún I Í deiliskipulagi er gert ráð fyrir um 10 lóðum. Stærð svæðisins er um 7 ha.  Hellatún I 

F10 Áskot Í deiliskipulagi er gert ráð fyrir allt að 10 lóðum. Stærð svæðisins er um 12 
ha.  

Áskot 

 

  

Mynd 19. Frístundalóðir á Lónsholti við Þjórsá. 

4.1.3 Opin svæði til sérstakra nota 

Markmið: 

 Starfsemi á sviði útivistar og ferðaþjónustu verði efld. 

Leiðir: 

 Skógræktarreiturinn í Ásabrekku verði ákjósanlegur áningarstaður fyrir almenning. 

Skógræktarreitur í Ásabrekku er eina svæðið í flokknum opin svæði til sérstakra nota. Reiturinn hefur verið opnaður undir merkjum 
Opins skógar og þannig gerður aðgengilegur fyrir almenning. Þar hafa verið lagðir göngustígar og settir upp bekkir og borð. 

Heiti  Lýsing Jörð 

Ásabrekka Skógræktarreitur í umsjá Skógræktarfélags Rangæinga. Stærð svæðisins er um 5 ha. Áshóll 

4.2 ATVINNA 

4.2.1 Landbúnaðarsvæði  

Markmið: 

 Góð landbúnaðarsvæði verði áfram nýtt til landbúnaðar.  

 Landbúnaður verði áfram stundaður á bújörðum, með eðlilegum þróunarmöguleikum ýmissa atvinnugreina sem 
henta á slíkum svæðum.  

 Styrkja þarf stöðu landbúnaðar sem atvinnugreinar og leita leiða til uppbyggingar stoðgreina hans. Með því er stefnt 
að þróun hefðbundinna búgreina í sátt við umhverfi sitt.  

 Landgræðsla og skógrækt á svæðinu verði efld til skjóls, landbóta og útivistar, en jafnframt verði forðast að setja 
góð landbúnaðarsvæði undir skógrækt.  

 Gert verði átak til gróðurverndar og uppgræðslu á afréttinum. 

Leiðir: 

 Landbúnaður á svæðinu verði stundaður í sátt við náttúruna og misbjóði henni ekki með ofbeit, mengun eða á annan hátt. 
Bændur og aðrir landeigendur eru hvattir til að gera landnýtingaráætlanir fyrir sínar jarðir. 

 Lögð er áhersla á lífræna ræktun í hinum ýmsu greinum landbúnaðarins, bæði í hefðbundnum greinum svo og í nýjum bú-
greinum.  

 Leita skal umsagnar sveitarstjórnar varðandi landnýtingar- og skógræktaráætlanir. 

 Bætt verði merking á lögbýlum, eyðibýlum og söguslóðum. 

 Heimilt er að byggja 3 íbúðarhús sem ekki tengjast búrekstri á landbúnaðarsvæðum bújarða sem eru 50 ha eða stærri. 

 Heimilt er að byggja allt að 3 frístundahús á landbúnaðarsvæðum bújarða sem eru 50 ha eða stærri. 

LANDBÚNAÐARSVÆÐI 

Landbúnaðarsvæði ná yfir allt land lögbýla sem 
nýtt er til landbúnaðar. Á landbúnaðarsvæðum er 
einkum gert ráð fyrir byggingum og starfsemi sem 
tengjast búrekstri á jörðunum. Nýjar búgreinar svo 
sem nytjaskógrækt teljast til landbúnaðar í skilningi 
þessa skipulags. Skógræktarsvæði eru því ekki 
skilgreind sérstaklega á skipulagsuppdrætti. Á 
landbúnaðarsvæðum er einnig heimilt að starfrækja 
þjónustu við ferðamenn. (Sjá einnig gr. 4.14 í skipu-
lagsreglugerð). 

Mynd 20. Frá opnun skógræktarreitsins í Ásabrekku. 

 Ný íbúðar- og/eða frístundasvæði verði ekki stærri en 50 ha innan hverrar jarðar. Nýir áfangar innan hverrar jarðar verða 
ekki teknir til skipulagsmeðferðar fyrr en minnst 2/3 hlutar fyrri áfanga hafa verið byggðir. 

 Forðast verði að setja iðnaðarsvæði á gott landbúnaðarland. 

Megin landnotkun í sveitarfélaginu er landbúnaður. Gert er ráð fyrir því að landbúnaður verði áfram stundaður á bújörðum, með 
eðlilegum þróunarmöguleikum ýmissa atvinnugreina sem henta slíkum svæðum, eins og skipulagið kveður nánar á um. Stöðu 
hefðbundins landbúnaðar sem atvinnugreinar þarf að styrkja og leita leiða til uppbyggingar ýmissa stoðgreina hans. Með því er 
stefnt að þróun hefðbundinna búgreina í sátt við umhverfi sitt. Stefnt er að eflingu skógræktar á svæðinu. Uppbygging á 
landbúnaðarsvæðum miðast við stærð og fjölda jarða við gildistöku aðalskipulagsins. 

Skógrækt og landgræðsla  

Skipulagsáætlunin gerir ráð fyrir að skógrækt í tengslum við Suðurlandsskógaverkefnið styðji við landbúnað og búsetu á svæðinu. 
Skógræktarsvæði eru ekki afmörkuð sérstaklega á skipulagsuppdrætti. Samkvæmt lögum um mat á umhverfisáhrifum nr.106/2000 
skal tilkynna um skógræktaráætlanir sem taka yfir 200 ha lands eða meira, eða skógræktar á verndarsvæðum, til Skipulags-
stofnunar sem ákvarðar matsskyldu framkvæmdanna, sbr. einnig 3. viðauka laganna. Sama á við um landgræðsluáætlanir á 
verndarsvæðum. Skógræktaráætlanir sem eru tilkynningaskyldar eru einnig háðar framkvæmdaleyfi sveitarstjórnar skv. 27. gr. 
skipulags- og byggingarlaga. Um skógrækt og landgræðslu á landbúnaðarsvæðum gildir að öðru leyti eftirfarandi: 

a. Stefnt er að að endurheimt landgæða á landbúnaðarsvæðum. Grípa skal til beitarstýringar samhliða uppgræðslu ógróinna 
og vangróinna svæða sem og gróðurbótum með skógrækt og skjólbeltarækt eftir því sem við á. Vinna skal að því að létta 
beit af landsvæðum þar sem rof á landi er verulegt. Skal að því stefnt að skilja slík svæði frá landi þar sem ástand er betra 
og ennfremur að bæta ástand gróðurs á illa förnum svæðum sem liggja að grónu landi. 

b. Landgræðslu- og skógræktaráætlanir skulu vera í samræmi við skipulagsáætlanir og taka mið af þeim verndarákvæðum 
sem þar eru sett fram, s.s. vegna hverfisverndar sbr. kafla 4.4.3, náttúruverndarsvæða sbr. kafla 4.4.2 og fornminja sbr. 
kafla 4.4.1. 

c. Skógrækt skal ekki fara nær friðlýstum fornminjum og öðrum merkum minjum en 20 m. 

d. Nytjaskógrækt verði að jafnaði ekki nær ár- og vatnsbökkum en 30 m og skjólbeltarækt verði að jafnaði utan helgunar-
svæðis vega. Skógrækt skal ekki vera innan helgunarsvæða háspennulína. 

e. Taka skal tillit til jarðmyndana og vistkerfa sem njóta verndar skv. 37. gr. náttúruverndarlaga, sbr. kafla 4.4.2. 

f. Leita skal umsagnar Umhverfisstofnunar áður en farið er í skógrækt eða landgræðslu á þeim svæðum sem kveðið er á um 
í 37. gr. náttúruverndarlaga.  

g. Forðast ber að setja góð svæði til akuryrkju og túnræktar undir skógrækt. 

Byggingar á landbúnaðarsvæðum 

Á landbúnaðarsvæðum er fyrst og fremst gert ráð fyrir byggingum og starfsemi sem tengist búrekstri og skulu byggingar vera í 
samræmi við deiliskipulag sbr. 23. gr. skipulagslaga. Byggja má allt að þrjú íbúðarhús á bújörðum, sem ekki tengjast búrekstri, án 
þess að breyta þurfi aðalskipulagi. Bygging allt að þriggja frístundahúsa á hverri bújörð er heimil þar sem aðstæður leyfa, en fleiri 
frístundahús verða einungis byggð á svæðum sem skilgreind eru fyrir frístundabyggð. Leitast skal við að staðsetja ný hús í 
námunda við þá byggð sem fyrir er til nýta sem best sömu tengingar við þjóðvegi og veitur. Mynd 21. Landbúnaðarsvæði og ræktað land. 

Heimilt er að starfrækja ferðaþjónustu á landbúnaðarsvæðum, s.s. gistingu og greiðasölu. Markmiðið er að gefa kost á nýtingu 
húsakosts sem fyrir er á býlumán þess að breyta þurfi aðalskipulagi. Heimilt verður, þar sem aðstæður leyfa, að hafa sérhæfðar 
byggingar fyrir gistiheimili, smáhýsi og byggingar fyrir veitingarekstur, svo fremi sem heildarstærð þeirra fari ekki yfir 1.500 m². 
Umfangsmeiri og fjölbreyttari ferðaþjónusta sem krefst stærri bygginga verður einungis heimiluð á svæðum sem skilgreind eru fyrir 
verslun og þjónustu í aðalskipulagi. Um land bújarða gilda að öðru leyti ákvæði jarðalaga nr. 81/2004 og ábúðarlaga nr. 80/2004.  

4.2.2 Verslunar- og Þjónustusvæði  

Markmið: 

 Bæta þarf þjónustu við ferðamenn og auka afþreyingarmöguleika til að fjölga atvinnutækifærum og renna styrkari 
stoðum undir byggðarlagið. 

Leiðir: 

 Uppbygging ferðamannastaða og skilgreining verndarsvæða kallar á aukna þjónustu. 

 Leitað verði eftir nýjum tækifærum á sviði ferðaþjónustu ásamt því að efla þau tækifæri sem fyrir eru. 

 Nýtingarhlutfall verslunar- og þjónustulóða fari almennt ekki yfir 0,1. 

Stuðlað verði að fjölgun atvinnutækifæra í dreifbýli á sviði verslunar og þjónustu og er gert ráð fyrir að svæðin geti eflst. Á 
verslunar- og þjónustusvæðum er gert ráð fyrir ferðaþjónustu með veitingasölu, gistingu og einhverjum möguleikum á afþreyingu. 
Á landbúnaðarsvæðum er einnig heimilt að starfrækja þjónustu fyrir ferðamenn sbr. kafla 4.2.1. 

Hér á eftir er yfirlit yfir staði í flokki verslunar- og þjónustusvæða í sveitarfélaginu og tilgreint hvers konar starfsemi fer fram á þeim.  

Nr.  Heiti  Lýsing Jarðir 

Þ1 Ásgarður Félagsheimilið í Ási er nýtt sem gististaður fyrir ferðamenn. Ás I 

Þ2 Hestheimar Á staðnum er ferðaþjónustubýli og boðið er upp á veitingar, gistingu og hestaferðir. Í 
deiliskipulagi er gert ráð fyrir að stækka gistirýmið með byggingu smáhýsa. 

Hestheimar 

Þ3 Herríðarhóll Á staðnum er ferðaþjónustubýli með veitingasölu, gistingu og hestaferðir. Í 
deiliskipulagi er gert ráð fyrir að stækka gistirýmið með byggingu smáhýsa. 

Herríðarhóll 

Þ4 Kálfholt Ferðaþjónustubýli með hestaferðir, veitingasölu og gistingu. Í deiliskipulagi er gert ráð 
fyrir byggingu smáhýsa til að stækka gistirýmið. 

Kálfholt 2 

 

  

VERSLUNAR- OG ÞJÓNUSTUSVÆÐI 

Á verslunar- og þjónustusvæðum skal einkum gera 
ráð fyrir verslunum og þjónustustarfsemi, m.a. 
ferðaþjónustu. Á verslunar- og þjónustusvæðum 
getur eftir atvikum einnig verið stundaður land-

búnaður. (Sjá einnig gr. 4.5 í skipulagsreglugerð). 

4.2.3 Svæði fyrir þjónustustofnanir  

Markmið: 

 Stuðlað verði að betri þjónustu við íbúa í dreifbýli til að renna styrkari stoðum undir byggð á svæðinu.  

 Starfsemi núverandi þjónustustofnana verði efld.  

Leiðir: 

 Að styrkja og vernda menningarsögulegt umhverfi kirkna í hreppnum. 

 Aðgengi að þjónustustofnunum verði bætt til að auka nýtingu á einstökum stofnunum.  

 Nýtingarhlutfall lóða fyrir þjónustustofnanir fari almennt ekki yfir 0,1. 

Margar þjónustustofnanir í dreifbýli eru háðar sérstökum skilyrðum í lögum eða samningum, s.s. sóknarkirkjur, félagsheimili og 
skólar. Notkun á landi sem tilheyrir hlutaðeigandi stofnunum er háð samþykktu deiliskipulagi. 

Í sveitarfélaginu er Kálfholtskirkja eini staðurinn í þessum flokki: 

Nr. Heiti  Lýsing 

S1 Kálfholtskirkja Kálfholtskirkja er sóknarkirkja, endurbyggð á árunum 1978-9.  

4.2.4 Iðnaðarsvæði 

Markmið: 

 Unnið verður að uppbyggingu iðnaðarsvæða til að renna styrkari stoðum undir byggð á svæðinu.  

 Rannsóknir á jarðhita verði efldar. 

Leiðir: 

 Sveitarstjórn stuðli að frekari rannsóknum á nýtingarmöguleikum jarðhita og jarðhitaleit. 

 Stuðlað verði að uppbygginu iðnaðar í héraðinu, sem nýtir raforku sem framleidd er á svæðinu. 

 Nýtingarhlutfall iðnaðarlóða fari almennt ekki yfir 0,1. 

Í neðri hluta Þjórsár er gert ráð fyrir rennslisvirkjunum sem nýta þær miðlanir sem fyrir eru ofar á vatnasviði árinnar. Með Urriða-
fossvirkjun er Þjórsá stífluð við Heiðartanga nokkru ofan Þjórsárbrúar. Sveitarfélögin sem eiga land að bökkum Þjórsár; Ása-
hreppur, Rangárþing ytra, Flóahreppur og Skeiða- og Gnúpverjahreppur vinna sameiginlega að uppbyggingu atvinnutækifæra í 
orkufrekum iðnaði. Gert er ráð fyrir að orka Þjórsár verði nýtt í þessum tilgangi. Gerð verður nánari grein fyrir mótvægisaðgerðum, 
þ.m.t. vöktun umhverfisþátta vegna virkjana í deiliskipulagi og eftir atvikum í framkvæmdaleyfisgögnum.  

  

IÐNAÐARSVÆÐI 

Á iðnaðarsvæðum er fyrst og fremst gert ráð fyrir 
umfangsmikilli iðnaðarstarfsemi eða starfsemi sem 
getur haft í för með sér mengun, s.s. fiskeldis-
stöðvar, veitustöðvar, skólpdælu- og hreinsi-stöðv-
ar, verksmiðjur og virkjanir. Íbúðir eru ekki heimilar 
á iðnaðarsvæðum. (Sjá einnig gr. 4.7 í skipulags-
reglugerð). 

SVÆÐI FYRIR ÞJÓNUSTUSTOFNANIR 

Á svæðum fyrir þjónustustofnanir er gert ráð fyrir 
stofnunum og fyrirtækjum sem óháð eignaraðild 
veita almenna þjónustu við samfélagið. Til þeirra 
teljast m.a. menntastofnanir, trúarstofnanir, menn-
ingarstofnanir, félagslegar stofnanir og aðrar 
þjónustustofnanir ríkisins. (Sjá einnig gr. 4.3 í 
skipulagsreglugerð). 

Mynd 22. Kálfholtskirkja. (Mynd: Jórunn Eggertsdóttir). 

Iðnaðarsvæði í sveitarfélaginu eru eftirfarandi: 

Nr.  Heiti  Lýsing Jarðir 

I1 Reykjagarður Tvískipt svæði fyrir alifuglabúið Reykjagarð. Á öðru svæðinu eru eldishús 
fyrir kjúklinga og á hinu er eggjaframleiðsla. Stærð svæðisins er um 25 ha. 

Ásmundarstaðir 

I2 Urriðafoss-
virkjun 

Með Urriðafossvirkjun er nýtt um 40 m fallhæð í neðanverðri Þórsá. Gert er 
ráð fyrir stíflu í 50 m.y.s. nokkru ofan Þjórsárbrúar og um 9 km2 inntakslóni, 
Heiðarlóni, sem er að stórum hluta í núverandi farvegi árinnar. Stöðvarhús 
verður á Heiðartanga í landi Þjórsártúns í Ásahreppi. Stíflumannvirki eru að 
mestu í Flóahreppi og Skeiða- og Gnúpverjahreppi. 

Í tengslum við virkjunina er gert ráð fyrir háspennustreng í jörðu sem tengist 
Búrfellslínu 2 á Lónsheiði.  

Lögð er áhersla á að stíflumannvirki og virkjunarframkvæmdir skerði sem 
minnst nýtingu jarðanna til landbúnaðar og að sem best samráð verði haft 
við landeigendur. 

Unnið hefur verið áhættumat fyrir Urriðafossvirkjun. Niðurstaða þess er að 
íbúum stafar ekki hætta af hugsanlegu flóði vegna stíflurofs. Við stíflurof 
kemur áin til með að haldast að mestu í farvegi sínum.  

Mat á umhverfisáhrifum Urriðafossvirkjunar liggur fyrir. 

Kálfholt, Lækjartún, 
Þjórsártún, Krókur I 
og II og Herríðar-
hóll. 

Einnig nokkrar jarðir 
í Rangárþingi ytra, 
Flóahreppi og 
Skeiða- og 
Gnúpverjahreppi. 

I3 Lóð við 
Kálfholtsveg 

Lóð fyrir verktakastarfsemi. Stærð svæðisins er um 2 ha. Lækjartún 

I4 Dælustöð 
hitaveitu 

Dælustöð fyrir hitaveituna við Króksbraut. Krókur 

I5 Dælustöð 
hitaveitu 

Dælustöð fyrir hitaveituna við Heiðarbraut. Heiði 

I6 Dælustöð 
hitaveitu 

Dælustöð fyrir hitaveituna við Ásveg hjá Hellatúni. Hellatún 

Umhverfisáhrif iðnaðarsvæða 

Urriðafossvirkjun í Þjórsá er í gildandi aðalskipulagi sveitarfélagsins og er áfram gert ráð fyrir henni. Virkjunin hefur farið í mat á 
umhverfisáhrifum og standa þeir skilmálar og úrskurðarorð sem fram komu hjá Skipulagsstofnun og Umhverfisráðneyti (sjá nánar 
Viðauka II). Helstu breytingar frá upprunalegum áætlunum eru að dregið hefur verið úr umfangi framkvæmda, framkvæmdum 
þjappað á minna svæði og lónhæð hefur verið lækkuð um 1 m og flatarmál lóns þar með minnkað. Einnig er unnið að frekari 
minnkun á flatamáli lónsins með stíflu við Herríðarhól. 

Mynd 23. Horft yfir fyrirhugað lónsstæði Urriðafossvirkjunar. 

Virkjun ofan Urriðafoss mun hafa áhrif á landnotkun við Þjórsá. Sveitarstjórn telur að með framkvæmdamati og úrskurði Skipul-
agsstofnunar og umhverfisráðherra (sjá Viðauka II) sé búið að fjalla um þau áhrif á fullnægjandi hátt. Framkvæmdin mun hafa 
jákvæð áhrif á atvinnuþróun og efnahag á svæðinu meðan á framkvæmdum stendur. Virkjunin hefur ekki veruleg áhrif á 
landbúnað og mótvægisaðgerðir framkvæmdaaðila munu tryggja að veiðihlunnindi munu ekki verða lakari að framkvæmdum lokn-
um. Verkefnið styrkir tekjugrunn sveitarfélagsins til lengri tíma og eykur möguleika á atvinnuuppbyggingu tengdri orkunýtingu í 
sveitarfélaginu. Sveitarfélagið er í samstarfi við önnur sveitarfélög við Þjórsá um uppbyggingu iðnaðar í tengslum við orkuvinnslu á 
svæðinu og stefnt er að uppbyggingu innan þess atvinnusvæðis sem eykur atvinnumöguleika íbúa sveitarfélagsins. Mótvægis-
aðgerðir, skv. úrskurði Skipulagsstofnunar, taka á fullnægjandi hátt á þeim annmörkum sem óhjákvæmilega fylgja svo stórum 
framkvæmdum. Nánari grein verður gerð fyrir mógvægisaðgerðum og vöktun umhverfisþátta í deiliskipulagi og í framkvæmda-
leyfisgögnum. 

4.2.5 Sorpförgunarsvæði 

Markmið: 

 Leitað verði leiða til að bæta fyrirkomulag söfnunar og förgunar úrgangsefna í anda staðardagskrár 21, m.a. til að 
draga úr urðun sorps. 

 Lögð er áhersla á endurvinnslu og endurnýtingu þar sem það er mögulegt. 

Leiðir: 

 Sveitarfélagið finni hagkvæmustu lausn á sorpeyðingarmálum. 

 Unnið verði að gerð svæðisáætlunar um meðhöndlun úrgangs. 

 Komið verði á aukinni flokkun úrgangs á heimilum, t.d. með tveggja eða þriggja tunnu leið. Jafnhliða verði íbúar fræddir um 
flokkun og leiðir til minnkunar á magni úrgangs sem fellur til.  

 Lögð verði áhersla á jarðgerð lífræns úrgangs og fræðslu til íbúa um hvernig hægt sé að lágmarka myndun úrgangs. 

Sveitarfélagið er aðili að Sorpstöð Rangárvallasýslu bs. ásamt öðrum sveitarfélögum í Rangárþingi. Sorpi er safnað á móttöku- og 
urðunarsvæði stöðvarinnar í landi Strandar, en þar er sorp flokkað í neysluúrgang, pappír, timbur og annan grófgerðan úrgang, 
jarðvegs- og gróðurúrgang, landbúnaðarplast, eitur- og spilliefni og brotajárn.  

Gámavöllur er við Ásveg í landi Meiri-Tungu og gámar fyrir heimilissorp eru við Vetleifsholt og Ásmundarstaði. Heimilt er að 
staðsetja gáma undir heimilissorp á landbúnaðarsvæðum, en gámasvæði eru ekki auðkennd á skipulagsuppdrætti. Stefnt er að 
frekari flokkun sorps og umbótum í meðferð þess. 

  

SORPFÖRGUNARSVÆÐI 

Á sorpförgunarsvæðum fer fram förgun sorps og 
annars úrgangs. Sorpförgunarsvæði eru starfsleyf-
isskyld og umhverfismatsskyld. Móttöku- og flokk-
unarstöðum fyrir sorp verður komið fyrir á land-
búnaðarsvæðum og svæðum fyrir frístundabyggð 
og teljast eðlilegur hluti þeirrar landnotkunar. (Sjá 
einnig gr. 4.10 í skipulagsreglugerð). 

4.2.6 Efnistökusvæði og haugsvæði 

Markmið: 

 Lögð er áhersla á nægt framboð efnistökusvæða. 

 Efnistaka fer ekki fram á svæðum sem hafa sérstakt verndargildi, s.s. friðlýstum svæðum, svæðum á náttúru-
minjaskrá og hverfisverndarsvæðum.  

 Öll efnistökusvæði hafi framkvæmdaleyfi. 

Leiðir: 

 Við veitingu framkvæmdaleyfis verði sett skilyrði um skipulega nýtingu, góða umgengni og frágang að vinnslu lokinni og 
munu öll svæði verða komin með framkvæmdaleyfi fyrir árið 2015. 

 Þær námur sem eru skilgreindar í aðalskipulaginu eru til mismunandi nota og uppfylla fyrirsjáanlega þörf á skipulagstím-
anum. 

Efnistökusvæði 

Þær námur sem sýndar eru á aðalskipulagsuppdrætti eru allar í vinnslu, nema annað sé tekið fram. Þar sem getið er um 
efnismagn er um að ræða líklegt magn vinnanlegs efnis sem er óunnið í námunni. Flestar námur á svæðinu eru nýttar til vega-
gerðar. Þar sem áætluð efnistaka raskar 50.000 m2 (5 ha) svæði eða stærra eða er 150.000 m3 eða meiri er efnistakan háð mati á 
umhverfisáhrifum framkvæmda. Þá er efnistaka yfir 50.000 m3 eða á 25.000 m2 (2,5 ha) svæði eða stærra tilkynningaskyld og 
verður metið í hverju tilfelli fyrir sig. Öll efnistökusvæði sem sýnd eru í aðalskipulagi skulu hafa framkvæmdaleyfi. Heimilt er 
landeiganda að taka efni til eigin nota án þess að fá framkvæmdaleyfi eða náma sé skilgreind í aðalskipulagi. 

Sveitarstjórn veitir framkvæmdaleyfi á grundvelli áætlunar um efnistöku eða til haugsetningar efnis. Framkvæmdaleyfi skal gefið út 
til tiltekins tíma þar sem gerð er grein fyrir stærð svæðis, vinnsludýpi, magni og gerð efnis sem heimilt er að nýta samkvæmt 
leyfinu. Þá skal koma fram vinnslutími og hvernig frágangi verði háttað við lok framkvæmda. Heilbrigðiseftirlit Suðurlands veitir 
starfsleyfi fyrir vinnslu jarðefna, sbr. reglugerð nr. 785/1999, m.s.br., um starfsleyfi fyrir atvinnurekstur sem getur haft i för með sér 
mengun. Leiðbeiningar um efnistöku og val á efnistökustað eru í Viðauka III. Eftirfarandi er yfirlit yfir efnistökusvæði, sett fram með 
fyrirvara um framkvæmdaleyfi, sem í fæstum tilfellum liggur fyrir: 

  

Nr.  Heiti Lýsing Jörð 

E1 Við Bugaveg Malarnáma, efnismagn er minna en 1.000 m3. Vetleifsholt 

E2 Við Reiðholt Malarnáma, efnismagn er allt að 10.000 m3. Ásmúli 

E3 Selsandsnáma Sandnáma, efnismagn er allt að 500.000 m3. Sel 

E4 Áshólsnáma Sandnáma, efnismagn er 100.000-200.000 m3. Áshóll 

EFNISTÖKUSVÆÐI 

Efnistökustaðir eru svæði þar sem fram fer eða 
fyrirhuguð er efnistaka utan þéttbýlis, s.s. malar-
nám, sandnám, grjótnám, gjallnám eða vikurnám. 
(Sjá einnig gr. 4.9 í skipulagsreglugerð). 

 

FRAMKVÆMDALEYFI 

Sækja þarf um framkvæmdaleyfi fyrir efnisnámum til 
sveitarstjórnar, í samræmi við ákvæði 27 gr. Skipu-
lags- og byggingarlaga nr. 73/1997. Leyfið er ennfrem-
ur háð ákvæðum náttúruverndarlaga nr. 44/1999 og 
laga nr. 57/1998 Skv. ákvæði IV til bráðabirgða í 
náttúruverndarlögum er eftir 1. júlí 2008 efnistaka 
óheimil, nema að fengnu framkvæmdaleyfi sveitar-
stjórnar, á þeim svæðum þar sem efnistaka á landi og 
af eða úr hafsbotni innan netlaga var hafin fyrir 1. júlí 
1999 og eitt eða fleiri af eftirfarandi atriðum eiga við 
um efnistökuna:  
 a. Áætluð er stækkun efnistökusvæðis um 25.000 m2 
eða meira. 
 b. Áætluð efnistaka eftir 1. júlí 2008 er 50.000 m3 eða 
meiri. 
 c. Áætluð er samanlögð stækkun tveggja eða fleiri 
efnistökustaða vegna sömu framkvæmdar og á sama 
svæði um 25.000 m2 eða meira. 
 d. Efnistakan fer fram á verndarsvæði, sbr. iii. lið 2. 
tölul. 3. viðauka laga um mat á umhverfisáhrifum, nr. 
106/2000, eða á svæði sem fyrirhugað er að verði 
friðlýst samkvæmt náttúruverndaráætlun sem sam-
þykkt hefur verið á Alþingi. 

http://www.althingi.is/lagasafn/nuna/2000106.html
http://www.althingi.is/lagasafn/nuna/2000106.html

Haugsvæði 

Haugsvæði eru tvö og eru þau bæði vegna fyrirhugaðrar gangagerðar Urriðafossvirkjunar. Gert er ráð fyrir að efni sem verður 
haugsett verði notað síðar sem fyllingarefni. 

Nr.  Heiti Lýsing Jörð 

H1 Þjórsártún Haugsvæði vegna Urriðafossvirkjunar. Þjórsártún 

H2 Kálfholt Haugsvæði vegna Urriðafossvirkjunar. Kálfholt 

  

E5 Krosshóll Malarnáma, efnismagn er 10.000-20.000 m3. Herríðarhóll og Heiði 

E6 Sauðholt Sandnáma, efnismagn er allt að 45.000 m3. Kálfholt 

MAT Á UMHVERFISÁHRIFUM  

Þar sem áætluð efnistaka raskar 50.000 m2 (5 ha) 
svæði eða stærra eða er 150.000 m3 eða meiri er efnis-
takan háð mati á umhverfisáhrifum framkvæmda sbr. 
lög nr.106/2000, viðauka 1. Ennfremur efnistaka þar 
sem fleiri en einn efnistökustaður ná til samans yfir 
50.000 m2 svæði eða stærra. Þá ber framkvæmdar-
aðila að tilkynna Skipulagsstofnun um fyrirhugaða 
efnistöku skv. 6. gr. sömu laga og viðauka 2, þegar 
um er að ræða efnistöku sem raskar 25.000 m2 (2.5 
ha) svæði eða stærra eða ef magn jarðefna er 50.000 
m3 eða meira. Ennfremur ef um er að ræða efnistöku á 
verndarsvæðum. Áhrif á lífríki vatna. Leyfi Fiskistofu 
þarf að liggja fyrir efnistöku sem getur haft áhrif á 
lífríki veiðivatna, sbr. 33. gr. laga nr. 61/2006 um lax- 
og silungsveiði en þar segir: „Sérhver framkvæmd í 
eða við veiðivatn, allt að 100 metrum frá bakka, sem 
áhrif getur haft á fiskigegnd þess, afkomu fiskistofna, 
aðstæður til veiði eða lífríki vatnsins að öðru leyti, er 
háð leyfir Landbúnaðarstofnunar.“ Heilbrigðisnefndir 
veita starfleyfi fyrir vinnslu jarðefna, sbr. reglugerð nr. 
785/1999, m.s.br., um starfsleyfi fyrir atvinnurekstur 
sem getur haft í för með sér mengun.  

4.3 GRUNNKERFI 

4.3.1 Samgöngur 

Markmið: 

 Leitað verði hagkvæmustu lausna í vegagerð og stuðlað að umferðar- og rekstraröryggi ásamt samtengingu 
byggðar, m.a. vegna skólaaksturs og atvinnu íbúa utan býla. 

 Stuðlað verði að endurbótum þjóðvega í byggð. 

 Almenningssamgöngur verði efldar.  

Leiðir: 

 Suðurlandsvegur verði breikkaður í 2+1 veg í gegnum sveitarfélagið með tilheyrandi fækkun vegtenginga. 

 Vegtengingar héraðs- og tengivega við Suðurlandsveg verði gerðar öruggari. 

 Samgöngur við nágrannabyggðarlög verði bættar til að stækka atvinnusvæði og til að fjölga möguleikum á sviði ferða-
þjónustu. 

 Stuðlað verði að betri almenningssamgöngum á Suðurlandi í samstarfi við nágrannasveitarfélögin.  

Samgöngur um sveitarfélagið og tengingar við nágrannabyggðarlög eru nokkuð góðar í sveitarfélaginu. Suðurlandsvegur, sem 
liggur þvert í gegnum sveitarfélagið, er skilgreindur sem stofnvegur. Heiðarvegur (284) er tengivegur, allir aðrir vegir í byggð 
flokkast sem héraðsvegir. Engir flugvellir eru í byggðarhluta sveitarfélagsins. Lýsing vegakerfisins er samkvæmt flokkunarkerfi 
Vegagerðarinnar í stofnvegi, tengivegi og héraðsvegi.  

Skipulagsáætlunin staðfestir núverandi vegakerfi Vegagerðarinnar sem og samgönguáætlun, sem gerð hefur verið til 2010 og 
þingsályktunartillögu til 2018. 

Stofnvegir 

Suðurlandsvegur liggur í gegnum Ásahrepp. Vegagerðin ráðgerir að í framtíðinni verði Suðurlandsvegur þriggja akreina vegur 
(2+1), og er sveitarstjórn jákvæð gagnvart þeirri breytingu. Við þessa breytingu verða til svokölluð skiptisvæði þar sem aksturs-
stefnu er breytt. Tengingar hliðarvega við Suðurlandsveg verða einungis leyfðar á skiptisvæðum. Þetta þýðir að breyta þarf legu 
flestra hliðarvega í Ásahreppi til að þeir tengist Suðurlandsvegi á skiptisvæðum. Eftir er að útfæra breytta legu hliðarvega og 
verður það gert í samvinnu sveitarstjórnar, landeigenda og Vegagerðarinnar. Áætluð skiptisvæði eru sýnd á Mynd 24. 

Vegnr. Heiti  Lýsing 

1 Suðurlands-
vegur 

Liggur þvert í gegnum sveitarfélagið frá Þjórsárbrú að Mjósundi vestan Landvegamóta. Gert er ráð 
fyrir að Suðurlandsvegur verði breikkaður í 2+1 veg í gegnum sveitarfélagið. 

 

  

VEGIR 

Skipulagsáætlunin staðfestir núverandi vegakerfi 
Vegagerðarinnar. Lýsing vegakerfis er samkvæmt 
flokkunarkerfi Vegagerðarinnar í stofnbrautir og 
tengibrautir. Safnvegir eru einungis sýndir til skýr-
ingar á skipulagsuppdrætti. (Sjá einnig gr. 4.16 í 
skipulagsreglugerð og vegalög nr. 80/2007). 

STOFNVEGIR 

Stofnvegir ná til 1.000 íbúa svæðis og tengja slík 
svæði saman eða vegir sem hafa mikla árstíða-
bundna umferð (sjá einnig vegalög nr. 80/2007).  

Mynd 24. Áætluð skiptisvæði á þriggja akreina Suðurlandsvegi. 

Tengivegir og héraðsvegir  

Haldið verði áfram endurbótum tengivega og héraðsvega til þess að stytta vegalengdir og bæta samgöngur í sveitarfélaginu. Gert 
er ráð fyrir styrkingu Ásvegar (275) um Áshverfi og til suðurs í Háfshverfi. Gert er ráð fyrir vinnuvegi að frárennslismunna 
Urriðafossvirkjunar neðan Urriðafoss. Þá verður einnig vegtenging frá Suðurlandsvegi að fyrirhuguðu stöðvarhúsi Urriðafoss-
virkjunar á Heiðartanga. Gerð verður grein fyrir þessum vegum í deiliskipulagi sem unnið er að fyrir Urriðafossvirkjun. 

Heimreiðar að einstökum bæjum eru skilgreindar sem héraðsvegir og eru flestar þeirra sýndar til skýringar á skipulagsuppdrætti. 
Helstu tengivegir og héraðsvegir eru eftirfarandi í sveitarfélaginu:  

Vegnr. Heiti  Lýsing 

273 Bugavegur Liggur af Suðurlandsvegi vestan við Lyngás í Vetleifsholtshverfi. 

275 Ásvegur Liggur af Suðurlandsvegi við Landvegamót að Áshverfi og Sandhólaferju. Frá Sandhólaferju liggur 
vegslóði að Háfshverfi og Þykkvabæ. Stefnt er að endurbótum á veginum á kaflanum frá Áshverfi í 
Háfshverfi þannig að gott hringvegasamband náist við Þykkvabæjarveg (25). 

281 Sumarliða-
bæjarvegur 

Liggur af Suðurlandsvegi hjá Sléttalandi að Sumarliðabæ og áfram að Landvegi (26). 

282 Ásmundar-
staðavegur 

Liggur af Suðurlandsvegi að Ásmundarstöðum. 

284 Heiðarvegur Liggur af Suðurlandsvegi vestan Einbúa um Heiði, Kamb og Gíslholt á Hagabraut (286). 

288 Kálfholts-
vegur 

Liggur af Suðurlandsvegi hjá Einbúa um Hamra og Kálfholt á Suðurlandsveg við Lónsheiði. Gert er 
ráð fyrir að unnið verði að bættu umferðaröryggi í Hamrahverfi.  

Umhverfisáhrif af breikkun Suðurlandsvegar 

Áformað er að breikka Suðurlandsveg í gegnum sveitarfélagið þannig að hann verði að jafnaði 2+1 vegur með aðgreindum 
akstursstefnum. Samhliða því verður tengingum inn á veginn fækkað og þær verða einungis á svonefndum skiptisvæðum. 

Í einhverjum tilfellum mun gott landbúnaðarland fara undir veg. Auk þess mun fækkun vegtenginga inn á Suðurlandsveg valda því 
að hliðarvegir lengjast og þar fer gott landbúnaðarland undir veg í einhverjum tilfellum. Breikkun Suðurlandsvegar mun hins vegar 
auka verulega öryggi vegfarenda og íbúa sem búa í næsta nágrenni. Auk þess sem greiðari samgöngur munu stytta ferðatíma. 
Það er því mat sveitarstjórnar að breikkun Suðurlandsvegar muni styrkja byggð, atvinnulíf og ferðaþjónustu í sveitarfélaginu og 
nágrannabyggðum. 

  

Tafla 3. Helstu stærðir við gerð skipulags þar sem þjóðvegir koma 

við sögu (Heimild: Vegagerðin 2007). 

Stærð Gildi Tilvísun 

Veghelgunarsvæði 
stofnvega 

30 m til beggja hliða frá 
miðlínu 

Vegalög 

Veghelgunarsvæði 
tengivega 

15 m til beggja hliða frá 
miðlínu 

Vegalög 

Veghelgunarsvæði 
gatnamóta 

Beinar línur milli punkta á 
miðlínu vega 40 m frá 
skurðpunkti 

Vegalög 

Mesta hljóðstig utan við 
húsvegg á jarðhæð og 
utan við opnanlega 
glugga 

33-55 dB 
Reglugerð nr. 
933/1999 og 
1000/2005 

TENGIVEGIR 

Tengivegir og héraðsvegir tengjast stofnvegum. 
Þar sem tengivegur tengir þéttbýli við stofn-
vegakerfið skal hann ná til þess svæðis sem mikil-
vægast er fyrir athafnalíf þéttbýlisins (sjá einnig 
vegalög nr. 80/2007). 

REIÐLEIÐIR 

Á skipulagsuppdrætti eru sýndar helstu reiðleiðir. Að 
hluta til fylgja þær gömlum þjóðleiðum og þjóðveg-
um. Meginreiðstígar verða byggðir upp, en auk þeirra 
eru aðrar reiðleiðir sýndar til leiðbeiningar á skipulag-
suppdrætti. (Sjá einnig gr. 4.16 í skipulagsreglugerð). 

 

4.3.2 Reiðleiðir 

Markmið: 

 Meginreiðleiðir verði greiðfærar allt árið og malarbornar þar sem þess gerist þörf.  

 Umferð hestamanna valdi sem minnstum spjöllum á gróðurlendi og sögu- og náttúruminjum.  

Leiðir: 

 Byggt verði upp skilvirkt reiðstígakerfi í samvinnu við Hestamannafélagið Geysi, landeigendur og aðra hagsmunaaðila.  

 Reiðleiðir verði færðar frá þjóðvegum til að auka öryggi hestamanna og vegfarenda. 

 Unnin verði framkvæmdaáætlun fyrir reiðvegagerð sem felur í sér forgangsröðun verkefna. 

Reiðleiðir innan byggðarinnar eru mikið notaðar og eru mikilvægar fyrir viðgang og vöxt ferðaþjónustu í sveitarfélaginu.  

Helstu reiðleiðir eru sýndar á skipulagsuppdrætti. Lega þeirra er ónákvæm s.s. hvoru megin vegar þær liggja. Gert er ráð fyrir 
reiðstígum með Suðurlandsvegi og flestum öðrum vegum á svæðinu. Sömuleiðis er gert ráð fyrir reiðleið upp með Þjórsá og milli 
Áshverfis og Vetleifsholtshverfis. Unnið verður að því að aðskilja reiðstíga frá akandi umferð. Þar sem reiðstígar liggja um 
einkalönd utan þjóðvega er umferð jafnan háð leyfi landeigenda. Göng fyrir hestaumferð eru undir Suðurlandsveg skammt austan 
við gatnamót við Kálfholtsveg. 

  

Mynd 25. Megin reiðleiðir í Ásahreppi. 

4.3.3 Göngu- og hjólaleiðir 

Markmið: 

 Lögð er áhersla á almenna útivist og að stutt sé við uppbyggingu ferðaþjónustu á svæðinu.  

Leiðir: 

 Íbúar verði hvattir til að merkja gönguleiðir sem nýtast til útivistar og geta jafnframt verið grundvöllur fyrir uppbyggingu ferða-
þjónustu.  

 Hluti gönguleiðanna tengist náttúru, sögu og menningu svæðisins. 

 Gerður verði hjólreiðastígur meðfram Suðurlandsvegi í tengslum við breikkun hans. 

Góðar göngu- og hjólaleiðir eru mikilvæg grunnþjónusta við íbúa og gesti á hverjum stað. Þær bjóða bæði upp á valkost í 
ferðamáta og gefa kost á útivist, heilbrigðu líferni og samverustundum. Að auki gera þær íbúum og gestum kleift að fræðast um 
náttúru, menningu og sögu á svæðinu. 

4.3.4 Vatnsveita 

Markmið: 

 Öll byggð njóti nægjanlegs og góðs neysluvatns. 

Leiðir: 

 Sveitarstjórn vinni markvisst að því að efla þjónustu vatnsveitunnar. 

 Haldið verði áfram samstarfi við nágrannasveitarfélög á sviði neysluvatnsmála. 

Vatnsból Ásahrepps eru í Rangárþingi ytra og eru því engin vatnsverndarsvæði í sveitarfélaginu. Ásahreppur er tengdur Vatns-
veitu Ásahrepps og Rangárþings ytra, sem er vatnsveita rekin í samvinnu við Rangárþing ytra. Vesturhluti byggðarinnar fær 
neysluvatn úr lindum við Götu og Vatnsgrafarlæk en austurhlutinn, Áshverfi og Vetleifsholtshverfi úr Bjálmholtslind. Heiði er með 
einkaveitu.  

Stefnt er að því að ráðast í öflugri samveitu og er þá helst horft til þess að virkjað verði við Kerauga, Geldingalæk og Vatna-
garðslæk í Rangárþingi ytra. Þá yrðu núverandi veitur samtengdar og mun slík framkvæmd auka rekstaröryggi veitunnar til langrar 
framtíðar. Núverandi stofnkerfi vatnsveitu er auðkennt á skipulagsuppdrætti.  

  

GÖNGU- OG HJÓLALEIÐIR 

Á skipulagsuppdrætti eru einungis sýndir helstu 
göngu- og hjólreiðastígar. Lega gönguleiða í dreif-
býli er einungis til leiðbeiningar á skipulagsupp-
drætti. (Sjá einnig gr. 4.7. í skipulagsreglugerð). 

 

VATNSVEITA 

Til vatnsveitu teljast stofnkerfi veitunnar, þ.e. flutn-
ingskerfi frá upptökum að dreifikerfi. (Sjá einnig gr. 
4.17 í skipulagsreglugerð). 

4.3.5 Fráveita 

Markmið: 

 Öll byggð verði tengd viðurkenndum fráveitum. 

 Sameiginlegar fráveitur verði þar sem þéttleiki byggðar, landslag og náttúrufarslegar aðstæður leyfa. 

 Þar sem lagning sameiginlegra fráveita þykir ekki álitlegur kostur skal nýta önnur kerfi sem vernda umhverfið jafn 
vel. 

Leiðir: 

 Samdar verða verklagsreglur um fyrirkomulag frárennslismála við mismunandi aðstæður í samráði við Heilbrigðiseftirlit 
Suðurlands.  

 Fráveituvatni frá einstökum húsum sem ekki verður leitt í fráveitur verði veitt um rotþró og siturleiðslu sbr. reglugerð nr. 
798/1999 um fráveitur og skolp. 

Mikill meirihluti íbúðar- og frístundahúsa eru með viðurkenndar fráveitur og lögð er áhersla á að svo verði áfram. Sveitarfélagið 
mun standa fyrir losun þeirra. 

Náttúrufarslegar aðstæður og stærðir lóða ráða mestu um hvernig eðlilegast er að útfæra fráveitur í dreifðum byggðum. Þar sem 
sameiginlegar fráveitur þykja ekki álitlegur kostur, annaðhvort vegna þess að það hefur ekki umhverfisbætandi áhrif eða það hefur 
í för með sér óhóflegan kostnað, skal nýta önnur kerfi sem vernda umhverfið jafn vel sbr. 18. gr. reglugerðar nr. 798/1999 um 
fráveitur og skolp. Á viðkvæmum svæðum, t.d. nálægt vatnsverndarsvæðum eða þar sem grunnvatnsstaða er há, verða almennt 
gerðar meiri kröfur til hreinsibúnaðar.. 

4.3.6 Rafveita 

Markmið: 

 Öll byggð njóti raftengingar á sem hagstæðustu verði. 

 Þriggja fasa rafmagn verði á sem flestum bæjum. 

Leiðir: 

 Allar nýlagnir með 33 kV eða lægri spennu verði settar í jörð. 

Skipulagsáætlunin staðfestir núverandi meginflutningslínur veitukerfa Landsnets og RARIK.  

Selfosslína 2, 66 kV, liggur frá tengivirki á Hvolsvelli til vesturs meðfram Suðurlandsvegi að tengivirki á Selfossi. Línan er í eigu 
Landsnets.  

Línan liggur á milli Selfoss og Hellu og frá afhendingarstöðum Landsnets liggur 11 kV dreifikerfi RARIK um sveitarfélagið. Gert er 
ráð fyrir að 33 kV nýlagnir og endurbætur verði settar í jörð. Búrfellslína 2 (Búrfell-Kolviðarhóll), 220 kV, liggur í gegnum norð-
vesturhluta sveitarfélagsins og þverar Þjórsá sunnan Þjórsárbrúar. Í tengslum við byggingu Urriðafossvirkjunar er gert ráð fyrir 

Stærð línu Helgunarsvæði 

400 kV 75-90 metrar 

220 kV 65-85 metrar 

132 kV 35-45 metrar 

66 kV 25 metrar 

Tafla 4. Helgunarsvæði háspennulína skv. staðli ÍST EN 50341-3-

12:2001. 

FRÁVEITA 

Til fráveitu teljast rotþrær og stofnkerfi fráveitu, þ.e. 
flutningskerfi frá upptökum að dreifikerfi. (Sjá 
einnig gr. 4.17 í skipulagsreglugerð). 

RAFVEITA 

Til rafveitna telst stofnkerfi veitnanna, þ.e. 
flutningskerfi frá upptökum að dreifikerfi ásamt 
helgunarsvæðum. (Sjá einnig gr. 4.17 í skipulags-
reglugerð). 

byggingu Urriðafosslínu 220 kV. Fyrirhugað er að línan liggi frá stöðvarhúsi virkjunarinnar eftir norðanverðum Heiðartanga og 
tengist Búrfellslínu 2, lega línunnar er óviss. 

4.3.7 Hitaveita 

Markmið: 

 Sem stærstur hluti byggðar verði tengdur hitaveitu.  

Leiðir: 

 Haldið verði áfram að tengja nýbýli við hitaveituna.  

 Stuðlað verði að áframhaldandi rannsóknum á jarðhita vegna öflunar hitaveituvatns. 

Hitaveitan nýtir vatn úr borholum við Laugaland og Kaldárholt. Flest býli í Ásahreppi eru tengd hitaveitunni. Gert er ráð fyrir frekari 
orkuöflun á vegum Orkuveitu Reykjavíkur og að sem flest nýbýli og sumarhúsahverfi tengist veitunni í framtíðinni. 

4.3.8 Fjarskipti  

Markmið: 

 Haldið verði áfram uppbyggingu fjarskipta sem stuðlar að bættri þjónustu við íbúa og styrkir atvinnustarfsemi.  

 Fjarskipti verði a.m.k jafn góð og gert er ráð fyrir í Fjarskiptaáætlun ríkisins á hverjum tíma.  

 Tryggt verði fjarskiptasamband á helstu vegum og ferðamannasvæðum á hálendinu í samræmi við Fjarskipta-
áætlun.  

Leiðir: 

 Haldið verði áfram uppbyggingu háhraðanets í sveitarfélaginu. 

 Sendum fyrir farsíma verði fjölgað eftir því sem þörf krefur. 

Ljósleiðari Landssímans liggur þvert í gegnum sveitarfélagið um Þjórsárbrú og austur að Hellu norðan Suðurlandsvegar. Þá liggur 
ljósleiðari Línu Nets með Suðurlandsvegi um Hellu og Hvolsvöll og áfram um Landeyjar til Vestmannaeyja.  

Fjarskiptaáætlun 2005-2010 gerir ráð fyrir a.m.k. 100 Mbps inn á hvert heimili en lágmarkshraði var skilgreindur 2 Mbps í útboði 
ríkisins um tengingu við háhraðanet í strjálbýli. Þar er einnig gert ráð fyrir að gsm sambandi verði komið upp fyrir alla stofnvegi og 
helstu ferðamannasvæði.  

  

HITAVEITA 

Til hitaveitna telst stofnkerfi veitnanna, þ.e. flutn-
ingskerfi frá upptökum að dreifikerfi. (Sjá einnig gr. 
4.17 í skipulagsreglugerð). 

 

FJARSKIPTI 

Svæði fyrir fjarskiptamannvirki nær til stofnkerfa 
ljósleiðara og endurvarpsstöðva útvarps og sjón-
varps. (Sjá einnig gr. 4.17 í skipulagsreglugerð). 

4.4 NÁTTÚRA OG VERNDARSVÆÐI 

4.4.1 Þjóðminjaverndarsvæði  

Markmið : 

 Taka skal tillit til þekktra fornminja og stuðla að varðveislu þeirra. 

Leiðir: 

 Fornminjar verði merktar fyrir umhverfisfræðslu og til að fyrirbyggja að þeim verði raskað.  

 Merkustu hellum í sveitarfélaginu verði komið í sýningarhæft form. 

 Stuðla þarf að rannsóknum á og fræðslu um þær fjölbreyttu náttúruminjar sem eru í hreppnum, meðal annars með gerð 
upplýsingabæklinga, korta og merkinga á þessum stöðum. 

Undanfarin ár hefur Fornleifastofnun Íslands unnið að ýtarlegri fornleifaskráningu í Ásahreppi og á Holtamannaafrétti. Þessari 
skráningu lauk vorið 2009 og eru fornleifar hnitsettar, þeim lýst og dregin upp mynd af þeim. Þær fornleifar sem hafa mikilvægt 
verndunar-, rannsóknar- og/eða kynningargildi eru listaðar upp hér á eftir og auðkenndar á skipulagsuppdrætti, eins og nákvæmni 
uppdráttar leyfir.  

Þjóðminjalög nr. 107/2001 kveða á um að allar minjar 100 ára og eldri séu fornminjar sbr. 9. gr. laganna. Þar segir einnig að til 
fornleifa teljist „hvers kyns leifar fornra mannvirkja og annarra staðbundinna minja sem menn hafa gert eða mannaverk eru á.“ Á 
deiliskipulagsstigi verða fornminjar staðsettar í nákvæmum mælikvarða en allar helstu framkvæmdir eru deiliskipulagsskyldar, s.s. 
svæði fyrir heilsársbyggð, frístundabyggð, iðnaðarstarfsemi o.fl. Á einstökum svæðum þar sem sérstakar aðstæður krefjast mun 
fara fram nákvæm skráning og kortlagning fornminja. Þá ber að leggja fram yfirlit yfir fornleifar í tengslum við skógræktaráætlanir 
sbr. kafla 4.2.1. Einnig eru stórframkvæmdir umhverfismatsskyldar s.s. vegagerð, háspennulínur, virkjanir og efnisnámur. 

Fjöldi merkra sögu- og þjóðminjastaða eru á svæðinu skv. skráningu Fornleifastofnunar 2009. Allar friðlýstar fornminjar flokkast 
sem þjóðminjaverndarsvæði. Friðlýstar fornminjar í sveitarfélaginu eru einkum hellar. Engin friðuð hús eru í Ásahreppi. 

Auk friðlýstra fornminjar er fjöldi annarra fornminja á svæðinu sem ekki eru staðsettar eða metnar á þessu skipulagsstigi, en vakin 
er athygli á þeim og þau vernduð í flokki hverfisverndar sbr. kafla 4.4.3, þessar fornminjar eru sýndar á skýringaruppdrætti. 
Friðlýstar fornminjar eru eftirtaldar: 

Nr.  Heiti svæðis Lýsing Jörð 

RA-358:013   Stekkatúnshellir I Manngerður hellir í sandsteinshóli norðaustur af bæjarhúsum, áður nýttur til 
búskapar. 

Ás  

RA-358:014   Stekkatúnshellir II Manngerður hellir í sandsteinshóli norðaustur af bæjarhúsum, áður nýttur til 
búskapar. 

Ás 

RA-358:015 Skollhólahellir Manngerður hellir í Skollhólum norðan íbúðarhúsa, áður nýttur til búskapar. Ás 

RA-358:016 Litlihellir Manngerður hellir grafinn í Hellishól sem er úr sandsteini, áður nýttur til 
búskapar. Hellirinn var ýmist kallaður Gimbrahellir eða Litlihellir til aðgreiningar 
frá Skollhólshelli. 

Ás 

ÞJÓÐMINJAVERNDARSVÆÐI 

Þjóðminjaverndarsvæði taka til svæða þar sem eru 
friðlýstar fornminjar, þekktar fornleifar eða friðuð 
hús samkvæmt þjóðminjalögum nr. 107/2001. (Sjá 
einnig gr. 4.20 í skipulagsreglugerð). 

NÁTTÚRUVERNDARSVÆÐI 

Til náttúruverndarsvæða teljast annars vegar frið-
lýst svæði skv. Náttúruverndarlögum og hins vegar 
svæði á náttúruminjaskrá. (Sjá einnig gr. 4.19 í 
skipulagsreglugerð). 

 

RA-358:017 Áshellir, Heyhellirinn Stærsti og ef til vill merkasti hellirinn. Hefur ef til vill verið mannabústaður á 
einhverjum tíma. Hlóðir og aska fundust í föllnum afhelli.  

Ás 

RA-358:018  Hellir norðvestan í Biskupshól. Áður nýttur til búskapar, fyllt var uppí hellinn um 
miðja síðustu öld. 

Ás 

RA-358:019 Lambahellir Hellir í Lambhúshól, áður nýttur til búskapar. Er nú hruninn að hluta til. Ás 

RA-363:002-
004, 006 

Bolhellir, Gimbrahellir, 
Helgugjögur, Lambhellir 

Hellar norðvestan við íbúðarhúsin, áður nýttir til búskapar. Hellatún 

RA-365:006 Hellir í landi Sels Hellir í sandsteinshól sem gamli Selsbærinn stóð á, áður nýttur til búskapar. Sel 

RA-365:016 Jólgeirsstaðir Rústir Jólgeirsstaða sem eru á Selsandi austan Sels. Talið að byggð hafi lagst af 
sökum sandfoks á 15. öld. 

Sel 

RA-368:008 Litlihellir Manngerður hellir í bæjarhól Berustaða.  Berustaðir  

RA-368:011 Berustaðahellir Manngerður hellir í bæjarhól Berustaða, áður nýttur til búskapar. Berustaðir  

4.4.2 Náttúruverndarsvæði 

Markmið: 

 Stuðlað verði að varðveislu náttúruminja, sem m.a. renna styrkari stoðum undir ferðaþjónustu á svæðinu.  

Leiðir: 

 Markvisst verði reynt að vernda náttúru- og þjóðminjar á svæðinu m.a. með merkingu þeirra. 

 Helstu votlendissvæði verði gerð aðgengileg til fuglaskoðunar. 

Samkvæmt 37. gr. náttúruverndarlaga njóta ákveðnar jarðmyndanir og vistkerfi sérstakrar verndar og skal forðast að raska þeim 
eins og kostur er. Þessar landslagsgerðir eru: 

a. Eldvörp, gervigígar og eldhraun.  

b. Stöðuvötn og tjarnir, 1.000 m2 að stærð eða stærri.  

c. Mýrar og flóar, 3 ha að stærð eða stærri. 

d. Fossar, hverir og aðrar heitar uppsprettur, svo og hrúður og hrúðurbreiður, 100 m2 að stærð eða stærri. 

e. Sjávarfitjar og leirur. 

Ekki hefur verið gerð úttekt á jarðmyndunum og vistkerfum á svæðinu sem ákvæði 37. gr. náttúruverndarlaga taka til, eða þær 
kortlagðar, er skipulagsáætlunin því sett fram með þeim annmörkum. Leita skal umsagnar Náttúruverndar ríkisins og náttúru-
verndarnefndar áður en framkvæmda- eða byggingarleyfi er veitt, sbr. 27. og 43. gr. skipulags- og byggingarlaga, í þeim tilvikum 
sem framkvæmdir geta haft í för með sér röskun á landslagsgerðum. Um náttúruverndarsvæði gilda að öðru leyti ákvæði 
náttúruverndarlaga. 

Engin friðlýst svæði samkvæmt náttúruverndarlögum eru í byggðahluta sveitarfélagsins. Tvö votlendissvæði með miklu fuglalífi eru 
á náttúruminjaskrá; Safamýri og Sauðholtsnes og eru þau sýnd á Mynd 27. 

Nr.  Heiti  Lýsing Jarðir 

N728  Safamýri Votlendi sunnan Flóðakeldu og Mýrarskurðar að Kálfalæk, ásamt Frakkavatni 
og Kringlutjörn. Gróðurmikil vötn og mýrlendi, mikilvægur viðkomustaður 
farfugla. Lagt er til að votlendi Frakkavatns verði endurheimt. 

Nokkrar jarðir og 
jarðapartar 

N729  Sauðholtsnes Samfellt og lítt raskað mýrlendissvæði, um 12 km2, sem afmarkast af Þjórsá, 
Steinslæk og Kálfalæk. Lífríkar mýrar, mikið og fjölbreytt fugallíf. 

Sauðholt I og II 

4.4.3 Hverfisverndarsvæði 

Markmið: 

 Lögð er áhersla á að varðveita náttúruminjar, fornleifar og aðrar söguminjar, sem m.a. rennir styrkari stoðum undir 
ferðaþjónustu á svæðinu.  

Leiðir: 

 Markvisst verði reynt að vernda náttúru- og þjóðminjar á svæðinu m.a. með merkingu þeirra. 

 Hverfisverndarsvæði eru skilgreind og afmörkuð í aðalskipulagi. 

 Stuðlað verði að endurheimt votlendis á þeim svæðum sem njóta hverfisverndar. 

Hverfisverndarsvæði eru af tvennum toga; hverfisvernd vegna náttúruverndar og hverfisvernd vegna fornleifa. 

Hverfisvernd vegna náttúruverndar 

Nokkur mikilvæg votlendissvæði eru skilgreind sem hverfisverndarsvæði vegna sérstæðs fuglalífs. Auk þess hafa mörg lindavötn á 
svæðinu og næsta nágrenni þeirra mikið gildi fyrir fuglalíf, sem veiðisvæði og til almennrar útivistar.  

Ákvæði hverfisverndar vegna náttúruverndar eru þessi: 

a. Þar sem um er að ræða vötn eða tjarnir tekur verndarsvæðið auk þeirra, að lágmarki til 50 m beltis á bökkum þeirra.  

b. Hefðbundnar nytjar, svo sem beit og veiðar geta haldist eins og verið hefur. Sveitarstjórn getur þó sett reglur um takmörk-
un eða stjórn beitar á svæðinu. 

c. Framræsla votlendis á svæðunum er óheimil. Lögð er til endurheimt votlendis þar sem því verður við komið. 

d. Halda skal byggingarframkvæmdum í lágmarki og þess gætt að þær leiði til eins lítillar röskunar og kostur er.  

  

HVERFISVERNDARSVÆÐI 

Um hverfisverndarsvæði gilda sérstök ákvæði sem 
sveitarstjórn setur, s.s. um verndun menningar-
sögulegra minja, náttúruminja eða trjágróðurs, án 
þess að um lögformlega friðun sé að ræða. (Sjá 

einnig gr. 4.22 í skipulagsreglugerð). 

Mynd 26. Sauðholtsnes er á náttúruminjaskrá. 

Í sveitarfélaginu eru þrjú mikilvæg votlendissvæði skilgreind sem hverfisverndarsvæði, einkum vegna sérstæðs fuglalífs, en það 
eru Rifshalakotsvatn, Vetleifsholtsbugar og Kolavatn, þau eru sýnd á Mynd 27. 

Nr.  Heiti svæðis Lýsing Jarðir 

H1 Rifshalakotsvatn 
og Hellistjörn 

Framræst stöðuvatn og aðliggjandi hálfdeigar mýrar. Mikið fuglalíf. Lagt er 
til að votlendi verði endurheimt. 

Rifshalakot og 
Lindarbær  

H2 Vetleifsholtsbugar, 
Hrútsvatn og 
Þykkvabæjarvatn 

Mýrlendi Vetleifsholtsbuga, Hrútsvatn, Bakkaflóð að Hellistjörn og Flóða-
keldu ásamt Andalæk. Samfellt mýrlendi ásamt tjörnum og starengjum, 
mikið fuglalíf. Lagt er til að votlendi verði endurheimt.  

Vetleifsholtsbugar eru á skrá yfir alþjóðlega mikilvæg fuglasvæði (BirdLife 
International). 

Vetleifsholt 

H3 Kolavatn Kolavatn ásamt mýrlendi austan vatnsins. Lítið stöðuvatn með fjölbreyttu 
fuglalífi. Votlendi hefur verið endurheimt að hluta til. 

Lækjartún og 
Syðri-Hamar 

Hverfisvernd vegna fornleifa 

Auk friðlýstra fornleifa er fjöldi annarra fornminja á svæðinu sem ekki eru staðsettar eða metnar á þessu skipulagsstigi, en vakin er 
athygli á þeim og þær settar undir hverfisvernd. Á skipulagsuppdrætti eru auðkenndar sérstaklega þær jarðir (með tákni og 
númeri) þar sem eru fornminjar sem taka þarf tillit til áður en til framkvæmda kemur. Númer vísa til Aðalskráningar í Ásahreppi 
sem unnin var af Fornleifastofnun Íslands 2009.  

Ákvæði hverfisverndar vegna fornleifa eru þessar: 

a. Nákvæm skráning fornleifa skal fara fram áður en ráðist er í byggingarleyfisskyldar eða framkvæmdaleyfisskyldar fram-
kvæmdir.  

b. Skógrækt skal ekki fara nær þekktum fornminjum en 20 m.  

c. Að öðru leyti gilda ákvæði þjóðminjalaga varðandi þekktar fornleifar. 

Eftirtaldar fornleifar njóta hverfisverndar: 

Nr. Heiti svæðis Lýsing 

RA-360:001 Framnes Heimild um bæjarstæði og bústað. 

RA-364:001 Ásmundarstaðir Heimild um bæjarstæði og bústað. 

RA-365:018 Sauðahúsgerði Heimild um tóft, garðlag og fjárhús. 

RA-368:026 Þórarinsstaðir Heimild um tóftaþyrpingu og fjárhús. 

RA-369:023 Þrándarholt Hemild um tóft. 

RA-370:006 Illugabæli Heimild um tóft. 

RA-370:015 Borgarholt Heimild um þústir. 

RA-370:018 Borgarholt Heimild um tóft. 

Mynd 27. Svæði á náttúruminjaskrá og svæði sem njóta 

hverfisverndar vegna náttúruverndar. 

RA-370:021 Kristínarás Heimild um bæjarstæði og býli. 

RA-370:023 Borgarholt Heimild um tóftir. 

RA-370:025A Borgarholt Heimild um tóftir. 

RA-371:001-011 Húsar Heimild um bæjarhóll og bústað, tóft og útihús. 

RA-371:013 Kumlholt Heimild um örnefni. 

RA-371:021 Húsar Heimild um garðlag og túngarð. 

RA-371:024 Húsar Heimild um brunn. 

RA-372:001-003 Hamar (syðri) Heimild um bæjarhóll, bústað, útkirkju og lambhús. 

RA-373:004 Leynhóll Heimild um gripi. 

RA-374:001 Sauðholt Heimild um bæjarhóll og bústað. 

RA-375:024 Þjórsártún Heimild um tóft, þingstað. 

RA-377:013 Byrgi Heimild um tóft, fjárskýli. 

RA-377:022 Réttarbakki Heimild um tóft, rétt. 

RA-378:005 Heiði Heimild um tóft, hesthús. 

RA-379:001-004 Herríðarhóll Heimild um bæjarhóll, bústað, mannabein, bænhús, þjóðsögu, legstað og beitarhús. 

RA-379:010 Stekkatúnsholt Heimild um tóftir, beitarhús. 

RA-379:014 Fornmannagarður Heimild um garðlag, landamerki. 

RA-408:001-002 Sumaliðabær (Efri) Heimild um bæjarhóll og bústað. 

RA-408:043 Sumarliðabær (Efri) Heimild um tóftir, beitarhús. 

RA-408:044 Fornmannagarður Heimild um garðlag, landamerki. 

RA-424:001-002 Vetleifsholt Heimild um bæjarhóll, bústað og útkirkju. 

RA-425:001 Hellir Heimild um bæjarhóll og bústað. 

RA-431:001 Hrútur Heimild um bæjarhóll og bústað. 

4.4.4 Svæði undir náttúruvá 

Markmið: 

 Íbúðarbyggð og sumarhúsabyggð verði ekki skipulögð á hættusvæðum. 

Leiðir: 

 Hættusvæði vegna jarðskjálfta og jarðskjálftasprungur verði kortlagðar. 

Í skipulagsreglugerð (nr. 400/1998) gr. 4.18, sem fjallar um svæði undir náttúruvá segir m.a. að í svæðis- og aðalskipulagi skuli 
auðkenna og gera grein fyrir svæðum undir náttúruvá, staðsetningu þeirra, hvaða landnotkun er fyrirhuguð á svæðunum og hvaða 
reglur gilda á hverju þeirra um umgengni og mannvirkjagerð. Jafnframt skal gera grein fyrir byggðum eða fyrirhuguðum varnar-
virkjum. Í deiliskipulagi skal síðan útfæra þetta nánar m.a. skilyrði um styrkingu og útfærslu mannvirkja. Samkvæmt ÍST 13/1989 er 
byggðin á álagssvæði 4 og þar gilda sérstakar reglur um burðarþol bygginga. 

NÁTTÚRUVÁ 

Svæði undir náttúruvá eru svæði þar sem hætta er 
talin stafa af náttúruhamförum, s.s. snjóflóðum, 
skriðuföllum, sjávarflóðum, vatnsflóðum, jarð-
skjálftum, eldvirkni eða veðurfari. (Sjá einnig gr. 

4.18 í skipulagsreglugerð.) 

Svæði undir náttúruvá hafa ekki verið kortlögð í sveitarfélaginu og engin varnarvirki vegna ofanflóða eða vatnsflóða hafa verið 
byggð eða eru fyrirhuguð. Ljóst er þó að náttúruhamfarir geta riðið yfir héraðið.  

Jarðskjálftar 

Á miðju Suðurlandi er mesta jarðskjálftasvæði landsins en jarðskjálftar verða þegar losnar um spennu á þverbrotabeltinu sem 
liggur frá Bláfjalla-Hengilssvæðinu og austur til Mýrdalsjökuls, þ.e. austarlega á A-V jarðskjálftabeltinu á Suðurlandi. Skjálfta-
svæðum Íslands hefur verið skipt niður í fimm hönnunarhröðunarsvæði þar sem taldar eru 10% líkur á jarðskjálfta af ákveðinni 
stærðargráðu á 50 ára tímabili, sbr. Mynd 28. Hæsti áhættuflokkurinn hefur hönnunarhröðunina ag = 0,4 (0,4g) en það er 40% af 
þyngdarhröðuninni. Næsti áhættuflokkur hefur hönnunarhröðunina 0,3g. Síðan koma 0,2g, 0,15g og loks 0,1g. Við hönnun 
mannvirkja þarf því að taka mið af hönnunarhröðun innan hvers svæðis. Veruleg sveiflumögnun getur orðið á hraunlögum ofan á 
setlögum samanborið við jarðskjálftaáhrif á klöpp. Víða á Suðurlandsundirlendinu háttar þannig til og því ástæða til að sýna 
sérstaka aðgát við hönnun mikilvægra mannvirkja. Ásahreppur er á Suðurlandsskjálftabeltinu og í hæsta áhættuflokki, þ.e. 0,4g. 
Öflugir jarðskjálftar geta því orðið á svæðinu. Eftirfarandi verklagsreglur ættu hins vegar að draga mjög úr tjóni í skjálftahrinum. 

a. Hafa skal að leiðarljósi að byggja fremur lágreist hús og að ekki verði byggt yfir þekktar jarðskjálftasprungur.  

b. Ekki verði stofnað til nýrrar byggðar á upptakasvæði stórra skjálfta. Ekki ætti að reisa hús á eða í næsta nágrenni við þekkt 
upptakamisgengi jarðskjálfta.  

c. Áður en byggð er skipulögð og byggingarframkvæmdir hafnar á eða við skjálftasvæði skal framkvæmdaaðili kanna 
bergsprungur á svæðinu. Ekki ætti að reisa mannvirki yfir sprungur eða stalla í berggrunninum. 

d. Byggingar (íbúðarhús, útihús eða frístundahús) skulu ekki reistar undir hömrum eða hlíðum þar sem hætta kann að vera á 
grjóthruni eða skriðum í jarðskjálftum. 

Eldvirkni 

Byggð er ekki talin stafa hætta af eldgosum á svæðinu.  

4.4.5 Óbyggð svæði 

Engin óbyggð svæði eru á láglendi í Ásahreppi en afrétturinn fellur allur undir óbyggð svæði. 

  

Mynd 28. Skipting Íslands í hönnunarhröðunarsvæði miðað við 
500 ára meðalendurkomutíma. (Heimild: Staðlaráð Íslands, 
íslenskur staðall). 

4.4.6 Skilgreining vatnsgæða og flokkun vatns 

Markmið: 

 Vatnsgæði í sveitarfélaginu séu ávallt til fyrirmyndar. 

Leiðir: 

 Stefnt er að því að Heilbrigðiseftirlit Suðurlands, í samráði við vatnsveitu, flokki vatnasvæði og setji viðmiðunarmörk vegna 
gerlamengunar og notkunar áburðarefna.  

Til þess að viðhalda náttúrulegu ástandi vatns og til þess að vernda það gegn mengun frá mannlegri starfsemi skulu 
heilbrigðisnefndir flokka vatn í samræmi við 9. og 10. gr. reglugerðar nr. 796/1999 um mengun vatns. Vatnasvæðum á að skipta í 
fimm flokka, A-E, í samræmi við reglugerð um mengun vatns. Engin vatnsverndarsvæði eru í sveitarfélaginu en það eru hagsmunir 
sveitarfélagsins að vatnsveitan hafi nægt og gott vatn og það sé í hæsta gæðaflokki. 

5 SKIPULAGSÁÆTLUN FYRIR HOLTAMANNAAFRÉTT    

Ásahreppur og Rangárþing ytra fara sameiginlega með stjórnsýslu á Holtamannaafrétti skv. sérstökum samningi frá 14. febrúar 
2003. Sameiginleg stjórnsýslunefnd, Samráðsnefnd um Holtamannaafrétt, hefur umsjón með stjórnsýslu á afréttinum og annast öll 
þau málefni sem að afréttinum lúta. Hlutverk nefndarinnar er að: 

a. Hafa umsjón með eignarhaldi og allri stjórnsýslu á Holtamannaafrétti og fara með öll málefni, sem lúta að afréttinum og 
gera tillögur til sveitarstjórna Ásahrepps og Rangárþings ytra um afgreiðslu mála. 

b. Vera sveitarstjórnum til ráðuneytis um málefni og reglur sem gilda um nýtingu og meðferð beitilands samkvæmt ákvæðum 
laga um afréttarmálefni, fjallskil o.fl. nr. 6/1986 og lög um landgræðslu nr. 17/1965. 

c. Hafa umsjón með byggingu, viðhaldi og rekstri leitarmannahúsa og girðinga. 

d. Fjalla um skipulags- og byggingarmál fyrir afréttinn og gera tillögur um afgreiðslu mála til skipulags- og byggingarnefnda 
viðkomandi sveitarfélags.  

Oddviti Ásahrepps er formaður nefndarinnar og Ásahreppur afgreiðir formlega skipulagsáætlanir og veitir leyfi til framkvæmda sem 
falla undir skipulags- og byggingarlög nr. 73/1997. Áður en skipulagsuppdrættir verða áritaðir eða veitt leyfi til framkvæmda verður 
lögbundinni afgreiðslu mála samkvæmt skipulags- og byggingarlögum að vera lokið af hálfu beggja sveitarstjórna. 

Holtamannaafréttur er fjölsóttur af ferðamönnum og útivistarfólki stóran hluta ársins. Á afréttinum eru virkjanir á vatnasviði Þjórsár 
og Tungnaár. Inn við Hofsjökul er friðland Þjórsárvera, sem er eitt mikilvægasta griðland heiðagæsa í heiminum. Austurhluti afrétt-
arins er innan Vatnajökulsþjóðgarðs, en innan hans er mikil jarðfræðileg fjölbreytni og þar er að finna sjaldgæfar landslagsheildir. 
Landnotkun á Holtamannaafrétti er í megindráttum í samræmi við gildandi Svæðisskipulag miðhálendis Íslands 2015. Afmörkun 
svæða og staðsetning mannvirkja er aðlöguð nákvæmari kortagrunni aðalskipulagsins sem er í mkv. 1:100.000 í stað 1:350.000 í 
Svæðisskipulagi miðhálendis Íslands 2015. Sérstaklega er tekið fram ef vikið er frá gildandi svæðisskipulagi.  

Skipulagi er frestað á hluta afréttarins. Annars vegar er um að ræða svæði við Þjórsá þar sem gert er ráð fyrir svonefndri Norð-
lingaölduveitu. Sveitarstjórn telur ástæðu til að fresta skipulagi svæðis við Þjórsá þar sem gert er ráð fyrir Norðlingaölduveitu í 
Svæðisskipulagi miðhálendisins og einnig er það í samræmi við skipulag Skeiða- og Gnúpverja sem einnig frestar skipulagi af 
sömu ástæðu. 

Þá er skipulagi frestað á hluta svæðis þar sem í skoðun er að hafa línulögn Sprengisandslínu vestar í stað þeirrar sem sýnd er á 
gildandi aðalskipulagi. Sveitarstjórn telur ástæðu til að fresta skipulagi svæðisins þar sem æskilegt er að hafa línustæði í nágrenni 
Sprendisandsleiðar til að takmarka inngrip í lítt snortið land hálendisins. Eftir er að skoða línustæðið nánar og breyta Svæðis-
skipulagi miðhálendisins til samræmis, verði farið í það að flytja línuna til.  

  

Mynd 29. Ásahreppur og Holtamannaafréttur. 

Mynd 30. Fjallsafnið við Sultartangalón. 

5.1 ATVINNA 

5.1.1 Óbyggð svæði 

Markmið: 

 Umferð um hálendið verði undir þolmörkum viðkvæmra svæða. 

 Beitarnýting verði í samræmi við landgæði. 

Leiðir: 

 Sveitarfélagið vinni rammaskipulag af afréttinum á sviði ferðaþjónustu, samgangna og virkjana. 

 Mörkuð verður langtímastefna á nýtingu lands og auðlinda í sátt við náttúruna. 

 Áfram verður unnið að beitarstýringu í samráði við Landgræðslu ríkisins. 

Landnotkunin óbyggð svæði er ríkjandi landnotkun á afréttinum og fer víðast saman með mismunandi verndarsvæðum, s.s. 
náttúruvernd og hverfisvernd. Beitarnot eru almennt heimil á óbyggðum svæðum, en beitarnýting eru þau landnot sem eiga sér 
lengsta hefð á hálendinu. Dregið hefur úr beitarálagi á síðustu áratugum vegna breytinga á búskaparháttum. Í samvinnu við 
Landgræðsluna er unnið að beitarstjórn og/eða friðun á viðkvæmustu svæðum afréttarins. Sveitarfélagið hyggst vinna sérstakt 
rammaskipulag af afréttinum sem taki til ferðaþjónustu, samgangna og virkjana. Í rammaskipulaginu verður skoðuð frekar 
fyrirhuguð framtíðarlega Sprengisandsleiðar, nýir og hagkvæmir virkjanamöguleikar með tilliti til rammaáætlunar og einnig 
framtíðar uppbygging ferðaþjónustu. Nú þegar er hafin vinna við að korleggja útivistarmöguleika á afréttinum og kemur sú vinna til 
með að nýtast við gerð rammaskipulagsins. 

5.1.2 Verslunar- og þjónustusvæði 

Markmið: 

 Núverandi þjónustusvæði verði efld. 

 Stuðlað verði að uppbyggingu í tengslum við Vatnajökulsþjóðgarð. 

 Unnið verði deiliskipulag af öllum þjónustusvæðum á afréttinum. 

Leiðir: 

  Stuðlað verði að fjölbreyttari þjónustu á núverandi svæðum. 

 Unnið verði að því að bæta þjónustu við ferðamenn í leitarmannahúsum á afréttinum. 

 Í deiliskipulagi fyrir þjónustusvæði á afréttinum verði skilgreind frekari uppbygging ferðaþjónustu og skal taka mið af 
þolmörkum svæðanna.  

 Úthlutun lóða á afréttinum verður í samræmi við deiliskipulag og eingöngu verður úthlutað til aðila sem þjónusta ferðamenn 
eða hafa eftirlit með svæðinu. Lóðum er ekki úthlutað til einkanota.  

Verslunar- og þjónustusvæðum er skipt í þrjá flokka; miðstöðvasvæði ferðamanna, skálasvæði og fjallasel. 

VERSLUNAR- OG ÞJÓNUSTUSVÆÐI 

Til verslunar- og þjónustusvæða teljast þau svæði 
sem skilgreind eru sem jaðarmiðstöðvar, hálendis-
miðstöðvar, skálasvæði og fjallasel í Svæðisskipu-
lagi miðhálendis Íslands 2015. 

Mynd 31. Eyrarrósargil við Skrokköldu. 

Miðstöðvasvæði ferðamanna 

Undir miðstöðvasvæði flokkast jaðarmiðstöðvar og hálendismiðstöðvar í Svæðisskipulagi miðhálendis Íslands 2015. Þar eru jaðar-
miðstöðvar skilgreindar sem “þjónustumiðstöðvar á jaðarsvæðum hálendis og efst í byggð við meginleiðir inn á hálendið. Staðir í 
góðu vegasambandi við þjóðvegi og/eða aðalfjallvegi með möguleika á starfrækslu ferðaþjónustu allt árið”. Hálendismiðstöðvar 
eru hins vegar við aðalfjallvegi hálendisins í samfelldum rekstri yfir sumartímann.  

Eitt svæði er í þessum flokki á Holtamannaafrétti: 

Miðstöðvasvæði Lýsing 

Hótel Háland Á staðnum er rekið hótel og veitingasala. Svæðið er skilgreint sem jaðarmiðstöð í Svæðisskipulagi mið-
hálendis Íslands 2015.  

Skálasvæði 

Í Svæðisskipulagi miðhálendis Íslands 2015 eru skálasvæði skilgreind sem “staðir í góðu vegasambandi en þjónusta er minni en á 
hálendismiðstöðvum. Gistiskálar sem þjóna breiðum hópi ferðamanna, þar á meðal veiðimönnum, göngufólki og hestamönnum, 
en mörg húsanna eru jafnframt leitarmannahús”. Á þessum svæðum er gert ráð fyrir að byggist upp aukin þjónusta frá því sem nú 
er, t.d. í tengslum við Vatnajökulsþjóðgarð. Skálasvæði eru eftirfarandi: 

Skálasvæði Lýsing 

Versalir Á staðnum er leitarmannahús og hesthús ásamt gistiskála í einkaeigu. Þjónustumiðstöð ferðamanna og 
veiðimanna við Sprengisandsleið. Stefnt er að frekari uppbyggingu á þjónustu við veiðimenn.  

Háumýrar Á staðnum er hús í eigu Landsvirkjunar. Gert er ráð fyrir að svæðið flytjist í flokk skálasvæða vð endur-
skoðun á Svæðisskipulagi miðhálendis Íslands 2015. Gert er ráð fyrir uppbyggingu í tengslum við göngu-
leiðir með Þjórsá og reiðleiðir yfir Sprengisand. Flugbraut er í nágrenninu og skýli Slysavarnafélags 
Íslands.  

Háganga Áningarstaður við Syðri-Hágöngu á gönguleið í Vonarskarð, þar sem mætast leiðir úr Jökulheimum og 
með Köldukvísl. Gert er ráð fyrir byggingu gönguskála. 

Nýidalur Á staðnum eru sæluhús FÍ. Alhliða áningarstaður ferðamanna, flugbraut er í nágrenninu. Gert er ráð fyrir 
frekari uppbyggingu í tengslum við Vatnajökulsþjóðgarð, s.s. aðstöðu fyrir landvörð og til kynningar á 
þjóðgarðinum. 

Jökulheimar Á svæðinu eru skálar Jöklarannsóknafélags Íslands. Áningarstaður á gönguleið (Bárðargata) um Vonar-
skarð. Gert er ráð fyrir frekari uppbyggingu í tengslum við Vatnajökulsþjóðgarð, s.s. aðstöðu fyrir landvörð 
og til kynningar á þjóðgarðinum. 

 

  

Mynd 32. Hótel Háland. (Mynd Jórunn Eggertsdóttir). 

Mynd 33. Sæluhús í Nýjadal. 

Fjallasel 

Í Svæðisskipulagi miðhálendis Íslands 2015 eru fjallasel skilgreind sem staðir í “takmörkuðu eða engu vegasambandi, þ.m.t. 
gönguskálar, einkaskálar, veiðihús og gangnamannahús”. Fjallasel skulu vera opin fyrir almenning og eru þau talin upp í eftirfar-
andi töflu: 

Fjallasel Lýsing 

Hald Á staðnum er leitarmannahúsið Ferjukot. Húsið er einnig nýtt til gistingar fyrir göngufólk og hestamenn 
sem fara um Búðarháls. 

Þóristungur Á staðnum er leitarmannahús og hesthús. Gott vegasamband er um Sprengisandsleið. Svæðið er skil-
greint í flokki með öðrum mannvirkjum í Svæðisskipulagi miðhálendis Íslands 2015. Gert er ráð fyrir frekari 
uppbyggingu í tengslum við ferðaþjónustu. 

Klifshagavellir Áningarstaður á göngu- og reiðleiðum. Gert er ráð fyrir byggingu gönguskála. 

Hvanngiljahöll Á staðnum er leitarmannahúsið Hvanngiljahöll. Áningarstaður á göngu- og reiðleiðum á svæðinu. Áform 
eru um frekari uppbyggingu sem tengist gönguleiðum og reiðleiðum á afréttinum. 

Svartiskúr við 
Svartagil 

Áningarstaður við Svartagil á gönguleið á austurbakka Þjórsár. Áform eru um uppbyggingu skála sem 
tengist göngu- og reiðleiðum á afréttinum. 

Illugaver Áningarstaður á reiðleið um Sprengisand og gönguleið frá Þóristungum í Vonarskarð. Á staðnum er 
leitarmannahús sem er leigt til einkaaðila sem hafa gert það upp.  

Þúfuvatnaskáli Á staðnum er hús í einkaeigu. Ekki er gert ráð fyrir frekari uppbyggingu. 

Gásagustur í 
Þúfuveri 

Leitarmannahúsið Gásagustur og veiðihús í eigu Veiðifélags Holtamannaafréttar eru á staðnum. Áningar-
staður á gönguleiðum en áhugaverð skoðunarsvæði eru í næsta nágrenni, s.s. Sóleyjarhöfði, Biskupsþúfa 
og Eyvindarver. 

Ölduver Á staðnum er veiðihús í eigu Veiðifélags Holtamannaafréttar.  

Kolur við 
Svarthöfða 

Áningarstaður, við Svarthöfða, á gönguleið um Vonarskarð. Áform eru um að byggja þar gistiskála sem 
tengist gönguleiðum. 

Sylgjufell Á staðnum er eitt hús. Gert er ráð fyrir áningarstað í tengslum við leiðir um Vatnajökulsþjóðgarð. 

  

Mynd 34. Leitarmannahús á Þóristungum.  

Mynd 35. Leitarmannahúsið Gásagustur í Þúfuveri.  

5.1.3 Iðnaðarsvæði 

Markmið: 

 Lítt röskuðum svæðum verði hlíft fyrir virkjanaframkvæmdum. 

 Ný iðnaðarsvæði verði í sátt við umhverfið. 

 Stuðlað verði að skynsamlegri orkunýtingu. 

Leiðir: 

 Ný iðnaðarsvæði verði staðsett innan núverandi mannvirkjabeltis. 

 Virkjanir séu í sátt við náttúruna. 

Iðnaðarsvæði á Holtamannaafrétti eru eingöngu virkjanasvæði. Allar neðangreindar vatnsaflsvirkjanir hafa þegar komið til 
framkvæmda, nema Búðarhálsvirkjun og Norðlingaölduveita, en báðar þessar framkvæmdir hafa staðist mat á umhverfisáhrifum 
framkvæmda. Orkuvinnslusvæði við Hágöngur er ný virkjun á afréttinum. Í rammaáætlun er jafnframt sett fram hugmynd um nýja 
virkjun, Skrokkölduvirkjun, sem mun nýta fallið frá Hágöngulóni að Kvíslaveitu. Báðir þessir virkjunarkostir eru innan núverandi 
mannvirkjabeltis á afréttinum. 

Nafn virkjunar Lýsing svæðis 

Sultartangavirkjun Virkjanamannvirki hafa verið byggð og er orkugeta um 900 Gwh/ári. Uppsett afl er allt að 125 MW og 
miðlar virkjunin vatni til Búrfells. Stöðvarhús er neðanjarðar undir Sandafelli í Skeiða- og Gnúp-
verjahreppi. Sultartangalón nær einnig til Skeiða- og Gnúpverjahrepps og Rangárþings ytra. 

Búðarhálsvirkjun og 
Sporðöldulón  

Orkugeta verður allt að 575 Gwh/ári, uppsett afl allt að 90 MW. Kaldakvísl verður stífluð við Þóris-
tungur og vatninu veitt um veitugöng að stöðvarhúsi við Sultartanga. Stærð miðlunarlóns er um 7 km2 
og afrennsli í Sultartangalón. Mat á umhverfisáhrifum hefur farið fram og hafa framkvæmdir verið 
heimilaðar með skilyrðum.  

Hrauneyjafoss-
virkjun 

Virkjanamannvirki eru þegar byggð og er Hrauneyjalón um 9 km2. Lagaheimild er fyrir stækkun 
virkjunarinnar úr 210 MW í 280 MW. Virkjunarsvæðið nær einnig til Rangárþings ytra. 

Sigölduvirkjun Virkjanamannvirki eru þegar byggð og er Sigöldulón um 13 km2. Lagaheimild liggur fyrir um stækkun 
úr 150 MW í 200 MW. Virkjunarsvæðið nær einnig til Rangárþings ytra. 

Vatnsfellsvirkjun Virkjanamannvirki hafa þegar verið byggð og er stærð miðlunarlóns um 0.6 km2. Virkjunin er á 
veituleið milli Þórisvatns og Sigöldu. Orkugeta er um 700 Gwh/ári og uppsett afl allt að 150 MW.  

Þórisvatnsmiðlun Orkumannvirki hafa þegar verið byggð og er stærð Þórisvatns um 88 km2 í fullri stærð. Austasti hluti 
Þórisvatns nær til Rangárþings ytra. 

Sauðafellslón Kaldakvísl var stífluð við Þórisós og vatninu veitt um skurð í Þórisvatn. 

  

IÐNAÐARSVÆÐI 

Á iðnaðarsvæðum er fyrst of fremst gert ráð fyrir 
umfangsmikilli iðnaðarstarfsemi eða starfsemi sem 
getur haft í för með sér mengun, s.s. fiskeldis-
stöðvar, verksmiðjur og virkjanir. 

Mynd 36. Sauðafellslón. 

Mynd 37. Hágöngulón og Syðri-Háganga. 



            Aðalskipulag Ásahrepps 2010 – 2022   21. september 2010 

Steinsholt sf 69 

Kvíslaveita Orkumannvirki hafa þegar verið byggð og er orkugeta allt að 400 Gwh/ári. Virkjunarsvæðið nær einnig 
til Skeiða- og Gnúpverjahrepps. Vatni úr Kvíslaveitu er veitt í Sauðafellslón. 

Hágöngumiðlun Orkumannvirki hafa þegar verið byggð og er stærð miðlunarlóns um 29 km2. Orkugeta er allt að 140 
Gwh/ári. Miðlun um Þórisvatn til Búrfells og annarra virkjana á vatnasviði Þjórsár.  

Orkuvinnslusvæði 
við Hágöngur 

Gert er ráð fyrir rannsókna- og vinnslusvæði háhita í Sveðjuhrauni austan Hágöngulóns. Niðurstöður 
rannsókna benda til að útbreiðsla háhitakerfisins sé á bilinu 28-50 km2, á grundvelli þeirrar stærðar má 
ætla að virkjunin geti skilað 250 – 400 MW og orkugeta sé allt að 2-3000 GWh/ári. Svæðið er rúmt 
afmarkað og má búast við að það verði þrengt þegar rannsóknir hafa leitt í ljós hvernig hagkvæmast 
sé að nýta svæðið. 

Bygging fyrirhugaðrar jarðgufuvirkjunar er matsskyld framkvæmd skv. 5.gr. laga um mat á umhverfis-
áhrifum.  

Umhverfisáhrif orkuvinnslusvæðis við Hágöngur 

Orkuvinnslusvæði við Hágöngur er í gildandi aðalskipulagi sveitarfélagsins en framkvæmdin á eftir að fara í mat á umhverfis-
áhrifum. Virkjun mun hafa talsverð sjónræn áhrif og gufubólstrar munu sjást langt að og hafa áhrif á heildarásýnd til Vonarskarðs 
og jökla á svæðinu. Þá mun aukin koltíoxiðs mengun hafa áhrif á alþjóðlegar skuldbindingar og þótt ekki sé um vatnsverndarsvæði 
að ræða þarf að huga að því að mengun vegna háhitavatns skaði ekki lífríki.  

Með mótvægisaðgerðum er mögulegt að draga verulega úr mengun. Stefnt er að því að takmarka útblástur kolefnis og brenni-
steins eftir því sem kostur er og dæla skiljuvatni aftur niður í jarðlögin. 

Framkvæmdir á svæðinu kalla á betri samgöngur og fjarskipti á svæðinu. Betri vegir eru til hagsbóta fyrir ferðamenn og auka mjög 
öryggi þeirra sem fara um þennan hluta hálendisins.  

5.1.4 Sorpförgun     

Markmið: 

 Mikilvægt er að á fjölmennum ferðamannastöðum og framkvæmdasvæðum séu viðurkennd ílát til söfnunar og 
flokkunar úrgangs. 

Leiðir: 

 Sorpgámar verði á helstu ferðamannastöðum. 

Um meðferð sorps fer samkvæmt heilbrigðisreglugerð og gildir einu hvort um er að ræða sorp frá ferðamannastöðum eða frá 
mannvirkjagerð, t.d. vegna framkvæmda tengdri orkuvinnslu eða vegagerð. Í Svæðisskipulagi miðhálendis Íslands 2015 var 
mörkuð sú stefna að engin sorpeyðing megi eiga sér stað á hálendinu: “Allt sorp verði flutt til byggða. Opin brennsla og urðun 
úrgangs er bönnuð skv. mengunarvarnarreglugerð hvar sem er á landinu“. 

  

Mynd 38. Syðri-Háganga og Hágöngulón. Fyrirhugað orkuvinnslusvæði  
við Hágöngur er hægra megin á myndinni. 

5.1.5 Efnistökusvæði  

Markmið: 

 Efnistaka fer ekki fram á svæðum sem hafa sérstakt verndargildi, s.s. friðlýstum svæðum, svæðum á náttúruminja-
skrá og hverfisverndarsvæðum.  

Leiðir: 

 Öll efnistökusvæði skulu hafa framkvæmdaleyfi. 

Efnistaka vegna afmarkaðra verkefna á afrétti, s.s. vegna vegagerðar eða orkuframkvæmda, fær skipulagslega meðferð í 
tengslum við slíkar framkvæmdir. Nánar er fjallað um efnistökusvæði í kafla 4.2.6. 

Allar neðangreindar námur á Holtamannaafrétti eru nýttar í þágu orkuvinnslu eða vegagerðar og eru þær auðkenndar á skipulags-
uppdrætti. Fæstar af þessum námum hafa framkvæmdaleyfi. 

Nr.  Heiti svæðis Lýsing 

E6 Tungnaá Sunnan ármóta Tungnaár og Köldukvíslar er náma fyrir fyllingar- og steypuefni. Efnis-
magn allt að 100.000 m3. Mati á umhverfisáhrifum er lokið.  

E7  Vegamót á Búðarhálsi Norðan við vegamót á Búðarhálsi. Efnismagn allt að 100.000 m3. Mati á umhverfisáhrif-
um er lokið. 

E8 Ármót Köldukvíslar og 
Tungnaár 

Sunnan ármóta Tungnaár og Köldukvíslar er fyllingar- og steypuefni. Efnismagn allt að 
100.000 m3. Mati á umhverfisáhrifum er lokið. 

E9 Sporðöldustífla Norðan Tungnaár við fyrirhugaðan veg að stíflustæði Sporðöldulóns. Efnismagn allt að 
100.000 m3. Mati á umhverfisáhrifum er lokið. 

E10 Fremstatunga Fyllingarefni. Efnismagn allt að 100.000 m3 

E11 Fossalda Fyllingarefni og grjótnáma, nýtist til stíflugerðar. Efnismagn allt að 100.000 m3. 

E12 Trippavað Möl og sandur sem nýtist sem steypuefni. Efnismagn er allt að 100.000 m3. Náman er í 
farvegi Köldukvíslar og mun fara undir vatn í fyrirhuguðu Sporðöldulóni. 

E13 Kaldakvísl við Ósöldur Fyllingarefni sem nýtt hefur verið til vegagerðar. Efnismagn allt að 45.000 m3. 

E14 Stóra - Kjalalda Fyllingarefni sem nýtt hefur verið til vegagerðar. Efnismagn allt að 45.000 m3. 

E15 Sveðjuhraun Fyllingar- og steypuefni allt að 100.000 m3. Náman er á aurasvæði Köldukvíslar og jafnar 
kvíslin reglulega yfir svæðið. 

EFNISTÖKUSVÆÐI 

Efnistökustaðir eru svæði þar sem fram fer eða 
fyrirhuguð er efnistaka utan þéttbýlis, s.s. malar-
nám, sandnám, grjótnám, gjallnám eða vikurnám. 

5.2 GRUNNKERFI 

5.2.1 Samgöngur 

Markmið: 

 Samgöngur á hálendinu verði bættar og helstu vegir opnaðir fyrr á vorin til að efla ferðaþjónustu. 

Leiðir: 

 Merkingar vega á afréttinum verði bættar. 

 Vegir að ferðamannastöðum t.d. Dynk og þjónustusvæðum á afréttinum verði lagfærðir. 

 Vegir að minja- og sögustöðum s.s. Eyvindarkofa verði lagfærðir. 

Lega og skilgreining vega er í megindráttum í samræmi við Svæðisskipulag miðhálendis Íslands 2015.  

Stofnvegir á hálendi 

Í Svæðisskipulagi miðhálendis Íslands 2015 eru aðalfjallvegir skilgreindir sem “stofnvegir hálendis, byggðir sem fólksbílafærir 
sumarvegir með brúuðum ám. Þeir tengja saman byggðarlög þvert yfir hálendið og liggja um helstu byggingarsvæði þess”. Á 
afréttinum er Sprengisandsleið í flokki aðalfjallvega skv. Svæðisskipulagi miðhálendis Íslands 2015. 

Vegnr Heiti Lýsing 

F26 Sprengisandsleið Fyrirhugað er að leggja Sprengisandsleið yfir Köldukvísl norðan Trippavaðs, um Klifshagavelli 
og norður meðfram fyrirhugaðri Sprengisandslínu um Kvíslaveitu. Leiðin tengist núverandi vegi 
í námunda við Fjórðungsöldu. Leiðin hefur ekki verið skoðuð nákvæmlega og er staðsetning á 
uppdrætti því ónákvæm. Matsskyld framkvæmd skv. 5.gr. laga um mat á umhverfisáhrifum. 

Landsvegir 

Í svæðisskipulagi miðhálendis Íslands 2015 eru fjallvegir skilgreindir sem “ferðamannaleiðir innan héraða, í mörgum tilfellum e.k. 
ofanbyggðavegir, jafnan opnir skemur en aðalfjallvegir. Ruddir eða ofaníbornir vegir og hættulegustu ár brúaðar”. Á afréttinum eru 
eftirtaldir vegir í fjallvegaflokki (sem eru ýmist skilgreindir sem stofnvegir, landsvegir eða styrkvegir skv. vegalögum).  

  

Vegnr.  Heiti Lýsing 

26/F26 Sprengisandsleið Liggur frá Hrauneyjafossvirkjun, vestan Þórisvatns og austan Kvíslaveitu að 
sveitarfélagamörkum við Nýjadal. Fær vegnúmerið F26 fyrir norðan vegamót Kvíslaveituvegar 
við Versali. 

F228 Veiðivatnaleið Liggur af Landvegi (26) sunnan Vatnsfellsvirkjunar inn að Tjaldvatni. Leiðin er að hluta til á 
Landmannaafrétti. 

SAMGÖNGUR 

Til samgangna teljast öll helstu samgöngu-
mannvirki s.s. vegir, brýr, göngu- og reiðleiðir, 
flugvellir og flugbrautir. Vegum er skipt eftir 
gæðum og eðli í þrjá flokka; aðalvegir, fjallvegi og 
einkavegi- og aðrar ökuleiðir. Aðalfjallvegir og 
fjallvegir eru svokallaðir landsvegir skv. vegalögum 
nr. 80/2007. 

III. Einkavegir og aðrar ökuleiðir  

Í Svæðisskipulagi miðhálendis Íslands 2015 eru einkavegir og aðrar ökuleiðir skilgreindar sem “fremur fáfarnar leiðir að 
fjallaseljum, s.s. ýmsir afrétta-, veiði- og línuvegir”. Gert er ráð fyrir að Vatnajökulsleið sem liggur um Vatnajökulsþjóðgarð frá 
Sveðjuhrauni að Jökulheimum verði endurbætt. Eftirfarandi leiðir eru í þessum flokki á Holtamannaafrétti: 

Heiti  Lýsing 

Búðarháls-Kjalvötn Leið um Búðarháls að Hvanngiljahöll og Svartagili. 

Kvíslaveituvegur Liggur af Sprengisandsleið sunnan við Versali og inn á Háumýrar. 

Sporðölduleið Leið vestan Sporðöldulóns sem tengist Sprengisandsleið norðan lónsins. 

Sóleyjarhöfðaleið Liggur af Kvíslaveituvegi sunnan Þúfuvatna að Sóleyjarhöfða. 

Svarthöfðaleið Liggur af Hágönguleið við Syðri-Hágöngu, norðan Hágöngulóns og þaðan að Svarthöfða sunnan 
Vonarskarðs. 

Bárðargata Liggur af Svarthöfðaleið suður með Vatnajökli á Jökulheimaleið F229. 

Umhverfisáhrif nýrrar veglínu yfir Sprengisand 

Áætlað er að nýr vegur yfir Sprengisand muni liggja mun vestar en núverandi vegur. Veglínan verður beinni og styttir það leiðina 
nokkuð. Auk þess mun vegurinn verða bættur og umferð verður mun greiðari um svæðið. Þetta mun styrkja ferðaþjónustu á 
aðliggjandi svæðum og svæðinu sjálfu. Forðast skal að setja vel gróið land undir nýjan veg eftir því sem kostur er. Gert er ráð fyrir 
að skoða nánar fyrirhugaða framtíðarlegu Sprengisandsleiðar. Verður það gert í sérstöku breytingarferli.  

5.2.2 Flugbrautir  

Samkvæmt lögum nr. 31/1987 um flugmálaáætlun er flugvöllum skipt í 4 flokka í samræmi við notkun þeirra og lengd flugreina. Á 
skipulagssvæðinu eru eingöngu flugbrautir í flokkum III og IV, og er lágmarkslengd brauta 500 m. Flestir vellirnir eru meira eða 
minna lendingarstaðir frá náttúrunnar hendi, sem hafa verið valtaðir og merktir með vindpokum.  

Flugbrautir á hálendinu eru einkum nýttar í þágu ferðamennsku, veiðinytja, og landgræðslu. Einnig hafa þeir hlutverk sem 
öryggisvellir þegar slys ber að höndum. Allir lendingarstaðir sem sýndir eru á skipulagsuppdrætti er haldið við af Flugstoðum ohf 
samkvæmt þjónustusamningi við samgönguráðuneytið.  

F229 Jökulheimaleið Liggur frá Veiðivatnaleið (F228) í Jökulheima. Leiðin er að hluta til á Landmannaafrétti. Gert er 
ráð fyrir að þessi vegur verði lagfærður þar sem hann er einn af aðkomuvegum að Vatna-
jökulsþjóðgarði. 

 Hágönguleið Liggur af Sprengisandsleið (F26) að stíflumannvirkjum Hágöngumiðlunar við Syðri-Hágöngu. 
Þaðan liggur vegur umhverfis Hágöngulón að rannsókna- og virkjunarsvæði jarðhita í Sveðju-
hrauni austan Hágöngulóns. Brú er á Köldukvísl við norðurjaðar Sveðjuhrauns.  

FLUGBRAUTIR 

Samkvæmt lögum nr. 31/1987 um flugmálaáætlun 
er flugvöllum skipt í 4 flokka í samræmi við notkun 
þeirra og lengd flugreina. Á skipulagssvæðinu eru 
eingöngu flugbrautir í flokkum III og IV. Í þessum 
flokkum er lágmarkslengd brauta 500 m. Í flestum 
tilvikum eru þær lendingarstaðir frá náttúrunnar 
hendi, sem hafa verið valtaðar og merktar með 
vindpokum. 

 

Mynd 39. Á Bárðargötu. 

Á Holtamannaafrétti eru skráðir tveir lendingarstaðir: 

Nr. Heiti brautar Lýsing 

BISP Sprengisandur Völlurinn er við Hreysiskvísl við Kvíslaveitu þar sem er neyðarskýli. Malarvöllur, 2 brautir; 950 x 50 
m og 600 x 40 m. 

BIND Nýidalur Völlurinn er um 1.5 km sunnan við sæluhús FÍ. Malarvöllur, 890 x 45 m. 

5.2.3 Gönguleiðir  

Markmið: 

 Byggðar verði upp megin gönguleiðir að áhugaverðum stöðum og milli áningarstaða á afréttinum. 

Leiðir: 

 Einstaklingar eða félagasamtök verði fengin til að merkja upphaf og enda gönguleiða og viðhalda merkingum. 

Holtamannaafréttur er einkar áhugaverður til lengri gönguferða og hafa gönguferðir um svæðið átt vaxandi vinsældum að fagna á 
seinni árum. Á skipulagsuppdrætti eru sýndar nokkrar meginleiðir sem liggja á milli áningarstaða ferðamanna þar sem möguleikar 
verða á gistiaðstöðu og annarri þjónustu í framtíðinni. Gert er ráð fyrir fjölgun gönguskála meðfram helstu gönguleiðum. Helstu 
gönguleiðir á afréttinum eru;  

 Þjórsártungur. Leiðin liggur frá Hreysiskvísl með Þjórsá að Sóleyjarhöfða og áfram um Hvanngil og Bása að Uppgöngugili.  

 Hágönguleið. Liggur frá Þóristungum með Köldukvísl í Vonarskarð og Nýjadal.  

 Bárðargata. Liggur frá Jökulheimum og norður með Vatnajökli í Vonarskarð og Nýjadal.  

Gert er ráð fyrir að sett verði göngubrú á Sveðju og eins á Köldukvísl við Illugaver og Syðri-Hágöngu. Með göngubrúm á 
Köldukvísl batnar aðgengi göngufólks að Vatnajökulsþjóðgarði úr vesturátt og eins fjölgar mögulegum hringleiðum á afréttinum. 

Lega gönguleiða á hálendinu er einungis til leiðbeiningar á skipulagsuppdrætti þar sem ekki er um eiginlega mannvirkjagerð að 
ræða. Gönguleiðir eru sýndar á skýringaruppdrætti. 

5.2.4 Reiðleiðir  

Markmið: 

 Umferð hestamanna valdi sem minnstum spjöllum á gróðurlendi, sögu- og náttúruminjum.  

Leiðir: 

 Byggt verði upp skilvirkt reiðleiðakerfi milli áningar- og þjónustustaða á afréttinum. 

 Áningarhólf verði útbúin þar sem ekki er hætta á landspjöllum. 

Mynd 40. Göngufólk í Vonarskarði. 

Mynd 41. Fjallhestar við Hald. 

Afrétturinn er að mörgu leiti vel fallinn til lengri og skemmri útreiðatúra. Á skipulagsuppdrætti eru sýndar helstu reiðleiðir á milli 
áningarstaða á hálendinu. Reiðleiðir eru eingöngu sýndar á svæðum sem eru taldar þola umferð hesta. Lögð er áhersla á að 
aðskilja svo sem kostur er reiðleiðir frá akandi umferð. Gert er ráð fyrir að fóður verði flutt á áningarstaði þar sem óvíða er ráðlegt 
að beina hestum í haga á hálendinu. Megin reiðleið á afréttinum er; 

 Eftir Búðarhálsi framhjá Kjalvötnum og annað hvort í Versali eða að Sóleyjarhöfða og Gásagusti og áfram norður á 
Háumýrar. 

Lega reiðleiða á hálendinu er einungis til leiðbeiningar á skipulagsuppdrætti þar sem ekki er um eiginlega mannvirkjagerð að 
ræða. Reiðleiðir eru sýndar á skýringaruppdrætti. 

5.2.5 Rafveita 

Markmið: 

 Háspennulínur valdi sem minnstum spjöllum á náttúrunni. 

Leiðir: 

 Nýjar háspennulínur verði innan núverandi mannvirkjabeltis. 

 Skoðuð verði nánar möguleg lega háspennulínu yfir Sprengisand og tengimöguleikar við fyrirhugaðar virkjanir á svæðinu. 

Á Holtamannaafrétti eru til staðar eftirtaldar línur; Sigöldulína 2, Sigöldulína 3, Hrauneyjafosslína 1 og Vatnsfellslína 1. Tekið er frá 
línustæði fyrir Sprengisandslínu og Hágöngulínu 1, sem ráðgert er að tengist Sprengisandslínu norðan Kvíslaveitu. Þá er gert ráð 
fyrir Búðarhálslínu 1 í tengslum við Búðarhálsvirkjun, mat á umhverfisáhrifum liggur fyrir og svæðisskipulaginu hefur verið breytt til 
samræmis. Með tilliti til nýrra forsendna, sem tengjast m.a. hugmyndum um Skrokkölduvirkjun og færslu Sprengisandsleiðar, liggur 
fyrir að endurskoða þarf legu Sprengisandslínu. Gert er ráð fyrir að þessir þættir verði skoðaðir í sérstöku breytingaferli. 
Háspennulínur eru í samræmi við Svæðisskipulag miðhálendis Íslands 2015, en þær eru þessar: 

Heiti línu Lýsing 

Búðarhálslína 1 Fyrirhuguð Búðarhálsvirkjun verður tengd við orkuflutningskerfi Landsnets með um 17 km langri 220 
kV háspennulínu, frá Búðarhálsvirkjun að tengivirki við Sultartangavirkjun. Gert er ráð fyrir því að línan 
liggi yfir Búðarháls, austan Fögrulinda og þaðan yfir Tungnaá rétt austan við Hald. Þaðan verður línan 
svo lögð samsíða Hrauneyjarfosslínu 1 og Sigöldulínu 3 að tengivirki við Sultartangavirkjun. Mat á 
umhverfisáhrifum liggur fyrir og hefur framkvæmdin verið heimiluð með skilyrðum. 

Hrauneyjafosslína 1 Liggur frá Hrauneyjafossvirkjun að Sultartangavirkjun, stærð 220 kV. 

Sigöldulína 2 Liggur frá Sigölduvirkjun að Hrauneyjafossvirkjun, stærð 220 kV. 

Sigöldulína 3 Liggur frá Sigölduvirkjun að Búrfellsvirkjun, stærð 220 kV. 

Sigöldulína 4 Liggur frá Sigölduvirkjun að Prestbakka á Síðu, stærð 130 kV. 

HÁSPENNULÍNUR 

Til háspennulína telst stofnkerfi þeirra, þ.e. flutn-
ingskerfi frá upptökum að dreifikerfi, ásamt helgun-
arsvæðum. 

Vatnsfellslína 1 Liggur frá Vatnsfellsvirkjun að Sigölduvirkjun, stærð 220 kV. 

Sprengisandslína 
(Búrfellslína 4) 

Fyrirhugað er að leggja háspennulínu frá tengivirki við Svartárkot í Bárðardal suður yfir Sprengisand 
að virkjunum á Tungnaársvæðinu. Í svæðisskipulagi miðhálendisins er gert ráð fyrir að línan liggi 
austan Kvíslaveitu og um Klifshagavelli.  

Lega 220 kV háspennulínu var heimiluð fyrir 1.5. 1994. Hugsanlegar breytingar á henni, s.s. í 400 kV, 
eru matsskyldar. Gert er ráð fyrir að skoða nánar mögulega legu línunnar s.s. um eyjar í Kvíslaveitu 
eða jafnvel austar með Köldukvísl. 

Hágöngulína 1 Háspennulína sem fyrirhugað er að leggja frá orkuvinnslusvæði við Hágöngur að fyrirhugaðri Sprengi-
sandslínu. Byggðar yrðu tvær 400/220 kV háspennulínur að Sprengisandslínu og yrði fjarlægð á milli 
þeirra um 60 m. Framkvæmdin er matsskyld skv. 5.gr. laga um mat á umhverfisáhrifum. 

Umhverfisáhrif Sprengisandslínu 

Áætlað er að leggja háspennulínu yfir Sprengisand og gert er ráð fyrir að Hágöngulína muni tengjast henni. Lega línunnar hefur 
ekki verið skoðuð nákvæmlega en 3 möguleikar hafa verið í umræðunni undanfarið. Allir möguleikarnir raska lítt röskuðu landi, 
gróðri og hafa einhver sjónræn áhrif. Háspennulínan eykur öryggi í afhendingu raforku, fjölgar atvinnutækifærum á byggingartíma 
og styrkir tekjugrunn sveitarfélagsins. Gert er ráð fyrir að framtíðarlega Sprengisandslínu og tenging Hágöngulínu við hana verði 
skoðuð í sérstöku breytingarferli. 

5.2.6 Fjarskipti  

Ljósleiðari Fjarska liggur frá Vatnsfellsvirkjun norður um Srengisand til Akureyrar eins og auðkennt er á skipulagsuppdrætti. Nánar 
er fjallað um fjarskipti í kafla 4.3.8.  

5.3 SKIPULAGI FRESTAÐ 

Skipulagi er frestað á tveimur svæðum á Holtamannaafrétti. Annars vegar er um að ræða fyrirhugað framkvæmdasvæði Norð-
lingaölduveitu og hins vegar legustæði Sprengisandslínu. 

Norðlingaölduveita 

Með Norðlingaölduveitu er gert ráð fyrir að Þjórsá verði stífluð á móts við Norðlingaöldu og vatninu veitt með dælingu, um jarðgöng 
og skurði, yfir á vatnasvið Þórisvatns. Staðfestingu aðalskipulags á fyrirhuguðu framkvæmdasvæði er frestað þar sem breytingum 
á orkuvinnslu í Svæðisskipulagi miðhálendis Íslands 2015 hefur verið vísað til endurskoðunar skipulagsins. 

Sprengisandslína 

Gert er ráð fyrir að leggja háspennulínu frá tengivirki við Svartárkot í Bárðardal suður yfir Sprengisand, austan Kvíslaveitu, að 
virkjunum á Tungnaársvæðinu. Æskilegra er að línan liggi um eyjar í Kvíslaveitu og fylgi þannig betur núverandi mannvirkjabelti á 
afréttinum. Þó er gerður fyrirvari um línuna þar sem hún liggur innan friðlands Þjórsárvera, en öll mannvirkjagerð í friðlandinu er 
háð leyfi Umhverfisstofnunar (áður Náttúruverndar ríkisins), sbr. reglugerð um friðlandið. Staðfestingu aðalskipulags á legustæði 
línunnar er frestað þar sem breytingum á Svæðisskipulagi miðhálendis Íslands 2015 hefur verið vísað til endurskoðunar skipu-
lagsins. 

5.4 NÁTTÚRA OG VERNDARSVÆÐI 

5.4.1 Þjóðminjaverndarsvæði 

Markmið: 

 Merkir minja- og sögustaðir verði merktir og gerðir aðgengilegir. 

Leiðir: 

 Lagt er til að gerð verði sérstök verndar- og kynningaráætlun um Eyvindarkofa og Innra-Hreysi, en þessir minjastaðir eru 
taldir merkir fyrir menningarsögu landsins. 

Við Eyvindarkofa hefur verið sett upp skilti sem gerir rústunum og sögu staðarins skil. Einnig hafa verið settir upp timburstígar og 
pallur við rústirnar.  

Ákvæði um þjóðminjaverndarsvæði eru skilgreind í kafla 4.4.1. Eyvindarkofi er eina friðlýsta tóftin á afréttinum. 

Nr. Heiti svæðis Lýsing 

RA-673:001 Eyvindarkofi Heimild um tóft. Útilegumannabústaður austarlega í Eyvindarveri, vestan við Sprengisandsleið.        

5.4.2 Náttúruverndarsvæði  

Markmið: 

 Umgengni verði bætt og hún verði undir þolmörkum viðkvæmra svæða. 

Leiðir 

 Núverandi þjónustusvæði ferðamanna verði skipulögð til að sinna betur þörfum og auknum fjölda ferðamanna. 

 Komið verði í veg fyrir utanvegaakstur m.a. með meira eftirliti og betri merkingum á leiðum. 

 Skipulag og merkingar verði bætt til að koma í veg fyrir umhverfisspjöll.  

Náttúruverndarsvæðin ná til mikilvægustu og merkustu náttúruminja hálendisins. Svæðin ná yfir stórar landslagsheildir og óröskuð 
víðerni, s.s. stóra samfellda hluta gosminja á gosbeltinu. Ekki hefur verið gerð úttekt á jarðmyndunum og vistkerfum á svæðinu 
sem ákvæði 37. gr. náttúruverndarlaga taka til, eða þær kortlagðar. Er skipulagsáætlunin því sett fram með þeim annmörkum. 
Leita skal umsagnar Náttúruverndar ríkisins og náttúruverndarnefndar áður en framkvæmda- eða byggingarleyfi er veitt, sbr. 27. 
og 43. gr. skipulags- og byggingarlaga, í þeim tilvikum sem framkvæmdir geta haft í för með sér röskun á jarðmyndunum og 
vistkerfum. Um náttúruverndarsvæði gilda að öðru leyti ákvæði náttúruverndarlaga.  

Unnið er að gerð verndaráætlunar fyrir Vatnajökulsþjóðgarð og er það mat sveitarstjórnar að þjóðgarðurinn muni skapa tækifæri 
fyrir ferðaþjónustuaðila. Þá má ætla að þetta tryggi varðveislu þeirra náttúruminja sem á svæðinu eru og bæti til muna aðgengi að 
þeim, sem og umgengni um svæðið. 

  

Mynd 42. Rústir Eyvindarkofa. 

Mynd 43. Skilti við rústir Eyvindarkofa sem gerir sögu staðarins skil. 

NÁTTÚRUVERNDARSVÆÐI 

Til náttúruverndarsvæða teljast annars vegar frið-
lýst svæði skv. náttúruverndarlögum og hins vegar 
svæði á náttúruminjaskrá. 

Náttúruverndarsvæði eru sýnd á skýringaruppdrætti. Á afréttinum eru eftirfarandi náttúruverndarsvæði og vísa númer til náttúru-
minjaskrár. 

Heiti Lýsing 

Vatnajökuls-
þjóðgarður 

Vatnajökulsþjóðgarður er friðlýstur skv. lögum nr. 60/2007. Þjóðgarðurinn var stofnaður 7. júní 2008. Hann 
nær yfir um 12.000 ferkílómetra svæði eða um 12 prósent af flatarmáli Íslands. Innan þjóðgarðsins er að 
finna síkvikt samspil jökla og eldvirkni, jökulhlaupa, eldgosa og jarðhita. Jarðfræðileg fjölbreytni er 
óvenjulega mikil og innan þjóðgarðsmarka er að finna afar sjaldgæfar landslagsheildir, m.a ósnortin 
víðerni. 

Vesturhluti þjóðgarðsins er á Holtamannaafrétti og er unnið að gerð verndaráætlunar fyrir það svæði. Í 
verndaráætlun skal gerð grein fyrir markmiðum verndar á einstökum svæðum innan þjóðgarðsins s.s. 
varðandi landnýtingu, mannvirkjagerð og aðgengi ferðamanna að svæðinu. Náttúruverndarsvæðið N702 
Tungnafellsjökull og Nýidalur eru innan þjóðgarðsins. Þegar þjóðgarðurinn var stofnaður var mikilvægasti 
hluti afréttarins, í námunda Vatnajökuls, felldur undir garðinn. Hverfisvernd á jaðarsvæði virkjanasvæða, 
við Hágöngulón og orkuvinnslusvæði við Hágöngur, er fellt út. Þessi svæði eru hluti af mannvirkjabelti 
afréttarins. 

Þjórsárver Friðland Þjórsárvera. Stórt votlendissvæði sunnan Hofsjökuls. Lítt raskað víðerni, fjölbreytt landslag og 
einstætt votlendi og fuglalíf í Þjórsárverum. Vesturhluti veranna er í Skeiða- og Gnúpverjahreppi. Um 
friðlandið gilda ákveðnar reglur eins og lýst er í auglýsingu í Stjórnartíðindum B nr. 354/1979.  

5.4.3 Hverfisverndarsvæði 

Markmið: 

 Merkir minja- og sögustaðir verði merktir og gerðir aðgengilegir. 

Leiðir: 

 Lagt er til að gerð verði sérstök verndar- og kynningaráætlun um ferjustaðinn við Hald en hann er talinn mikilvægur fyrir 
menningarsögu landsins. 

Hverfisvernd felur í sér alhliða vernd sem tekur til náttúruminja og mikilvægustu lindasvæða og fornleifa. Mörg þessara svæða 
hafa mikið útivistargildi. Í Svæðisskipulagi miðhálendis Íslands 2015 eru hverfisverndarsvæði ýmist skilgreind sem almenn vernd-
arsvæði eða vatnsverndarsvæði. Heimilt er að staðsetja gönguskála og fjallasel innan hverfisverndarsvæða. 

Hverfisvernd vegna náttúrverndar og lindasvæða 

Innan náttúruverndarsvæðanna eru víða gjöful lindasvæði sem eru skilgreind sem vatnsverndarsvæði í Svæðisskipulagi 
miðhálendis Íslands 2015. Gjöfulustu lindirnar spretta undan hraunum, víða nálægt jöðrum hálendisins. Helstu lindasvæði eru 
skilgreind sem hverfisverndarsvæði og auðkennd á skipulagsuppdrætti. 

  

HVERFISVERNDARSVÆÐI 

Um hverfisverndarsvæði gilda sérstök ákvæði sem 
sveitarstjórn setur, s.s. um vernd menningarsögu-
legra minja, náttúruminja og lindasvæða, án þess 
að um lögformlega friðun sé að ræða. 

Mynd 44. Í Vatnajökulsþjóðgarði, Hamarinn og Sylgjujökull. 

Mynd 45. Þúfuver er innan Friðlands Þjórsárvera. 

Ákvæði hverfisverndar eru: 

a. Hefðbundnar nytjar, svo sem beit og veiðar, geta haldist eins og verið hefur. Sveitarstjórn getur þó sett reglur um takmörk-
un eða stjórn beitar á svæðinu. 

b. Mannvirkjagerð skal haldið í lágmarki og þess gætt að hún leiði til eins lítillar röskunar og kostur er.  

c. Stuðlað verði að almennri útivist, s.s. með byggingum gönguskála (fjallaselja) við helstu gönguleiðir. 

d. Óheimilt er að raska lindasvæðum sem eru auðkennd sérstaklega á skipulagsuppdrætti.  

Á afréttinum eru eftirtalin náttúruminja- og lindasvæði sem njóta hverfisverndar: 

Heiti svæðis Lýsing 

Hrauneyjar - 
Veiðivatnahraun 

Samfelld óröskuð landslagsheild, gosminjar og vatnasvið Veiðivatna. Lindir í Veiðivötnum, við Blautukvísl, 
Sigöldugljúfur, Fossöldu, Þóristungur, Þórisvatn og Rangárbotna ytri. Svæðið nær einnig til Landmanna-
afréttar. 

Búðarháls - 
Kjalöldur - 
Kvíslaveita 

Landsvæðið milli Þjórsár og Köldukvíslar frá Búðarhálsi að Þjórsárverum. Áhugavert gönguland, gljúfur og 
fossar í Þjórsá og Köldukvísl. Veiði í vötnum, sögu- og menningarminjar. Við mannvirkjagerð í tengslum við 
fyrirhugaða Búðarhálsvirkjun verði þess gætt að draga sem mest úr sjónrænum áhrifum framkvæmda og 
halda jarðraski í lágmarki. 

Hverfisvernd vegna fornleifa  

Undanfarin ár hefur Fornleifastofnun Íslands unnið að ýtarlegri fornleifaskráningu á Holtamannaafrétti. Þessari skráningu lauk vorið 
2009 og eru fornleifar hnitsettar, þeim lýst og dregin upp mynd af þeim. Fornleifarnar eru listaðar upp í töflu og auðkenndar á 
skipulagsuppdrætti, eins og nákvæmni uppdráttar leyfir. 

Helstu minjastaðir á Holtamannaafrétti eru þar sem hafa verið miðstöðvar gangnamanna, þ.e. Tungnaárflutningur, Klifshagavellir, 
Illugaver og Biskupsþúfa.  

Ákvæði hverfisverndar eru þessi: 

a. Nákvæm skráning fornleifa skal fara fram áður en ráðist er í byggingarleyfisskyldar eða framkvæmdaleyfisskyldar 
framkvæmdir.  

b. Að öðru leyti gilda ákvæði þjóðminjalaga varðandi þekktar fornleifar. 

  

Mynd 47. Gömul rétt á Klifshagavöllum. 

Mynd 46. Eyrarrósargil við Skrokköldu nýtur hverfisverndar. 

Fornleifasvæði sem njóta hverfisverndar eru þessi:  

Nr. Heiti svæðis Lýsing 

RA-673:002 Innra-Hreysi Heimild um tóft. Tvær tóftir útilegumannabústaðar um 8 km norðaustur af rústunum í Eyvindarveri. 

RA-673:004 Hald 
Heimild um ferju. Ferja/ferjustaður á Tungnaá við Hald. Sunnan megin árinnar er 5-6 m hár 
stuðlabergshamar. Í honum er brött klauf eða skora sem farið er um.  

RA-673:005 Innra-Hald Heimild um rétt norðan Tungnaár. 

RA-673:007 Ferjukotshús Heimild um tóft. Sæluhús við Tungnaá fremst í Hestatorfu. 

RA-673:009 Hald Heimild um gerði, rétt. Hestarétt sunnan Tungnaár byggð 1901. 

RA-673:010 Klifshagavellir Heimild um tóftir, sæluhús. Leitarmannakofi þar sem gist var á innúrleið og þriðju nótt á leið frammúr. 

RA-673:011 Svörtubotnar Heimild um náttstað. Innsti tjaldstaður á austurhluta afréttarins. 

RA-673:012 Innra-Hreysi Heimild um hleðslu, rétt. Lítil fjárrétt. 

RA-673:013 Illugaver 
Heimild um hús, sæluhús. Leitarmannakofi hlaðinn úr grjóti. Annar náttstaður austanmanna á leið 
frammúr. 

RA-673:014 Byrgistorfur Heimild um tóft, sæluhús. Rústir leitarmannakofa. Fjórði náttstaður austanmanna á leið frammúr. 

RA-673:016 Þúfuver Heimild um tóftir, sæluhús. 

RA-673:017 Hvanngil Heimild um náttstað. Tjaldstaður vestanmanna. 

RA-673:020 Einistorfur Heimild um náttstað. Tjaldstaður vestanmanna. 

RA-673:022 Undir fossi Heimild um náttstað. Tjaldstaður vestanmanna við Þjórsá, skammt ofan við Búðarhálsfoss. 

RA-673:025 Þorláksbrunnur 
Heimild um brunn vestan Ferjukotshúss. Brunnurinn var kenndur við Þorlák biskup helga sem á að 
hafa vígt ferjustaðinn 

RA-673:030 Svörtubotnar Heimild um tóftir, rétt. Tvær réttir hlaðnar úr skífubergi. 

RA-673:031 Hald Heimild um naust. Bátaskýli við ferjustaðinn á Tungnaá. 

RA-673:034 Innra-Hreysi Heimild um náttstað. Nyrsti náttstaður fjallmanna. 

RA-673:036 Byrgistorfur Heimild um hleðslu, fjárskýli. Tvö hlaðin byrgi þar sem fé var geymt. 

RA-673:037 Hnaus Heimild um vörðu, samgöngubót. 

RA-674:001 Þórisós Heimild um tjaldstæði. 

RA-674:002 Þórisós Heimild um tóft. Hestarétt. 

RA-674:003 Miðtungur Heimild um tjaldstæði fjallmanna. 

RA-674:004 Fremstatunga Heimild um tjaldstæði. Tjaldstaður í graslendum hvammi austan við affallið úr Hrauneyjafossvirkun. 

RA-674:005 Tjaldkvísl Heimild um náttstað. Tjaldstaður þar sem tjaldað var í fyrri leit. 

Mynd 48. Leitarmannakofi í Illugaveri, hlaðinn úr grjóti. 

Mynd 49. Unnið er að því að lagfæra vörður á gömlu leiðinni um 
Sprengisand. 

RA-674:007 Þórisvatnsbotn Heimild um tjaldstæði. Lítið byrgi uppá öldunni norðan við tjaldstaðinn. 

RA-674:009 Ferjustaður Heimild um ferju. Ferjustaður við ármót Köldukvíslar og Tungnaár. 

 

  

Mynd 50. Unnið er að því að lagfæra vörður á gömlu leiðinni um 
Sprengisand. 

6 HEIMILDIR    

Alþingi. Ýmis lög og reglugerðir. 

Búnaðarsamband Suðurlands 2009 – vefsíða: Hagtölur um landbúnað. 

Efla verkfræðistofa. Minnisblað 17.11.2008. Endurskoðuð frumathugun á 2+1 vegi milli Selfoss og Markarfljóts, breyttar forsendur. 

Einar Ó. Þorleifsson og Jóhann Óli Hilmarsson 2001. Náttúruverndarstaðir á láglendi Rangárvallasýslu vestan Eystri Rangár. 
Greinargerð til Landmótunar. Reykjavík, júní 2001. 

Fornleifastofnun Íslands 1999. Fornleifar í Rangárvallasýslu. Svæðisskrá fornleifa í Fljótshlíð, Rangárvöllum, Djúpárhreppi, 
Ásahreppi og Holta- og Landsveit. 

Hagstofa Íslands 2008 – vefsíða: Mannfjöldi. 

Hagstofa Íslands 2008 – Magnús Bergmann: Atvinnuskipting. 

Landgræðsla ríkisins 1997. Græðum Ísland. Landgræðslan 1907-1987. Ritstjóri. Andrés Arnalds.  

Landgræðsla ríkisins og RALA 1997. Jarðvegsrof á Íslandi. Ýmsir höfundar, febr. 1997. 

Landmælingar Íslands 2008: Kortgrunnur IS50v. 

Landsnet; Njörður Lúðvíksson: Raflínur, jarðstrengir. Samantekt upplýsinga. 

Landsvirkjun 2002. Norðlingaölduveita sunnan Hofsjökuls. Mat á umhvefisáhrifum. Matsskýrsla, maí 2002. 

Landsvirkjun; www.lvp.is: Virkjun í neðri Þjórsá – áætlun, umhverfismat, úrskurðir. 

Náttúruverndarráð 1996. Náttúruminjaskrá. Skrá um friðlýst svæði og náttúruminjar. Reykjavík, 7. útg. 1996. 

Nytjaland; www.nytjaland.is. Upplýsingar um gróðurflokkun. 

Orkustofnun 2000. Lindir og lindasvæði í Holta- og Landsveit og Rangárvallahreppi. Árni Hjartarson og Freysteinn Sigurðsson. 
Október 2000. 

Páll Einarsson. Jarðskjálftar í Ölfusi og Flóa 2001. Greinargerð vegna svæðisskipulags fyrir Ölfus, Hveragerði og Selfoss. Maí 
2001. 

Ragnar Sigurbjörnsson og Trausti Valsson 1996. Náttúrvá á Íslandi. AVS. 1.tbl. 1996.  

Samgönguráðneytið 2005; www.samgonguraduneyti.is: Fjarskiptaáætlun 2005 – 2010. 

Samgönguráðneytið; www.samgonguraduneyti.is Samgönguáætlun 2007-2018. 

Samvinnunefnd um svæðisskipulag Miðhálendis 1999. Svæðisskipulag Miðhálendis Íslands 2015. Uppdrættir og greinargerð. 
Umhverfisráðuneytið, maí 1999. 

Sólveig Guðmundsdóttir Beck ritstjóri 2009. Aðalskráning í Ásahreppi í Rangárvallasýslu 2006 til 2008, I og II bindi. Útg: Fornleifa-
stofnun Íslands. 

http://www.lvp.is/
http://www.samgonguraduneyti.is/
http://www.samgonguraduneyti.is/


            Aðalskipulag Ásahrepps 2010 – 2022   21. september 2010 

Steinsholt sf 82 

Svanfríður Jónasdóttir mars 2010, formaður verkefnisstjórnar. Rammaáætlun um vernd og nýtingu náttúrusvæða með áherslu á 
vatnsafl og jarðhitasvæði – 2. áfangi. 82 bls. 

Umhverfisráðuneytið. Velferð til framtíðar. Sjálfbær þróun í íslensku samfélagi. Stefnumörkun til 2020. 82 bls. 

Valgeir Sigurðsson, Ragnar Böðvarsson, Þorgils Jónasson 2007. Holtamannabók II, Ásahreppur. 

Veðurstofan; Einar Sveinbjörns – samantekt veðurupplýsinga 

Vegagerðin; www.vegagerdin.is; Vegakerfið og skilgreiningar. 

Veiðimálastofnun 2008 – vefsíða: Veiðitölur í Þjórsá. 

Vatnajökulsþjóðgarður maí 2010. Stjórnunar- og verndaráætlun Vatnajökulsþjóðgarðs náttúruvernd, útivist og byggðaþróun. 
Tillaga maí 2010. 64 bls. 

Þjórsársveitir 2010. www.thjorsarsveitir.is 

 

 
  

http://www.vegagerdin.is/

VIÐAUKI I - VIÐMIÐ UMHVERFISSKÝRSLU OG TENGING SKIPULAGSÁÆTLUNAR 

Helstu umhverfisáhrif aðalskipulagsins eru metin gagnvart stefnu stjórnvalda á landsvísu um sjálfbæra þróun eins og hún hefur 
verið sett fram í stefnu ríkisstjórnarinnar „Velferð til framtíðar. Sjálfbær þróun í íslensku samfélagi.“ 

Stefnumörkun um sjálfbæra þróun var samþykkt í ríkisstjórn árið 2002. Í ritinu Velferð til framtíðar (áherslur 2006-2009) kemur 
fram endurskoðuð stefnumörkun stjórnvalda og þar er markmiðum og leiðum að þeim lýst varðandi: 

I. Heilbrigt og öruggt umhverfi. Hreint og heilnæmt andrúmsloft og ferskvatn er ákaflega mikilvægt og því þurfi að vakta það 
með tilliti til mengunar. Örugg matvæli og umhverfi, án hættulegra efna og því eru upplýsingar um matvæli mikilvægar og 
notkun og losun hættulegra efna verði takmörkuð sem mest og vöktuð. Útivist verði í sátt við náttúruna og aðgengi 
almennings verði tryggt. Þá skulu varnir gegn náttúruvá stuðla að öruggri búsetu fólks. 

II. Vernd náttúru Íslands. Vernda þarf fjölbreytileika líf- og vistkerfa. Forðast ber að skerða enn frekar mikilvæg vistkerfi s.s. 
votlendi og birkiskóga en leitast við endurheimta slík vistkerfi. Leitast verði við að varðveita fjölbreytileika jarðmyndana og 
minjar sem eru einstakar á lands- og/eða heimsvísu. Vinna skal að mati á verndargildi háhitasvæða og einstakra landslags-
gerða ásamt því að tryggja að áfram verði stór samfelld víðerni á hálendi Íslands og nýting þeirra valdi sem minnstu raski.  

III. Sjálfbær nýting auðlinda. Tryggja skynsamlega nýtingu veiðistofna og einnig þeirra auðlinda sem felast í jarðvegi og gróðri. 
Samhliða verði unnið skipulega að landgræðslu í samræmi við markmið landnýtingar og náttúruverndar. Tryggt verði að 
uppbygging nytjaskóga verði til að efla byggð og atvinnu samhliða því að hún falli sem best að landslagi og vistkerfum 
Íslands. Endurnýjanlegar orkuauðlindir verði nýttar með hagkvæmni og umhverfissjónarmið að leiðarljósi. 

IV. Hnattræn viðfangsefni. Losun mengandi efna í hafið verði stöðvuð og dregið verði úr losun mengandi efna út í andrúmsloftið 
samhliða því sem unnið verður að bindingu kolefnis. Áhersla er á að draga úr notkun jarðefnaeldsneytis samhliða því að 
auka bindingu, m.a. með landgræðslu, skógrækt og endurheimt votlendis. Þá verði tryggð líffræðileg fjölbreytni með verndun 
plantna og dýra samhliða verndunar búsvæða þeirra. 

Stefna Ásahrepps um 
samfélag og byggð 

Markmið stefnu íslenskra stjórnvalda um sjálfbæra þróun, „Velferð til framtíðar“ 

Heilnæmt og öruggt umhverfi Verndun náttúru Íslands Sjálfbær nýting auðlinda Hnattræn viðfangsefni 

 Íbúðabyggð  

(kafli 4.1.1) 

Ný íbúðarbyggð verði skipulögð með tilliti 
til náttúruvár og möguleika íbúanna á 
útivist.  

Við skipulagningu  íbúðarbyggðar sé horft 
til þess að mikilvæg vistkerfi og 
náttúruminjar verði ekki skert. 

Íbúðarbyggð verður ekki heimiluð á 
svæðum sem eru mikilvæg eða 
verðmæt vegna náttúrufars eða 
náttúruauðlinda. 

Með þéttingu byggðar og þar með 
styttingu vegalengda dregur úr 
akstri. Með því er stutt við viðmið 
um að draga úr notkun jarðefna-
eldsneytis. 

Frístundabyggð  

(kafli 4.1.2) 

Ný frístundasvæði verði skipulögð með 
tilliti til náttúruvár og möguleika íbúanna á 
útivist. 

Við skipulagningu frístundabyggðar sé 
horft til þess að mikilvæg vistkerfi og 
náttúruminjar verði ekki skert. 

Frístundabyggð verður ekki heimiluð 
á svæðum sem eru mikilvæg eða 
verðmæt vegna náttúrufars eða 
náttúruauðlinda. 

Með fjölgun frístundasvæða eykst 
skógrækt og þar með binding 
kolefnis. 

Opin svæði til 
sérstakra nota 

(kafli 4.1.3) 

Opin svæði tryggja aðgengi almennings 
að útivistarsvæðum. 

Skipulag svæða til útivistar stuðlar að 
verndun viðkvæmari svæða. 

Svæði sem eru skipulögð með tilliti til 
verndunar og útivistar efla skógrækt 
og bæta ásýnd landsins.  

Skógrækt á opnum svæðum til 
sérstakra nota bindur kolefni. 

Stefna Ásahrepps um 
atvinnu 

Markmið stefnu íslenskra stjórnvalda um sjálfbæra þróun, „Velferð til framtíðar“ 

Heilnæmt og öruggt umhverfi Verndun náttúru Íslands Sjálfbær nýting auðlinda Hnattræn viðfangsefni 

 Landbúnaðarsvæði  

(kafli 4.2.1) 

Góð landbúnaðarsvæði verði áfram nýtt 
til landbúnaðar styður viðmið um heilnæm 
og örugg matvæli. 

Forðast ber að raska votlendissvæðum 
eða mikilvægum búsvæðum fugla. 

Landbúnaður á svæðinu verði 
stundaður í sátt við náttúruna og 
misbjóði henni ekki með ofbeit, 
mengun eða á annan hátt. Ýtt verði 
undir lífræna framleiðslu og stuðlað 
að sjálfbærri landnýtingu.  

Skógrækt til skjóls, landbóta og 
útvistar stuðlar að bindingu kolefnis 
í jarðvegi.. 

 Iðnaðarsvæði í 
byggð 

(kafli 4.2.4) 

Orkuvinnsla á svæðinu ásamt léttum og 
lítt mengandi iðnaðistyrkir atvinnu og 
samfélag svæðisins. 

Með því að nýta raforku frá 
Urriðafossvirkjun á svæðinu dregur úr 
þörf á raforkuflutningum og þar með 
nýjum háspennulínum. 

Vantsorka verði nýtt með hagkvæmni 
og umhverfissjónarmið að leiðarljósi.  

Nýting sjálfbærrar orku dregur úr 
notkun jarðefnaorku. 

Iðnaðarsvæði á 
afréttinum 

(kafli 5.1.3) 

Á ekki við Virkjanir séu í sátt við náttúruna og innan 
núverandi mannvirkjabeltis. 

Vants- og háhitaorka verði nýtt með 
hagkvæmni og umhverfissjónarmið 
að leiðarljósi. 

Nýting sjálfbærrar orku dregur úr 
notkun jarðefnaorku. 

Þjónustustofnanir  

(kafli 4.2.3) 

Á ekki við Á ekki við Á ekki við Á ekki við 

Efnistökusvæði  

(kafli 4.2.6 og 5.1.5) 

Færri en stærri efnistökusvæði auðvelda 
eftirlit og bæta umgengni. 

Efnistaka er ekki heimil á 
verndarsvæðum.  Við veitingu 
framkvæmdaleyfis verður sett fram krafa 
um frágang náma. 

Á ekki við Á ekki við 

Verslunar- og 
þjónustusvæði  

(kafli 4.2.2 og 5.1.2) 

Þjónustusvæði á hálendinu bæta öryggi 
vegfarenda og þjónusta ferðamenn. 

Þjónustusvæði á hálendinu þjónusta 
ferðamenn og í deiliskipulagi skal taka 
mið af þolmörkum þeirra til verndar 
náttúrunni. 

Í deilskipulagi svæðanna skal taka 
mið af þolmörkum þeirra sem og 
aðliggjandi svæða.  

Á ekki við 

Stefna Ásahrepps um 
grunnkerfi 

Markmið stefnu íslenskra stjórnvalda um sjálfbæra þróun, „Velferð til framtíðar“ 

Heilnæmt og öruggt umhverfi Verndun náttúru Íslands Sjálfbær nýting auðlinda Hnattræn viðfangsefni 

 Vegir  

(kafli 4.3.1 og 5.2.1) 

Breytingar á Suðurlandsvegi og öðrum 
leiðum bæta öryggi og samgöngur verða 
greiðari. 

Forðast ber að skerða minjar, verndar-
svæði eða viðkvæm vistkerfi. 

Á ekki við 

 

Með betri almenningssamgöngum 
dregur úr notkun einkabílsins og þar 
með notkun jarðefnaeldsneytis. 

Reiðleiðir  

(kafli 4.3.2 og 5.2.4) 

Öruggar reiðleiðir bæta aðstöðu til 
frístunda og útivistar. 

Á ekki við Á ekki við Á ekki við 

Göngu- og 
hjólaleiðir  

(kafli 4.3.3 og 5.2.3) 

Öruggar göngu- og hjólaleiðir bæta 
aðstöðu til frístunda og útivistar. 

Á ekki við Á ekki við Á ekki við 

Vatnsveita  

(kafli 4.3.4) 

Neysluvatn sé hreint og ómengað. Á ekki við Vatnsauðlindin verði nýtt með 
hagkvæmni og umhverfissjónarmið 
að leiðarljósi. 

Vatnsauðlindin sé vernduð og 
nýting hennar sjálfbær. 

Fráveita  

(kafli 4.3.5) 

Grunnvatn og jarðvegur sé verndað gegn 
mengun. 

Grunnvatn og jarðvegur sé verndað gegn 
mengun. 

Á ekki við Grunnvatn og jarðvegur sé verndað 
gegn mengun. 

Rafveita  

(kafli 4.3.6 og 5.2.5) 

Á ekki við Á ekki við Á ekki við Á ekki við 

Hitaveita  

(kafli 4.3.7) 

Heilnæmt og öruggt umhverfi. Á ekki við Heitavatnsauðlindin verði nýtt með 
hagkvæmni og umhverfissjónarmið 
að leiðarljósi. 

Hitavatnsauðlindin sé vernduð og 
nýting hennar sjálfbær. 

Fjarskipti  

(kafli 4.3.8 og 0) 

Á ekki við Á ekki við Á ekki við Á ekki við 

Stefna Ásahrepps um 
náttúru og verndar-
svæði 

Markmið stefnu íslenskra stjórnvalda um sjálfbæra þróun, „Velferð til framtíðar“ 

Heilnæmt og öruggt umhverfi Verndun náttúru Íslands Sjálfbær nýting auðlinda Hnattræn viðfangsefni 

 

Óbyggð svæði 

(kafli 4.4.5) 

Með endurheimt gróðurs og jarðvegs 
stöðvast vikur og sandfok auk þess sem 
vatnsmiðlun batnar. Vistkerfið verður 
heilbrigðara og landið ákjósanlegra til 
útivistar.  

 Áfram verður unnið að uppgræðslu lands 
skógrækt, beitarstjórnun og verndun 
viðkvæmra svæða til að endurheimta 
jarðvegs- og gróðurauðlindina. 

Áfram verður unnið að uppgræðslu 
lands, skógrækt, beitarstjórnun og 
verndun viðkvæmra svæða til að 
endurheimta jarðvegs- og 
gróðurauðlindina. 

Skógrækt og landbræðsla binda 
kolefni í jarðvegi og gróðri. 

Náttúruverndar-
svæði  

(kafli 4.4.2 og 5.4.2) 

Hverfisverndar-
svæði  

(kafli 4.4.3 og 5.4.3) 

Útivist sé í sátt við umhverfið og ekki sé 
gengið á náttúruna. 

Skipulag svæða taki mið af því að vernda 
náttúruminjar. 

Skipulag svæða taki mið af því að 
ekki sé gengið á náttúruna eða 
náttúruminjar. 

 

Stuðlað verði að endurheimt 
votlendis og þannig stuðlað að 
endurheimt vistkerfa og 
líffræðilegrar fjölbreytni. 

Vatnsverndarsvæði  

 

Vatnsverndarsvæði séu vernduð fyrir 
hugsanlegri mengun. 

Skipulag svæða taki mið af því að vernda 
vatnsverndarsvæði. 

Vatnsverndarsvæði séu vernduð fyrir 
hugsanlegri mengun og nýting 
vatnsins sjálfbær. 

Vatnsauðlindin njóti verndar og 
stuðlað sé að sjálfbærri nýtingu 
hennar. 

Þjóðminjaverndar-
svæði  

(kafli 4.4.1 og 5.4.1) 

Stuðlað verði að varðveislu minja og 
jafnframt verði þær aðgengilegar 
almenningi. 

Stuðlað verði að varðveislu þekktra minja. Á ekki við Á ekki við 

Svæði undir 
náttúruvá  

(kafli 4.4.4) 

Öruggt umhverfi m.a. með upplýsinga-
streymi til íbúa og viðbragðsáætlunum. 

Á ekki við Á ekki við Á ekki við 

VIÐAUKI II - VIRKJANIR Í NEÐRI HLUTA ÞJÓRSÁR 

Þann 25. apríl 2003 var Skipulagsstofnun afhent til úrskurðar skýrsla um mat á umhverfisáhrifum vegna Urriðafossvirkjunar í 
Þjórsá. 

Virkjun við Urriðafoss verður u.þ.b. 125 MW og orkugeta virkjunarinnar allt að 930 GWst/ári. Inntakslón virkjunarinnar, Heiðarlón, 
verður myndað með stíflu í Þjórsá við Heiðartanga og stíflugörðum upp eftir vesturbakka árinnar. Yfirborð lónsins verður í 51 m 
hæð og flatarmál þess verður um 12,5 km2. Heiðarlón mun teygja sig um 11 km upp eftir farvegi Þjórsár eða á móts við Brautarholt 
á Skeiðum.  

Inntaksmannvirki verða í Heiðartanga og stöðvarhús neðanjarðar nærri Þjórsártúni. Frá stöðvarhúsinu liggja um 3 km löng 
frárennslisgöng sem opnast út í Þjórsá neðan við Urriðafoss.  

Virkjunin verður tengd raforkukerfi landsins um Búrfellslínu 2 sem liggur í næsta nágrenni við fyrirhugaða virkjun. Virkjunin mun 
nýta veitur og miðlanir Þjórsár og Tungnaár, en ekki er gert ráð fyrir sérstökum framkvæmdum til aukinnar miðlunar á vatni.  

Skipulagsstofnun kvað upp úrskurð vegna mats á umhverfisáhrifum Urriðafossvirkjunar í Þjórsá þann 19. ágúst 2003. Niðurstaða 
stofnunarinnar er sú að fallist er á fyrirhugaða Urriðafossvirkjun m.v. lónhæðir í 50 og 51 m y.s., ásamt breytingu á Búrfellslínu 2, 
með eftirtöldum skilyrðum:  

1. Framkvæmdaraðili endurheimti votlendi á Suðurlandi sem er a.m.k. til jafns að flatarmáli og það votlendi sem raskast eða 
verður fyrir áhrifum við fyrirhugaðar framkvæmdir í samráði við hlutaðeigandi landeigendur og sveitarstjórnir. Áður en framkvæmdir 
hefjast skal framkvæmdaraðili bera áætlun um endurheimt votlendisins undir Umhverfisstofnun.  

2. Framkvæmdaraðili græði upp öll haugsvæði vegna breytinga á farvegi ofan lóns og móti land á haugsvæðum í samráði við 
Umhverfisstofnun og Landgræðslu ríkisins. Ennfremur vakti framkvæmdaraðili fyrirhuguð haugsvæði árlegs uppdælingarefnis með 
tilliti til fokhættu og grípi til mótvægisaðgerða til að hindra fok frá haugsetningarsvæðum. Bera þarf vöktunaráætlun undir Land-
græðslu ríkisins.  

3. Framkvæmdaraðili vakti öldurof og eyðingu gróðurs á ströndum lóns í 10 ár eftir að það verður tekið í notkun og hafi samráð við 
sveitarstjórnir, Landgræðslu ríkisins og Umhverfisstofnun um mótvægisaðgerðir verði þeirra þörf. Áður en framkvæmdir hefjast 
skal framkvæmdaraðili bera áætlun um vöktun undir Umhverfisstofnun og Landgræðslu ríkisins.  

4. Áður en til framkvæmda kemur þarf framkvæmdaraðili að standa fyrir þeim viðbótarrannsóknum um grunnástand lífríkis í Þjórsá 
sem lagðar eru til í sérfræðiskýrslu Veiðimálastofnunar og raktar eru í kafla 4.3.3 í þessum úrskurði. Í ljósi niðurstaðna þessara 
rannsókna þarf framkvæmdaraðili að útfæra nánar og grípa til þeirra mótvægisaðgerða sem lagðar eru til í fyrrnefndri 
sérfræðiskýrslu Veiðimálastofnunar. Að loknum framkvæmdum þarf framkvæmdaraðili að fara að þeim tillögum að vöktun sem 
fram koma í sérfræðiskýrslunni og koma fram í kafla 4.3.3 þessa úrskurðar. Vöktun þarf að standa yfir í a.m.k. 10 ár frá því að 
starfsemi virkjunar hefst. Viðbótarrannsóknir, mótvægisaðgerðir og vöktun verði unnin í samráði við og borin undir veiðimálastjóra.  

5. Framkvæmdaraðili fari að tillögum Fornleifaverndar ríkisins að mótvægisaðgerðum vegna áhrifa á hvern og einn fundarstað 
fornleifa sem raktar eru í kafla 4.2 í þessum úrskurði.  

Úrskurðurinn kemur fram á heimasíðu stofnunarinnar, http://www.skipulag.is/.  

Úrskurður skipulagsstofnunar var kærður til Umhverfisráðherra: 

http://www.skipulag.is/

Þann 27. apríl 2004 var birtur úrskurður frá umhverfisráðuneytinu um Urriðafossvirkjun og breytingu á Búrfellslínu 2. Mat 
ráðuneytisins er að framkvæmdin muni ekki hafa umtalsverð umhverfisáhrif að teknu tilliti til þeirra skilyrða sem fram koma í 
úrskurði Skipulagsstofnunar ásamt viðbótar skilyrðum ráðuneytisins. Niðurstaða ráðuneytisins er því sú að staðfesta úrskurð 
Skipulagsstofnunar.  

Ráðuneytinu bárust stjórnsýslukærur Félags sumarbústaðaeigenda Lónsholti, dags. 24. september 2003, Kjartans Ágústssonar, 
eiganda Löngumýrar á Skeiðum, dags. 23. september 2003, Jörundar Gaukssonar, f.h. eigenda jarðarinnar Herríðarhóls, dags. 
23. september 2003, ferðamálafulltrúa Villingaholtshrepps, dags. 21. september 2003 og Valgarðs Briem, hrl. f.h. Marteins 
Winkler, Dvergabakka í Ásahreppi vegna úrskurðar Skipulagsstofnunar frá 19. september 2003 um mat á umhverfisáhrifum 
Urriðafossvirkjunar í Þjórsá allt að 150 MW og breyting á Búrfellslínu 2. 

Í hinum kærða úrskurði var fallist á fyrirhugaða framkvæmd miðað við lónshæðir í 50 metra og 51 metra hæð yfir sjávarmáli ásamt 
breytingu á Búrfellslínu 2 með eftirtöldum skilyrðum: 

„1. Framkvæmdaraðili endurheimti votlendi á Suðurlandi sem er a.m.k. til jafns að flatarmáli og það votlendi sem raskast eða 
verður fyrir áhrifum við fyrirhugaðar framkvæmdir í samráði við hlutaðeigandi landeigendur og sveitarstjórnir. Áður en framkvæmdir 
hefjast skal framkvæmdaraðili bera áætlun um endurheimt votlendisins undir Umhverfisstofnun. 

2. Framkvæmdaraðili græði upp öll haugsvæði vegna breytinga á farvegi ofan lóns og móti land á haugsvæðum í samráði við 
Umhverfisstofnun og Landgræðslu ríkisins. Ennfremur vakti framkvæmdaraðili fyrirhuguð haugsvæði árlegs uppdælingarefnis með 
tilliti til fokhættu og grípi til mótvægisaðgerða til að hindra fok frá haugsetningarsvæðum. Bera þarf vöktunaráætlun undir 
Landgræðslu ríkisins. 

3. Framkvæmdaraðili vakti öldurof og eyðingu gróðurs á ströndum lóns í 10 ár eftir að það verður tekið í notkun og hafi samráð við 
sveitarstjórnir, Landgræðslu ríkisins og Umhverfisstofnun um mótvægisaðgerðir verði þeirra þörf. Áður en framkvæmdir hefjast 
skal framkvæmdaraðili bera áætlun um vöktun undir Umhverfisstofnun og Landgræðslu ríkisins. 

4. Áður en til framkvæmda kemur þarf framkvæmdaraðili að standa fyrir þeim viðbótarrannsóknum um grunnástand lífríkis í Þjórsá 
sem lagðar eru til í sérfræðiskýrslu Veiðimálastofnunar og raktar eru í kafla 4.3.3 í þessum úrskurði. Í ljósi niðurstaðna þessara 
rannsókna þarf framkvæmdaraðili að útfæra nánar og grípa til þeirra mótvægisaðgerða sem lagðar eru til í fyrrnefndri 
sérfræðiskýrslu Veiðimálastofnunar. Að loknum framkvæmdum þarf framkvæmdaraðili að fara að þeim tillögum að vöktun sem 
fram koma í sérfræðiskýrslunni og koma fram í kafla 4.3.3 þessa úrskurðar. Vöktun þarf að standa yfir í a.m.k. 10 ár frá því að 
starfsemi virkjunar hefst. Viðbótarrannsóknir, mótvægisaðgerðir og vöktun verði unnin í samráði við og borin undir veiðimálastjóra. 

5. Framkvæmdaraðili fari að tillögum Fornleifaverndar ríkisins að mótvægisaðgerðum vegna áhrifa á hvern og einn fundarstað 
fornleifa sem raktar eru í kafla 4.2 í þessum úrskurði." 

Viðbótarskilyrði sem umhverfisráðuneytið setti í úrskurði sínum þann 27. apríl eru eftirfarandi:  

1. Skilyrði 3 í úrskurði Skipulagsstofnunar breytist þannig að vakta skal öldurof og eyðingu gróðurs við strendur lóna á meðan 
virkjunin er starfrækt.  

2. Áður en framkvæmdir hefjast skal rannsaka útbreiðslu á greppmosa ofan og neðan við áhrifasvæði virkjunarinnar.  

3. Verði vart kólnunar í laug í landi Herríðarhóls skal borhola við laugina fóðruð niður á berg og jarðvegur umhverfis laugina þéttur.  

4. Samhliða hönnun virkjunarinnar skal gera áhættumat fyrir virkjunina þar sem sýnt er fram á að árleg staðaráhætta fólks á 
svæðinu eftir byggingu mannvirkjanna verði ekki meiri en talin er ásættanleg vegna ofanflóða.  

5. Farvegur árinnar verði girtur á báðum bökkum eftir þörfum og sett upp aðvörunarskilti á viðeigandi stöðum til að draga úr hættu 
vegna skyndilegrar rennslisaukningar og jafnframt skal settur upp búnaður sem gefur frá sér hljóðmerki þegar lokur eru hreyfðar.  

VIÐAUKI III - ALMENNAR LEIÐBEININGAR UM EFNISTÖKU OG VAL Á EFNISTÖKUSTAÐ 

Eftirfarandi kom fram í skýrslunni ”Námur. Efnistaka og frágangur” sem gefin var út af nokkrum opinberum aðilum sem koma að 
efnistökumálum árið 2002. 

Við val á efnistökusvæði er mikilvægt að velja efni úr þeirri gerð jarðmyndunar sem best hentar fyrirhuguðum notum á efninu. 
Efnistaka getur breytt jarðmyndunum og gróðri varanlega. Hún getur einnig verið lýti á landi á meðan á henni stendur. Ef efni hefur 
verið numið úr jarðmyndunum sem eru sérstæðar eða ef illa er gengið frá efnistökusvæði þegar efnistöku lýkur, verður náman 
áfram til lýta. Þess vegna er mikilvægt að vanda val á efnistökusvæði og skipuleggja það vel áður en hafist er handa. Þannig má 
stýra þeirri óhjákvæmilegu röskun sem fylgir efnistöku þannig að sýnileg áhrif efnistökunnar verði sem minnst að frágangi loknum. 

Þegar efnistökusvæði er valið þarf að hafa í huga: 

 Hver efnistökuþörfin er. 

 Að líta þarf á jarðefni sem auðlind og nýta efni til þess sem það er best til fallið. 

 Að efnistakan sé á landi sem ekki hefur hátt verndargildi. 

 Að landslagsheildin þoli efnistöku án þess að svipmót hennar raskist. 

 Að kleift sé að ganga ásættanlega frá efnistökusvæði þegar efnistöku lýkur. 

 Að efnistökusvæði sé lítt sýnilegt frá fjölförnum stöðum, sérstaklega ef efnistökusvæðið verður opið í einhvern tíma. 

 Að efnistaka sé í samræmi við gildandi skipulagsáætlun. 

 Að efni sé valið úr þeirri gerð jarðmyndunar sem hentar notum á efninu og að vegalengd frá efnistökusvæði að 
framkvæmdastað sé innan hóflegra marka.  

 Að þess sé gætt að efnistaka úr ám og sjó valdi ekki hættu á landbroti, hvorki úr árbökkum né strandlengju. 

Ef vinnslutími er stuttur er æskilegt að velja efnistökusvæði fyrst og fremst með tilliti til þess hversu auðvelt er að ganga frá að 
efnistöku lokinni á kostnað annarra þátta eins og sýnileika frá fjölförnum stöðum. Ef fyrirhugað er að efnistaka taki lengri tíma, eða 
ef efni er tekið úr jarðmyndunum sem erfitt getur verið að lagfæra, þá ætti að velja efnistökustað þar sem efnistaka er sem minnst 
áberandi frá alfaraleið og úr jarðmyndunum sem ekki þykja sérstæðar. Einnig þarf að huga vel að staðsetningu efnistökusvæða, 
þar sem hávaði, ryk og önnur mengun eða óþægindi geta fylgt efnistökunni. 

Þegar efnistökusvæði hefur verið valið þarf að skipuleggja eftirfarandi áður en efnistaka hefst: 

 Námusvæðið í heild sinni, tilhögun efnistöku, vinnslutímabil og áfangaskiptingu efnistökunnar. 

 Tilhögun landmótunar og frágangs efnistökusvæðis að efnistöku lokinni. 

 Uppgræðslu efnistökusvæðis þar sem það á við. 

Ofangreind atriði þurfa að liggja fyrir áður en efnistaka hefst og koma fram í áætlun um efnistöku. 

Um efnistökusvæði gildir einnig eftirfarandi laga- og reglugerðarákvæði: 

Framkvæmdaleyfi. Sækja þarf um framkvæmdaleyfi fyrir efnisnámum til sveitarstjórnar, í samræmi við ákvæði skipulags- og 
byggingarlaga nr. 73/1997. Leyfið er ennfremur háð ákvæðum náttúruverndarlaga nr. 44/1999 og laga nr. 57/1998 Skv. ákvæði IV 
til bráðabirgða í náttúruverndarlögum skal eftir 1. júlí 2012 afla framkvæmdaleyfis fyrir allri efnistöku á svæðum þar sem efnistaka 
var hafin fyrir 1. júlí 1999. Eiganda eða umráðamanni eignarlands er þó heimil án leyfis minni háttar efnistaka til eigin nota, nema 
um sé að ræða jarðmyndanir og vistgerðir sem njóta verndar skv. 37. gr. náttúruverndarlaga, sbr. 47. gr. sömu laga. Þá verður að 
leita leyfis Umhverfisstofnunar ef um er að ræða efnistöku á svæðum sem eru friðlýst skv. 38. gr. laga um náttúruvernd eða ef 
efnistakan fer fram á verndarsvæði skv. viðauka laga um mat á umhverfisáhrifum, nr 106/2000. 

Starfsleyfi. Heilbrigðiseftirlit Suðurlands veitir starfsleyfi fyrir vinnslu jarðefna, sbr. reglugerð nr. 785/1999, m.s.br., um starfsleyfi 
fyrir atvinnurekstur sem getur haft i för með sér mengun. 

Áætlun um vinnslu. Landeigendur og sveitarstjórn geri áætlun um efnistöku í samræmi við gildandi lög. Skv. 48. gr. náttúruvernd-
arlaga skal áður en framkvæmdaleyfi er veitt liggja fyrir áætlun námuréttarhafa um væntanlega efnistöku þar sem m.a. skal gerð 
grein fyrir magni og gerð efnis, vinnslutíma og frágangi efnistökusvæða.  

Mat á umhverfisáhrifum. Þar sem áætluð efnistaka raskar 50.000 m2 (5 ha) svæði eða stærra eða er 150.000 m3 eða meiri eru 
háðar mati á umhverfisáhrifum framkvæmda sbr. lög nr.106/2000, viðauka 1. Ennfremur efnistaka þar sem fleiri en einn efnis-
tökustaður ná til samans yfir 50.000 m2 svæði eða stærra. Þá ber framkvæmdaraðila að tilkynna Skipulagsstofnun um fyrirhugaða 
efnistöku skv. 6. gr. sömu laga og viðauka 2, þegar um er að ræða efnistöku sem raskar 25.000 m2 (2.5 ha) svæði eða stærra eða 
ef magn jarðefna er 50.000 m3 eða meira. Ennfremur ef um er að ræða efnistöku á verndarsvæðum.  

Áhrif á lífríki vatna. Leyfi Fiskistofu þarf að liggja fyrir efnistöku sem getur haft áhrif á lífríki veiðivatna, sbr. 33. gr. laga nr. 61/2006 
um lax- og silungsveiði en þar segir: „Sérhver framkvæmd í eða við veiðivatn, allt að 100 metrum frá bakka, sem áhrif getur haft á 
fiskigegnd þess, afkomu fiskistofna, aðstæður til veiði eða lífríki vatnsins að öðru leyti, er háð leyfi Landbúnaðarstofnunar.“ 
Heilbrigðisnefndir veita starfleyfi fyrir vinnslu jarðefna, sbr. reglugerð nr. 785/1999, m.s.br., um starfsleyfi fyrir atvinnurekstur sem 
getur haft í för með sér mengun.  

Framkvæmdaleyfi sveitarstjórnar. Samkvæmt ákvæði IV til bráðbirgða í lögum 44/1999 um náttúruvernd er eftir 1. júlí 2008 
efnistaka óheimil, nema að fengnu framkvæmdaleyfi sveitarstjórnar, á þeim svæðum þar sem efnistaka á landi og af eða úr 
hafsbotni innan netlaga var hafin fyrir 1. júlí 1999 og eitt eða fleiri af atriðum sem talin eru upp í lið c hér að ofan eiga við um 
efnistökuna. Þá skal eftir 1. júlí 2012 afla framkvæmdaleyfis fyrir allri efnistöku á svæðum þar sem efnistaka var hafin fyrir 1. júlí 
1999. 

  

Mynd 51. Efnistökusvæði. 

VIÐAUKI IV - SKÝRINGARUPPDRÆTTIR 

Skipulagsáætlunin er sett fram á nokkrum skýringaruppdráttum til þess að skýra forsendur og helstu þætti aðalskipulagsins. Skýr-
ingaruppdrættir eru eftirfarandi; 

I. Skýringaruppdráttur fyrir Fornminjar í mælikvarðanum 1:50.000. 

II. Skýringaruppdráttur fyrir Gróðurfar í mælikvarðanum 1:50.000. 

III. Skýringaruppdráttur fyrir gönguleiðir á Holtamannaafrétti í mælikvarðanum 1:300.000. 

IV. Skýringaruppdráttur fyrir reiðleiðir á Holtamannaafrétti í mælikvarðanum 1:300.000. 

V. Skýringaruppdráttur fyrir verndarsvæði á Holtamannaafrétti í mælikvarðanum 1:300.000. 

VI. Skýringaruppdráttur fyrir virkjanir, vegi og veitur á Holtamannaafrétti í mælikvarðanum 1:300.000. 

Fornminjar 

Á árunum 2006-2008 fór fram aðalskráning fornminja í Ásahreppi og á Holtamannaafrétti, á vegum Fornleifastofnunar Íslands. 
Samtals voru skráðar um 750 fornminjar. Fornminjar eru hvers kyns leifar fornra mannvirkja og annarra staðbundinna minja sem 
menn hafa gert eða mannaverk eru á. Fornminjar eru því ekki aðeins öll mannvirki heldur einnig staðir sem á einn eða annan hátt 
tengjast menningu og atvinnuvegum, hvort heldur sem er vöð eða álagablettir og var þessari skilgreiningu fylgt við skráningu forn-
minja í Ásahreppi og á Holtamannaafrétti.  

Í skýrslu Fornleifastofnunar er sett fram tillaga að verndun og kynningu um 30 minja í sveitarfélaginu. Af þessum 30 minjum eru 15 
manngerðir hellar sem eru friðlýstir. Aðrir athyglisverðir minjastaðir eru t.d. bæjarhólar og bæjartóftir í byggð og á afréttinum, 
bústaðir útilegumanna, ferjustaðir, tjaldstaðir og hlaðnar réttir. Góð leið til að vernda fornminjar er að kynna þær og gera aðgengi-
legri og undirstrika þannig mikilvægi þeirra í sögu landsins. Á skipulagsuppdrætti eru sýndar þær 30 minjar sem Fornleifastofnun 
telur mikilvægast að vernda, aðrar minjar eru settar fram á skýringaruppdrætti um fornminjar. 

Gróðurfar 

Gróðurkort af Ásahreppi er sett fram á skýringaruppdrætti og er landið flokkað í 6 gróðurflokka. Á uppdrættinum eru notuð gögn úr 
Nytjalandsverkefni Rala en í því verkefni var land flokkað í 10 gróðurflokka. Tilgangurinn með Nytjalandsverkefninu var að mynda 
ítarlega upplýsingaveitu fyrir auðlindir landsins í dreifbýli. Það felur m.a. í sér:  

 Að safna upplýsingum um bújarðir landsins og skrá í samræmdan gagnagrunn. Þessar upplýsingar taka til landkosta, svo 
sem gróðurs, ástands landsins, landamerkja, landslags og stærðar helstu landeininga.  

 Að unnt verði að nota upplýsingarnar til þess að leiðbeina um notkun lands, forgangsraða og skrá landgræðsluverkefni og 
votta framleiðslu í samræmi við reglur um sjálfbæra nýtingu landsins.  

 Að mynda aðgengilegan gagnagrunn til að nota við skipulag sveitarfélaga á hagkvæman hátt.  

 Að bændur fái tæki til að skipuleggja landnýtingu á bújörðum.  

 Að gagnagrunnurinn ásamt öðrum upplýsingum um jarðir og búskap myndi Jarðabók Íslands. 

Gróðurflokkar  Skýringar 

Landbúnaðarland Graslendi, ríkt mólendi og hálfdeigja. 

Ræktað land Tún, kornakrar og grænmetisrækt 

Votlendi Votlendi. 

Kjarr- og skóglendi Náttúrulegur birkiskógur, lágvaxið 
kjarr eða ræktaður skógur. 

Rýrt land Mosi, rýrt mólendi, hálfgróið land. 
Landið hefur litla framleiðslugetu og 
oftast er jarðvegurinn rýr. 

Annað land Lítt gróið land sem einkennist af lítið 
eftirsóttum beitarplöntum. 

Tafla 5. Gróðurflokkar og skýringar á þeim. (Heimild: 

www.nytjaland.is). 

Gróðurflokkur er hér notað sem hugtak yfir gróðursamfélög sem hafa sérstaka eiginleika með tilliti til beitar, uppskeru og samsetn-
ingar gróðursamfélagsins. Séu skilgreiningar á gróðurflokkum rúmar geta mörg gróðursamfélög flokkast undir einn gróðurflokk. 
Hver gróðurflokkur fyrir sig hefur sameiginlega gróðurþætti. Þetta eru þættir sem ákvarða eiginleika hvers svæðis: uppskera, 
gróðurhula og tegundir.  

Gönguleiðir 

Á vegum Ásahrepps er nú unnið að gerð útivistarkorts fyrir Holtamannaafrétt þar sem m.a. eru sýndar gönguleiðir. Helstu 
gönguleiðir sem koma til með að vera á útivistarkortinu eru settar fram á skýringaruppdrætti. 

Reiðleiðir 

Á vegum Ásahrepps er nú unnið að gerð útivistarkorts fyrir Holtamannaafrétt þar sem m.a. eru sýndar reiðleiðir. Helstu reiðleðir 
sem koma til með að vera á útivistarkortinu eru settar fram á skýringaruppdrætti. 

Verndarsvæði 

Verndarsvæði á Holtamannaafrétti eru sett fram á skýringaruppdrætti. Þessi verndarsvæði eru; Vatnajökulsþjóðgarður, Friðlandið í 
Þjórsárverum, þjóðminjaverndarsvæði, hverfisverndarsvæði vegna náttúruverndar og hverfisverndarsvæði vegna fornminja. 

Virkjanir, vegir og veitur 

Virkjanir, vegir og veitur eru sett fram á skýringaruppdrætti. Hrauneyjafoss-, Sigöldu-, og Vatnsfellsvirkjanir eru á Holtamannaafrétti 
auk Búðarhálsvirkjunar sem er í byggingu. Einnig er fyrirhugað orkuvinnslusvæði við Hágöngur. Virkjunum fylgja virkjanalón, 
háspennulínur og vegir. Sýnd er ný veglína Sprengisandsleiðar yfir Sprengisand.  

VIÐAUKI V – ATHUGASEMDIR VIÐ AÐALSKIPULAGSTILLÖGU OG SVÖR SVEITARSTJÓRNAR 

Alls bárust tvær athugasemdir við auglýsta tillögu að Aðalskipulagi Ásahrepps 2010-2022. Fjallað var um athugasemdirnar á fundi 
sveitarstjórnar þann 21. september 2010.  

1. Landssamband hestamannafélaga gerir athugasemd við að ekki skulu skilgreindar reiðleiðir frá Nýjadal í Vonarskarð, um 
Vonarskarð að Svarthöfða og þaðan annars vegar vestur fyrir Hágöngulón og á reiðleiðir við Kvíslarveitur og hins vegar frá 
Svarthöfða í Jökulheima og þaðan austan og sunnan Ljósufjalla á Veiðivatnasvæðið. 

Svar: 

Aðalskipulag Ásahrepps 2010-2022 tekur mið af verndaráætlun fyrir Vatnajökulsþjóðgarð, þar eru ekki skilgreindar reiðleiðir á 
framantöldum svæðum. Sveitarstjórn bendir jafnframt á að undanfarið hefur staðið yfir vinna tengd útivist á Holtamannaafrétti og 
eins kortlagning reiðleiða í Rangárvallasýslu á vegum Hestamannafélagsins Geysis. Þessi vinna hefur leitt til þess að reiðleiðum á 
Holtamannaafrétti hefur verið fjölgað talsvert frá eldra aðalskipulagi.  

2. Guðmunda Tyrfingsdóttir í Lækjartúni óskar eftir því að frístundasvæði í landi Lækjartúns verði fellt út. 

Svar: 

Sveitarstjórn heimilar breytinguna. 

 


